
ᑲᑐᔾᔨᔪᑦ ᐅᔾᔨᖅᑐᐃᔩᑦ (ᐅᑭᐅᖅᑕᖅᑐᖅ) ᑐᓴᒐᒃᓴᖏᑦ

ᐅᐱᕐᖔᖅ 2013

ᐊᐅᓚᑕᐅᓂᖓ ᓄᓇᓕᕗᑦ:
ᐊᐅᓚᑕᐅᓂᖓ ᓄᓇᓕᕗᑦ 2013 
ᓇᐅᑦᑎᖅᓱᖅᑎᐅᕗᑦ ᖁᑎᒃᑐᕐᒥᐅᓂ 
ᕿᑭᖅᑕᒐᓴᖏᓐᓂᒃ

ᑎᖕᒥᓲᕋᓛᒃᑯᑦ ᓇᓗᓇᐃᖅᑐᖅ 
ᐱᒻᒪᕆᐅᓂᖓ ᐊᑐᕐᓗᒍ ᑕᒪᑐᒧᖓ 
ᐊᐅᓚᑕᐅᓂᖓ ᓄᓇᓕᕗᑦ 2013

ᐊᓯᐊᑦᑕᐅᖅ ᐅᕙᓃᑦᑐᖅ ᑐᓴᒐᒃᓴᓂᒃ:
ᐅᓇ ᑲᒥᓯᓇ ᐱᖓᓱᓄᑦ ᑎᐅᓕᑐᐊᓕᓄ 
ᓄᓇᑐᐃᓐᓇᒦᖃᑎᖃᕐᓗᓂ ᑖᒃᑯᓄᐊᓗ 
ᑲᓇᑕᒥᐅᑦ ᐅᓚᐃᓐᔫᔅᖏᑦ

ᓄᑖᖅ ᓄᑕᖃᑦ ᐅᓚᐃᔾᔪᔅᕋᓛᑦ 
ᓇᐅᑦᑎᖅᓱᖅᑎᒋᔭᐅᔪᑦ ᒪᑐᐃᖓᓕᖅᑐᑦ 
ᐃᖃᓗᖕᓂ

ᔭᓗᓇᐃᒥ ᖃᒻᐸᓂ ᓯᑯᓕᐊᕈᔾᔨᓯᒪᓂᖅ - 
ᖁᑭᖅᓴᕐᕕᒃ ᑲᔪᓯᑦᑎᐊᖅᓯᒪᕗᖅ



www.jtfn.forces.gc.ca

www.facebook.com/foin.jtfn

@jointtaskforcen

www.flicker.com/jtf-north

www.youtube.com/jtfnorthPA

ᑎᑎᕋᖅᑎᖓ
ᐅᓇᑕᖅᑐᒃᓴᓕᕆᔨ - ᔨᓄᓗ ᒌ ᕼᐋᒧ
ᐊᖓᔪᖅᑳᖓᑦ ᑎᒍᓯᔨ ᐱᓕᔅ ᓚᐅᓘᔅ
ᓘᑖᓇᑦ ᐅᓇᑕᖅᑐᒃᓴᖅ ᐹ ᐱᓐᑐᒑᔅ
ᑲᑉᑕᓐ ᓯᑏᕕ ᒍᐊᑕᓐ
ᑲᑉᑕᓐ ᓴᓐᑐᓚ ᓚᕙᒃ
ᐱᖃᑖ ᐅᓇᑕᖅᑐᓴᓕᕆᔨ ᐅᓛᐱᓐ ᓕᕕᔅᑳᓐᑎ
ᐊᖓᔪᖅᑳᖓᑦ ᑎᒍᓯᔨᑦ ᓴᓇᔨ ᐹ ᐃᐅᔅᕗᐊᑦ

ᑎᑎᕋᖅᑐᑉ ᐅᖃᐅᓯᒃᓴᖓ
ᐊᑏ ᐊᐅᓪᓚᖅᑎᓪᓗᒋᑦ ᓇᓕᐊᑐᐃᓐᓇᖅ ᐊᐱᖁᑎᒃᓴᑦ 
ᐅᖃᐅᓯᒃᓴᓪᓘᓐᓃᑦ ᐃᓄᓕᒫᓄᑦ ᐱᓕᕆᔨᐅᔪᑦ 
ᓴᓇᔨᖓ:
ᑲᑉᑕᓐ ᓴᓐᑐᓚ ᓚᕙᒃ
ᐃᓄᓕᒫᓄᑦ ᐱᓕᕆᔨᐅᔪᑦ ᓴᓇᔨᖓ
ᑲᑐᔾᔨᔪᑦ ᐅᔾᔨᖅᑐᐃᔩᑦ (ᐅᑭᐅᖅᑕᖅᑐᖅ)
ᐅᖃᓘᑖ: (867) 873-0700 ᐱᑐᒍᑖ 6043
ᓱᒃᑲᔪᒃᑰᕈᑖ: (867) 766-6803
sandra.levesque2@forces.gc.ca

ᐃᑲᔪᖅᑐᑦ

ᐅᕙᓂ ᑐᓴᒐᒃᓴᓂ

ᖄᖓᓂ
ᕆᓐᔭ ᔭᐃᒥᓯ ᐊᖑᑎ, 
ᑯᒑᕐᔪᖕᒥᐅᑕᖅ, ᓄᓇᕗᑦ, 
ᒪᕐᕈᖕᓂᒃ ᐱᓱᐊᕈᓰᖕᓂᒃ 
ᐅᑭᐅᖅᑕᖅᑐᒥ 
ᓇᐅᑦᑎᖅᑐᕐᓂᖏᓐᓂ 
ᐊᐅᓚᑦᑎᓪᓗᑎᒃ ᓄᓇᓕᕗᑦᒥᒃ, 
ᐄᐳ 24, 2013−ᒥ.

04  ᑲᑐᔾᔨᔪᑦ ᐅᔾᔨᖅᑐᐃᔩᑦ (ᐅᑭᐅᖅᑕᖅᑐᖅ) ᐊᖓᔪᖅᑳᖓᑦ 
ᐱᓇᓱᐊᖃᑎᒌᒃᑐᑦ ᑐᓴᒐᒃᓴᖓ

07  ᐊᐅᓚᑕᐅᓂᖓ ᓄᓇᓕᕗᑦ 2013 ᓇᐅᑦᑎᖅᓱᖅᑎᐅᔪᑦ 
ᖁᑦᑎᒃᑐᕐᒥᐅᓂ ᕿᑭᖅᑕᒐᓴᖏᓐᓂᒃ

11  ᑎᖕᒥᓲᕋᓛᒃᑯᑦ ᓇᓗᓇᐃᖅᑐᖅ ᐱᒻᒪᕆᐅᓂᖓ ᐊᑐᕐᓗᒍ 
ᑕᒪᑐᒧᖓ ᐊᐅᓚᑕᐅᓂᖓ ᓄᓇᓕᕗᑦ 2013

14 ᑲᓇᑕᒥ ᐅᓚᐃᔾᔪᔅᖃᓕᖅᑐᖅ ᒍᐊᑦᓴᓐ ᑕᓯᖓᓂ, ᔫᑳᓐ

16  ᑲᓇᑕᒥ ᐅᓇᑕᖅᑐᒃᓴᐃᑦ ᑎᖕᒥᓲᒃᑯᑦ ᐳᓛᓚᖅᑐᑦ 
ᒍᐃᑦᕼᐅᐊᔅ ᔫᑳᓐ ᐱᖕᖑᐊᕕᒃᔪᐊᕐᑎᓪᓗᒋᑦ

19  ᑲᒥᓯᓇ ᐱᖓᓱᓂᑦ ᑎᐅᓕᑐᐊᓕᓂ 
ᓄᓇᑐᐃᓐᓇᒦᖃᑎᖃᕐᓗᓂ ᖃᓇᑕᐅᑉ 
ᐅᓚᐃᓐᔪᔅᖏᓐᓂᒃ

22 ᐃᓕᓐᓂᐊᖅᑐᑦ ᐅᑭᐅᖅᑕᖅᑐᒥ ᒨᑯᓕ 2013

24  ᓄᑖᖅ ᓄᑕᖃᑦ ᐅᓚᐃᔾᔪᔅᕋᓛᑦ ᓇᐅᑦᑎᖅᓱᖅᑎᒋᔭᐅᔪᑦ 
ᒪᑐᐃᖓᓕᖅᑐᑦ ᐃᖃᓗᖕᓂ

25  ᑲᑐᔾᔨᔪᑦ ᐅᔾᔨᖅᑐᐃᔩᑦ (ᐅᑭᐅᖅᑕᖅᑐᖅ) ᐃᓚᒋᔭᐅᔪᑦ 
ᑭᒃᑰᓂᖏᓐᓂᒃ - ᐊᖓᔪᖅᑳᖓᑦ ᑯᐊᐳᓗ ᑯᑎᐄ-ᐳᕉᐱ

27  ᔭᓗᓇᐃᒥ ᖃᒻᐸᓂ ᓯᑯᓕᐊᕈᔾᔨᓯᒪᓂᖅ - ᖁᑭᖅᓴᕐᕕᒃ 
ᑲᔪᓯᑦᑎᐊᖅᓯᒪᕗᖅ

ᐊᔾᔨᓕᐅᖅᑕᖓ: ᑯᐊᐳᕈᓪ ᐱᐊᕆ ᓚᑐᕐᓄ,  19 Wing Imagery Comox−ᒥ, © 2013 DND-MDN Canada−ᒥ 
ᑲᓇᑕᐅᑉ ᓴᐳᓐᓂᐊᖅᑎᒃᑯᖏᓐᓂᒃ

ᐆᒃᑐᕋᕐᕕᐅᕙᓚᐅᖅᑐᑦ ᑕᐃᔭᐅᓚᐅᖅᑐᑦ,  ᐅᒃᑐᕋᖅᑕᐅᔪᑦ 
ᐅᑭᐅᖅᑕᖅᑑᓂᕐᒥᒃ ᑕᐃᔭᐅᔪᖅ ᐋᒃᑎᒃ ᕌᒻᒥᒃ−Arctic Ram 
2012, ᐆᒃᑐᕋᐅᑦ ᐅᑭᐅᖅᑕᖅᑐᒥ ᑖᒡᒍ−Dagger 2012 
ᐊᒻᒪᓗ ᐊᒥᓱᒐᓴᐃᑦ ᐊᓯᖏᑦ ᕿᓂᕈᑕᐅᓚᐅᖅᑐᑦ ᐊᒻᒪᓗ 
ᐃᑲᔪᕈᖅᑐᕈᑕᐅᕙᓚᐅᖅᑐᑦ. 

ᐱᒋᐊᖅᑎᑦᑎᓚᐅᖅᑐᒍᑦ ᐊᐅᓚᑕᐅᔪᓂᒃ ᕿᒻᒥᖅ; ᐅᑭᐅᖅᑕᖅᑐᒥ 
ᐅᓇᑕᖅᑐᒃᓴᐃᑦ ᑕᐱᕇᓕᖅᓱᑎᒃ ᓇᐅᑦᑎᖅᑑᑎᖏᑦ 
ᐊᒻᒪᓗ ᓄᓇᒦᖃᑦᑕᕐᓂᖏᓐᓄᑦ ᐸᕐᓇᐅᑏᑦ ᐊᒻᒪᓗ 
ᑲᔪᓰᓐᓇᖅᑐᒥᒃ ᐱᕙᓪᓕᐊᓂᖏᓐᓂᒃ ᐊᐅᓚᑦᑎᔨᓄᑦ 
ᖃᐅᔨᓴᑕᖅᐅᓂᖏᑦ ᐃᓚᒌᒃᓱᖅᑐᑦ ᐊᔪᖏᓂᖏᓐᓂᒃ. 
ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦᑕᐅᖅ ᐊᐅᓚᑎᔨᒋᔭᐅᓚᕐᒥᔪᑦ 
ᑕᐃᔭᐅᔪᓂᒃ ᐊᐅᓚᑕᐅᔪᑦ ᓃᕙᔅ, ᖁᑦᑎᒃᑐᒥ ᐅᑭᐅᖅᑕᖅᑐᒥ 
ᖃᐅᔨᒪᔾᔪᑏᑦ ᑐᓴᐅᒪᖃᑦᑕᐅᑎᓂᕐᒧᑦ ᐋᖀᐅᒪᔭᐅᓂᖏᓐᓂᒃ 
ᐊᕐᕌᒍᑕᒫᖅ ᐋᖀᐅᒪᑎᑕᐅᑦᑎᐊᕆᐊᖃᕐᓂᖏᓐᓂᒃ 
ᑐᓴᐅᒪᖃᑦᑕᐅᑎᔾᔪᑎᒃᓴᓕᐊᕆᔭᐅᓯᒪᔪᑦ ᐊᑐᖅᑕᐅᓂᖏᓐᓂᒃ 
ᐊᓘᑦᑎᒥ ᐊᒻᒪᓗ ᔪᐊᕇᒃᑲᒥ. 

ᑕᐃᒃᑯᐊᓕ ᐊᐅᓚᑎᕝᕕᐅᔪᑦ ᐊᒻᒪᓗ ᐊᐅᓚᑕᐅᓂᖏᑦ, 
ᐃᓚᖃᖅᓱᑎᒃ ᓴᖏᔪᒥᒃ ᑐᓴᐅᒪᖃᑦᑕᐅᑎᓕᕆᓂᕐᒥᒃ, 
ᐆᒃᑐᕋᐃᓚᐅᕐᒥᔪᒍᑦ ᑮᓇᐅᔭᓕᐅᕈᑕᐅᕙᒃᑐᓂᒃ 
ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᓴᓇᔭᐅᓯᒪᔪᓂᒃ 
ᐊᖏᖅᑕᐅᓯᒪᓪᓗᑎᒃ ᑐᖓᕕᐅᔪᓐᓇᑦᑎᐊᕐᓂᖏᓐᓂᒃ 
ᐱᖁᑎᒋᔭᐅᔪᓐᓇᕐᓂᖅ ᐅᓇᑕᖅᑐᒃᓴᖏᓐᓄᑦ, ᓲᕐᓗ ᑕᐃᒃᑯᐊ 
ᒪᓕᒍᑏᑦ ᖃᓗᓈᑎᑐᑦ ᑕᐃᔭᐅᔪᑦ Solara Tracker, 
ᒥᑭᔫᑏᓪᓗ ᐃᓚᒋᐊᕈᑎᑦ ᖁᒻᒧᐊᒃᑎᑕᐅᓯᒪᔪᓄᑦ ᐃᓚᒃᔭᐅᔪᑦ 
ᐊᖅᑯᑎᑖᕆᔭᐅᔪᓐᓇᕐᓂᕐᒧᑦ ᐅᖓᓯᒃᑐᖅᓯᐅᑎᓄᑦ ᐊᒻᒪᓗ 
ᖁᑦᑎᒃᑐᒥ ᐊᑐᖅᑕᐅᔪᓐᓇᖅᑐᑦ ᑐᓴᐅᒪᖃᑦᑕᐅᑎᔾᔪᑏᑦ 
ᖃᕆᑕᐅᔭᒃᑰᕈᑕᐅᔪᓐᓇᖅᓱᑎᒡᓗ, ᑕᐃᔭᐅᔪᑦ ᖃᓗᓈᑎᑐᑦ Iridium 
Constellation−ᓂᒃ ᐊᒻᒪᓗ ᖃᕆᑕᐅᔭᒃᑯᑦ ᐅᖓᓯᒃᑑᒃᑰᕈᑏᑦ 
ᐊᑐᒐᒃᓴᐃᑦ ᓇᒃᓴᖅᐅᔪᓐᓇᖅᑐᑦ. ᐊᑐᖅᑕᐅᓂᖅᓴᐅᓕᓚᐅᖅᐳᑦ 
ᐅᑭᐅᖅᑕᖅᑐᒥ ᐃᑲᔫᑏᑦ ᐅᓇᑕᖅᑐᒃᓴᓄᑦ ᐃᑲᔫᑕᐅᓂᕐᒧᑦ 

ᓲᕐᓗ ᐃᒃᐸᒃᓴᓵᑦᑎᐊᖅ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᑦ 
(ᐅᑭᐅᖅᑕᖅᑐᒥ) (ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ) ᐊᖓᔪᖄᖓᑦ 
ᐅᐋᕋᓐᑦ ᑲᒪᔨᐅᔪᖅ ᓚᕉᓯᓗ ᐅᕙᖓᓗ ᔭᓗᓇᐃᒧᐊᓵᓚᐅᖅᑐᒍᑦ 
ᐱᓕᕆᔭᖅᑐᖅᓯᒪᓂᕐᒧᑦ ᐊᐅᓚᑦᑎᔨᐅᖃᑎᒌᖕᓂᕐᒧᑦ ᑕᒫᓂ 
ᐅᑭᐅᖅᑕᖅᑐᒥ ᐅᓇᑕᖅᑐᒃᓴᓂᒃ. ᐱᖓᓱᑦ ᐊᕐᕋᒍᐃᑦ 
ᐊᓂᒍᖅᓴᓕᔪᒻᒪᕆᐅᖕᒪᑕ ᓱᒃᑲᔪᒥᒃ ᐊᒻᒪᓗ ᖃᓄᑐᐃᓐᓇᖅ 
ᐃᒃᐱᖕᓂᐊᓕᖅᓱᖓ, ᐊᐅᓚᑦᑎᔨᐅᓂᖅ ᑐᓂᔭᐅᑎᓕᖅᐸᕋ 
ᓄᑖᕐᒧᑦ ᐊᐅᓚᑦᑎᔨᐅᓂᐊᓕᕐᒥᔪᓄᑦ. ᐃᓱᒪᒋᓪᓗᒋᑦ 
ᐊᓂᒍᖅᓯᒪᔪᑦ ᐱᖓᓱᓂᑦ ᐊᕐᕋᒍᐃᑦ, ᑐᓴᖅᑎᑦᑎᔪᒪᕗᖓ 
ᐊᒻᒪᓗ ᐅᖃᐅᓯᕆᓗᐊᕈᒪᓪᓗᒋᑦ ᐱᒻᒪᕆᐅᓂᖏᑦ 
ᐱᓕᕆᐊᖑᑦᑎᐊᖃᑦᑕᓚᐅᖅᑐᑦ ᐅᑭᐅᖅᑕᖅᑐᒥ 
ᐱᓕᕆᖃᑎᒌᒃᑎᐅᓚᐅᖅᑐᓄᑦ. 

ᒪᓕᒃᓱᒋᑦ ᑎᓕᔭᐅᓯᒪᓂᒃᑲ, ᑕᐅᑐᒐᕆᔭᒃᑲ ᐊᒻᒪᓗ 
ᑐᑭᓕᐅᕈᑎᒋᓯᔭᒃᑲ, ᐅᖃᐅᓯᖃᓗᐊᕐᓂᐊᖅᑐᖓ ᐊᒥᓱᓂᒃ 
ᐱᔭᕇᖅᑕᐅᑦᑎᐊᖃᑦᑕᓚᐅᖅᑐᓂᒃ, ᐊᐅᓚᑦᑎᔨᐅᑎᑕᐅᓂᓐᓂᒃ. 
ᑕᓪᓕᒪᐅᓚᐅᕐᒪᑕ ᓯᕗᓪᓕᐅᑎᑕᐅᖁᔭᐅᓚᐅᖅᑐᑦ: 

ᐊᐅᑕᐅᓂᖏᑦ ᐊᒻᒪᓗ ᑲᓇᑕᒥ ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ ᐊᔪᖏᓐᓂᖏᑦ

ᐱᖓᓲᔪᓂᒃ ᐊᕐᕋᒍᓂᒃ ᐊᓂᒍᖅᑐᓂᒃ, ᑕᒪᕐᒥᒃ 
ᐱᒻᒪᕆᐅᓂᖏᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ 
ᐊᐅᓚᑦᑎᓚᐅᕐᓂᖏᑦ (ᓇᓄᖅᒥᒃ, ᓄᓇᓕᕗᑦᒥᒃ, 
ᓄᓇᒃᐳᒻᒥᓗ) ᑕᐃᒪᖓᓂᒃ ᐊᖏᒡᕙᓪᓕᐊᖏᓐᓇᑐᐃᓐᓇᕐᒪᑕ, 
ᐱᔭᕆᐊᑦᑐᖅᐸᓪᓕᐊᖏᓐᓇᖅᓱᑎᒃ; 
ᐃᓚᐅᕝᕕᐅᓂᖅᓴᐅᖏᓐᓇᓕᖅᓱᑎᒃ ᑕᒪᐃᓐᓄᒃ 
ᒐᕙᒪᐅᖃᑕᐅᓂᕐᒧᑦ ᐃᓚᒋᔭᐅᔪᓄᑦ, ᐊᒻᒪᓗ ᐊᒥᓱᓂᒃ 
ᐃᓚᐅᕝᕕᐅᖃᑦᑕᓚᐅᖅᓱᑎᒃ ᓄᓇᕐᔪᐊᕐᒥᐅᑕᐅᔪᓂᒃ 
ᐊᓯᖏᓐᓃᖔᖅᓯᒪᔪᓂᒃ. ᐃᑲᔪᖅᓱᑕᐅᕙᓪᓕᐊᑐᐃᓐᓇᓚᐅᕐᒥᔪᑦ, 
ᐊᒻᒪᓗ ᖃᐅᔨᓴᖅᑕᐅᖃᑦᑕᖅᓱᑎᒃ ᑲᓇᑕᒥ ᐅᓇᑕᖅᑐᒃᓴᐃᑦ 
ᐊᕕᒃᑐᖅᓯᒪᓂᖏᓐᓂ ᐊᐅᓚᑕᐅᔪᑦ ᐅᑭᐅᖅᑕᖅᑐᒥ, ᓲᕐᓗ ᑕᐃᒃᑯᐊ 

ᐊᐅᓚᑦᑎᔨᕐᔪᐊᖅ−ᑕᒪᐃᓐᓂᒃ ᒌ ᕼᐋᒧᓪ, ᐊᖓᔪᖄᕐᔪᐊᕆᔭᐅᔪᖅ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓂᒃ ᐅᑭᐅᖅᑕᖅᑐᒥ

ᐊᖓᔪᖄᖅ ᐅᐋᕋᓐᑦ ᑲᒪᔨᐅᔪᖅ ᔾᔨᐅᓪ ᓚᕉᔅ, ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ 
ᐅᑭᐅᖅᑕᖅᑐᒥ ᐊᖓᔪᖄᖓᑦ ᐅᐋᕋᓐᑦ ᑲᒪᔨᐅᔪᖅ

ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ) 
ᐊᐅᓚᑦᑎᔨᓂᒃ ᐃᓚᒋᔭᐅᔪᓂᒃ ᑐᓴᒐᒃᓴᐃᑦ

ᐊᒻᒪᓗ ᑲᔪᓯᒋᐊᕈᑕᐅᔪᓐᓇᕐᓂᖏᓐᓄᑦ ZED−
ᖑᓂᕋᖅᑕᐅᔪᓂᒃ ᐸᕐᓇᐅᑎᓂᒃ ᓴᕿᑎᑕᐅᓯᒪᔪᓂᒃ ᑲᓇᑕᒥ 
ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ ᐃᖃᓇᐃᔭᕐᕕᖏᓐᓄᑦ ᐊᒻᒪᓗ 
ᐃᑲᔪᖅᑕᐅᓂᖏᓐᓄᑦ ᐸᕐᓇᐅᑎᓄᑦ. 

ᐃᓚᒌᓕᖅᓯᒪᓂᖅ

ᑲᓇᑕᒥ ᐅᓇᑕᖅᑐᒃᓴᐃᑦ ᐃᓚᑖᖅᐸᓪᓕᐊᖏᓐᓇᓚᐅᖅᐳᑦ 
ᐊᕕᒃᑐᖅᓯᒪᔪᓂᒃ ᐱᓕᕆᖃᑎᖃᕈᒪᕐᓂᒥᕐᒃ, ᑲᓇᑕᒥᒃ, 
ᐅᑭᐅᖅᑕᖅᑑᓂᕐᒥᒃ ᐊᕕᒃᑐᖅᓯᒪᓂᖏᓐᓂᒃ, ᓄᓇᓕᖕᓂ 
ᐊᒻᒪᓗ ᓄᓇᖃᖄᖅᑐᓂᒃ ᐃᓚᒋᒃᑐᓂᒃ ᐊᒻᒪᓗ 
ᐱᐅᓯᒋᐊᖅᑕᐅᓯᒪᓪᓗᑎᒃ ᐊᕕᒃᑐᖅᓯᒪᓂᐅᔪᓂᒃ ᓄᓇᓕᒡᔪᐊᕐᓂᒃ 
ᐅᑭᐅᖅᑕᖅᑐᒥᐅᑕᐅᖃᑕᐅᔪᓂᒃ ᐃᓚᒋᔪᓐᓇᓚᐅᖅᑕᑦᑎᓐᓂᒃ 
ᐊᒥᐊᓕᑲᒥᐅᑕᓂᒃ/ᐊᓛᔅᑲᒥᐅᑕᓂᒃ, ᑏᐊᓐᒫᒃ/
ᐊᑯᑭᑦᑐᕐᒥᐅᑦ ᐊᒻᒪᓗ ᓄᐊᕖᒥᐅᑕᓂᒃ. ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ ᓯᕗᒻᒧᐊᒃᑎᑦᑎᔪᒻᒪᕆᐅᓚᐅᖅᐳᑦ ᑕᒪᐃᓐᓂᒃ 
ᒐᕙᒪᒃᑯᑦ ᐃᓚᐅᖃᑕᐅᓂᖅᓴᐅᔪᓐᓇᕐᓂᖏᓐᓂᒃ ᐊᒻᒪᓗ 
ᖃᐅᔨᒪᔭᐅᔪᓂᒃ ᑐᓂᓯᖃᑦᑕᐅᑎᕙᖕᓂᖏᓐᓂᒃ ᐅᑭᐅᖅᑕᖅᑐᒥ 
ᑲᑉᐱᐊᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᐱᓕᕆᔨᓂᒃ, ᒪᑯᓂᖓ 
ᐃᓚᖃᓚᐅᖅᑐᓂᒃ: 

ᐅᑭᐅᖅᑕᖅᑐᒥ ᑐᓴᐅᒪᖃᑦᑕᐅᑎᓂᕐᒧᑦ ᐊᒻᒪᓗ 
ᖃᕆᑕᐅᔭᓕᕆᓂᕐᒥᒃ ᐱᓕᕆᔨᖏᓐᓂᒃ; ᐊᒻᒪᓗ 

ᐅᑭᐅᖅᑕᖅᑐᒥ ᐃᖃᓇᐃᔭᕕᐅᖃᑕᐅᔪᑦ 
ᐊᔾᔨᒋᖏᑦᑑᑎᓂᖔᖅᓯᒪᔪᑦ ᑲᑉᐸᓇᖅᑐᖃᕈᓐᓇᕐᓂᕐᒥᒃ 
ᖃᐅᔨᒪᔨᑕᐃᑦ ᐱᓕᕆᔨᖏᓐᓂᒃ.

ᐅᓇᑕᖅᑐᒃᓴᐃᑦ ᐃᑲᔪᖅᑎᖏᑦ ᕇᓐᔭᐃᑦ ᐊᒻᒪᓗ ᒪᒃᑯᒃᑐᑦ ᑲᓇᑕᒥ 
ᐅᓇᑕᖅᑐᒃᓴᓂᒃ ᐃᑲᔪᖅᑏᑦ ᕋᐃᓐᔭᐃᑦ

ᐃᓚᖓᓂᒃ ᑎᓕᔭᐅᓯᒪᒐᑦᑕ ᐊᒥᓱᕆᐊᖅᑎᑦᑎᓂᕐᒥᒃ ᑲᓇᑕᒥ 
ᕇᓐᔭᓂᒃ ᐊᒻᒪᓗ ᒪᒃᑯᒃᑐᓄᑦ ᕇᓐᔭᓂᒃ ᐱᑕᖃᕐᓂᖏᓐᓂᒃ, 
ᑕᐃᒪᐃᓕᐅᕈᓐᓇᑦᑎᐊᓚᐅᖅᑐᒍᑦ ᐊᒥᓱᕈᕆᐊᖅᑕᐅᓚᐅᕐᓂᖏᓐᓄᑦ 
ᑲᓇᑕᒥ ᕆᓐᔭᓄᑦ ᐊᑐᖅᑕᐅᕙᒃᑐᑦ 1500−ᖑᓚᖅᑐᓂᒃ 57−
ᖑᓪᓗᑎᒃ ᓇᐅᑎᖅᑐᕐᕕᐅᓂᖏᑦ ᐊᕐᕋᒍᒥ 2010−ᒥᒃ, ᐅᖓᑖᓅᑦ 
1800−ᓄᑦ 60-ᖑᓕᖅᑐᓂᒃ ᓇᐅᑦᑎᖅᑐᐃᔨᐅᕝᕕᐅᔪᓂᒃ. 

ᑕᑯᓚᐅᕐᒥᔪᒍᑦ ᐊᒥᓱᕈᕆᐊᖅᑕᐅᓂᖏᓐᓂᒃ ᒪᒃᑯᒃᑐᑦ ᑲᓇᑕᒥ 
ᐅᓇᑕᖅᑐᒃᓴᐃᑦ ᐃᑲᔪᖅᑎᖏᑦ ᕇᓐᔭᐃᑦ ᐊᑐᖅᑕᐅᓂᖏᑦ 1200−
ᓄᑦ ᒪᒃᑯᒃᑐᓄᑦ  ᕆᓐᔭᓄᑦ 37−ᖑᔪᓂᒃ ᓇᐅᑎᖅᑐᐃᕝᕕᐅᔪᓂᒃ 
2010−ᒥ ᐊᕐᕋᒍᒥᒃ,  ᖃᓂᒋᔭᖏᓐᓄᑦ 1600−ᓄᑦ ᒪᒃᑯᒃᑐᑦ 
ᕇᓐᔭᖏᓐᓄᑦ 41-ᓂᒃ ᓇᐅᑦᑎᖅᑐᐃᕝᕕᖃᖅᑐᓂᒃ. 

ᓄᓇᓕᖕᓂ ᐱᑕᖃᕐᓂᖏᑦ ᐊᒻᒪᓗ ᐋᕿᐅᒪᓂᖏᑦ

ᐅᑭᐅᖅᑕᖅᑐᒥᒃ ᐃᓱᒪᒋᔭᖃᕐᓂᖅᓴᐅᓕᖅᑎᓪᓗᒋᑦ ᒐᕙᒪᒋᔭᐅᔪᑦ, 
ᐊᒻᒪᓗ ᐊᒥᓱᕆᐊᖅᓯᒪᓂᖏᓐᓂᒃ ᐆᒃᑐᕋᐅᑏᑦ ᐊᒻᒪᓗ 
ᐊᐅᓚᑕᐅᔫᑦ ᐊᓯᖏᓐᓄᑦ ᑎᒥᐅᔪᓄᑦ ᖃᓗᓈᓃᑦᑐᓂᒃ, 
ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ ᑲᔪᓯᔪᓐᓇᑦᑎᐊᓚᐅᕆᕗᑦ 
ᐊᖏᒡᓕᒋᐊᖅᑎᑦᑎᓂᖏᓐᓂᒃ ᑲᑐᔾᔨᖃᑎᒌᖕᓂᒃ 
ᐊᖑᒪᔪᓐᓇᖁᓪᓗᒋᑦ ᐃᑲᔪᖅᑕᐅᓂᖅᓴᐅᖃᑦᑕᕆᐊᖃᓕᕐᓂᖏᑦ 
ᑲᒪᔨᐅᕝᕕᒋᔭᖏᓐᓂ ᐊᒻᒪᓗ ᓴᖏᔫᑦᑎᐊᖁᓪᓗᒋᑦ ᐊᐅᓚᑕᐅᔪᓂᒃ 
ᐋᕿᐅᒪᔭᐅᑦᑎᐊᕆᐊᖃᕐᓂᖏᑦ. 

ᐊᐅᓚᑦᑎᔨᕐᔪᐊᖅ−ᑕᒪᐃᓐᓂᒃ ᔭ.ᔪ.ᕆ.ᒋ. ᕼᐋᒧᓪ (ᓴᐅᒥᐊᓂ) ᐊᐅᓚᑦᑎᔨᕐᔪᐊᕆᐅᔪᖅ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓄᑦ (ᐅᑭᐅᖅᑕᖅᑐᒥ) ᐊᐱᕆᔪᖅ 
ᐊᐱᖁᑎᒥᓂᒃ ᐅᓂᒃᑳᕐᕕᐅᑲᐃᓐᓇᕐᓂᖏᓐᓂ ᐱᓪᓗᒋᑦ ᐊᐅᓚᑕᐅᔪᑦ ᓄᓇᓕᕗᑦ 2013−ᒥ ᑕᐃᓐᓇᓗ ᓘᑕᓇᓐᑦ−ᑰᓄᓪ ᒡᓕᐊᓐ ᒪᒃᓂᐅᓪ (ᑕᓕᖅᐱᐊᓃᑦᑐᖅ) ᐊᐅᓚᑦᑎᔨᐅᑎᑕᐅᔪᖅ 
ᑎᓕᔭᐅᓯᒪᔪᓄᑦ ᐅᓇᑕᖅᑕᑐᒃᓴᓄᑦ ᓄᓇᓕᕗᒻᒧᑦ ᑕᐅᑐᕋᓐᓈᕐᓂᖓᓂᒃ.

ᐱᒻᒪᕆᐅᔪᑦ ᐃᓂᒋᔭᐅᔪᑦ ᐱᓕᕆᕝᕖᑦ, ᐃᓚᖃᖅᓱᑎᒃ 
ᐊᐅᓚᑦᑎᔨᕐᔪᐊᑉ ᑐᒡᓕᖓᓂᒃ, ᐊᐅᓚᑦᑎᔨᒥᒃ 
ᐃᖃᓇᐃᔭᖅᑎᓕᒫᓂᒃ, ᒐᕙᒪᐅᖃᑎᒌᒃᑐᑦ ᐱᓕᕆᐊᖑᓂᖏᓐᓂᒃ 
ᐅᖃᐅᔾᔨᒋᐊᖅᑎᒥᒃ, ᑮᓇᐅᔭᓕᕆᔨᕐᔪᐊᕐᒥᒃ, ᐊᓯᖏᓐᓂᒡᓗ 
ᐋᕿᒋᐊᖅᑕᐅᑎᐊᒃᑲᓐᓂᕐᓂᖏᓐᓂᓗ ᑕᒪᐃᓐᓂᒃ 
ᐃᖃᓇᐃᔭᖅᑏᑦ ᐊᕕᒃᑐᖅᓯᒪᔪᓂᓗ ᐃᑲᔪᖅᑎᐅᓂᖏᑦ 
(ᐅᑭᐅᖅᑕᖅᑐᒥ) ᐅᔾᔨᑑᑕᐅᓚᐅᖅᑐᑦ ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ ᐊᐅᓚᑦᑎᑦᑎᐊᒃᑲᓐᓂᕈᓐᓇᕐᓂᖅᓴᐅᓕᕈᓐᓇᕐᓂᖅ. 
ᓯᕗᒻᒧᐊᒃᐸᓪᓕᐊᖏᓐᓇᖅᐳᒍᑦ ᓄᑖᓂᒃ 43-ᓂᒃ 
ᐃᖃᓇᐃᔭᕐᕕᖃᖅᑎᑦᑎᓕᕐᓂᖅ. ᖃᓄᐃᓕᖓᓂᖏᑦᑕᐅᖅ 
ᖃᐅᔨᒪᔭᐅᓂᖅᓴᐅᒋᐊᖅᓯᒪᓕᕐᒥᔪᑦ ᑲᒪᔨᐅᕝᕕᒋᔭᑦᑎᓐᓂᒃ 
ᐱᔭᕇᖅᑕᐅᓪᓗᑎᒃ ᑕᒪᐃᓐᓄᑦ ᐊᐅᓚᑦᑎᕕᐅᓂᕐᒧᑦ ᐱᓕᕆᕝᕕᒃ 
ᓄᑖᕈᕆᐊᖅᑕᐅᓂᖓᓄᑦ ᐊᒻᒪᓗ ᐊᖏᒡᓕᒋᐊᖅᑕᐅᓂᖓᓄᑦ. 
ᑕᐃᒃᑯᐊ ᐃᓚᖃᓚᐅᖅᑐᑦ ᓴᓇᔭᐅᒋᐊᑦᑎᐊᒃᑲᓂᕐᓂᖏᓐᓂᒃ 
ᑕᒪᐃᓐᓄᑦ ᑲᑐᔾᔨᖃᑎᒌᖕᓄᑦ ᐊᐅᓚᑦᑎᕕᐊᓗᖓᑦ, 
ᐊᒻᒪᓗ ᖃᕆᑕᐅᔭᖃᑦᑎᐊᕆᐊᖃᕐᓂᖏᓐᓄᑦ 
ᐊᖏᒡᓕᒋᐊᖅᑕᐅᓚᐅᕐᓂᖏᓐᓂᒃ, ᐊᑐᖅᑕᐅᖏᓐᓇᕈᓐᓇᖅᓯᒪᓪᓗᑎᒃ 
24/7−ᓂᒃ ᐃᑲᕐᕋᓂᒃ ᐅᓪᓗᓂᒡᓗ, ᐊᒻᒪᓗ 
ᖃᐅᔨᒪᔭᐅᑦᑎᐊᖃᑦᑕᐃᓐᓇᕈᓐᓇᖁᓪᓗᒋᑦ ᖃᓄᐃᓕᖓᓂᖏᑦ 
ᐅᑭᐅᖅᑕᖅᑐᒥ. ᐃᓂᖅᑕᐅᓚᐅᕐᒥᔪᑦ ᐱᔭᕇᖅᑕᐅᑦᑎᐊᖅᓱᑎᒃ 
ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ ᐊᖓᔪᖄᖃᕐᕕᖓᑦ 
(ᐃᕙᓐᔅ ᐃᒡᓗᖁᑎᖓ) ᓴᓇᔭᐅᑦᑎᐊᒃᑲᓐᓂᖅᓱᓂ ᐊᒻᒪᓗ 
ᐃᓂᒃᓴᓕᐅᖅᑕᐅᑦᑎᐊᒃᑲᓐᓂᖅᓱᓂ ᐊᓯᖑᖅᑎᑕᐅᔪᓂᒃ 
ᑲᑎᑕᐅᓗᑎᒃ ᐱᓕᕆᖃᑎᒌᒃᑎᐅᓂᐊᖅᑐᑦ 

ᑲᓇᑕᒥᒃ ᐅᓇᑕᖅᑐᒃᓴᐃᑦ ᐃᑲᔪᖅᑎᖏᑦ ᕇᓐᔭᐃᑦ 
ᓂᑯᕕᖓᑦᑎᐊᖅᐳᑦ ᐃᓕᓐᓂᐊᕌᓂᖕᓂᒥᓄᑦ ᐱᓱᖃᑎᒌᒎᑎᖃᕐᓂᖏᓐᓂᒃ 
ᓇᐅᑦᑎᖅᑐᖅᑎᓂᒃ ᐊᐅᓚᑦᑎᔨᓄᑦ ᐃᓕᓐᓂᐊᕈᑎᓂᒃ ᕕᕗᐊᕆ 10, 2013−ᖑᑎᓪᓗᒍ, 
ᐃᖃᓗᒃᑑᑦᑎᐊᕐᓂ, ᓄᓇᕗᒻᒥ.

ᐊᒻᒪᓗ ᐊᐅᓚᑦᑎᔨᐅᓂᕐᒧᑦ ᐃᖃᓇᐃᔭᖅᑏᑦ 
ᑐᑭᓕᐅᖅᓯᒪᑦᑎᐊᒃᑲᓐᓂᕈᓐᓇᕐᓂᐊᕐᒪᑕ 
ᐃᓂᒃᓴᓂᒃᑕᐅᓯᒪᑦᑎᐊᒃᑲᓐᓂᕐᓂᖅᓴᐅᓗᑎᒡᓗ ᐱᓕᕆᐊᒃᓴᐃᑦ 
ᐊᒥᓲᓕᖅᓯᒪᓂᖏᓐᓂᒃ ᐱᓕᕆᔩᓪᓗ, ᐊᖏᔪᐊᓗᖕᒥᒃ 
ᐃᑲᔪᕐᓂᖃᖅᓱᑎᒃ ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ 
ᐊᐅᓚᑦᑎᑦᑎᐊᕈᓐᓇᕐᓂᖏᓐᓂᒃ. 

ᑕᒪᒃᑯᓂᖓ ᖁᓛᓂᒃ ᐅᖃᐅᓯᐅᓯᒪᔪᓂᒃ ᐱᓕᕆᓚᐅᕆᓪᓗᑎᒃ, 
ᐱᓕᕆᐊᖃᐃᓐᓇᓚᐅᕐᒥᔪᑦ ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ ᐊᒻᒪᓗ 
ᖃᕆᑕᐅᔭᐃᑦ ᐱᓕᕆᐊᖑᓂᖏᓐᓂᒃ ᓄᑖᕈᕆᐊᖅᑕᐅᓂᖓᓂᒃ 
ᑕᒪᐃᓐᓄᑦ ᑲᑐᔾᔨᖃᑎᒌᖕᓄᑦ ᐊᐅᓚᑦᑎᕕᐊᓗᒃ ᐊᒻᒪᓗ 
ᐋᖀᓱᖅᑕᐅᑦᑎᐊᕐᓂᖏᓐᓂᒃ ᐃᓚᒋᔭᐅᖃᑕᐅᔪᑦ ᐅᑭᐅᖅᑕᖅᑐᒥ 
ᐅᓇᑕᖅᑐᒃᓴᐃᑦ ᐃᒡᓗᖁᑎᖏᓐᓂᒃ ᓈᓴᐅᑎᓕᖕᒥᒃ J35−ᒥᒃ 
ᐸᕐᓇᐃᕕᖓᑦ , ᐃᓄᒃᓱᒃᑯᑦ ᐃᒡᓗᕈᑎᖓᑦ, ᐅᓇᑕᖅᑐᒃᓴᐃᑦ 
ᐃᒡᓗᖁᑎᖓᑦ J2, ᐊᒻᒪᓗ ᑐᖓᕕᐅᓂᖏᑦ ᑕᐃᔭᐅᔪᑦ 
ᖃᕆᑕᐅᔭᓕᕆᔾᔪᑎᖏᑦ CNet /CSNI−ᒥᒃ ᓴᓇᔭᐅᓯᒪᓂᖏᑦ 
ᐊᖓᔪᖄᖃᕐᕕᖓᓐᓂ. 

ᓯᕗᓂᒃᓴᒧᑦ, ᐊᓯᖏᓐᓂᒃᑕᐅᖅ ᐊᖏᒡᓕᒋᐊᖅᑕᐅᑎᑦᑎᓚᐅᕐᕆᕗᑦ 
ᐊᒻᒪᓗ ᐱᐅᓯᒋᐊᖅᑎᑕᐅᓪᓗᑎᒃ ᐊᕕᒃᑐᖅᓯᒪᓂᖏᓐᓂ 
(ᐅᑭᐅᖅᑕᖅᑑᓂᕐᒥ) ᐃᒡᓗᖁᑎᖏᓐᓂᒃ (ᔾᔫ ᑑᐱᑉ ᐃᒡᓗᖁᑎᖓᑦ), 
ᑲᔪᓯᑎᑕᐅᓚᐅᕐᒥᔪᖅ ᐊᒥᓱᓄᑦ ᐱᓕᕆᐊᖃᕐᕕᖕᓄᑦ 
ᐃᒡᓗᕐᔪᐊᒃᓴᖅ, ᐱᔭᕇᖅᑕᐅᓪᓗᑎᒡᓗ ᓅᑦᑎᖃᑦᑕᕐᓂᕐᒧᑦ 
ᐸᕐᓇᐅᑎᒃᓴᐃᑦ ᓯᕗᒻᒧᐊᒃᑎᑦᑎᕙᓪᓕᐊᓂᕐᒧᑦ ᐊᐅᓚᑦᑎᓂᕐᒧᑦ 
ᐃᓂᒃᓴᕆᔭᐅᔪᑦ, ᓂᐅᕕᖅᑕᐅᓚᐅᖅᑐᑦ ᒥᑭᔫᓂᒃ ᖁᑭᐅᓯᕆᓂᕐᒥᒃ 
ᐃᓕᓐᓂᐊᕈᑎ ᐊᒻᒪᓗ ᓇᖕᒥᓂᖅ ᑲᒪᔨᐅᓕᖅᓱᑎᒃ 
ᐋᖀᒃᓱᖅᑕᐅᑦᑎᐊᒃᑲᓐᓂᖅᓱᑎᒡᓗ  ᐅᑭᐅᖅᑕᖅᑑᓂᕐᒥ 
ᐃᓚᒌᒃᑐᓄᑦ ᐃᑲᔪᖅᑕᐅᓯᒪᕝᕕᒃ ᐊᖑᒪᑦᑎᐊᒃᑲᓐᓂᕈᒪᓪᓗᒋᑦ 
ᐅᑭᐅᖅᑕᖅᑐ ᐱᓕᕆᖃᑎᒌᒃᑐᑦ ᐃᑲᔪᖅᑕᐅᔭᕆᐊᖃᖃᑦᑕᕐᓂᖏᑦ. 

ᑕᒪᕐᒥᒃ ᑖᒃᑯᐊ ᑲᔪᓯᔪᓐᓇᕋᔭᓚᐅᖏᑦᑐᑦ 
ᐱᑦᑎᐊᔪᓴᒃᑐᒻᒪᕆᐊᓘᓚᐅᖏᓐᓂᕈᑎᒃ, ᐃᑲᔪᕈᒪᓪᓗᑎᒃ, 
ᐊᒃᓱᕈᖅᓱᑎᒃ ᐱᓕᕆᕙᓚᐅᕐᓂᖏᓐᓂᒃ ᐊᒻᒪᓗ 
ᐃᑲᔪᖅᓱᐃᖃᑦᑕᐃᓐᓇᓚᐅᕐᓂᖏᓐᓂᒃ ᑕᒪᕐᒥᒃ ᐃᓚᒌᑐᑦ 
ᑕᐲᕇᒃᑐᑦ ᐅᑭᐅᖅᑕᖅᑐᒥ. ᐅᐱᒍᓱᑦᑎᐊᖅᐳᖓ ᐅᖃᕈᓐᓇᕐᓂᖅ 
ᖁᕕᐊᒋᒻᒪᕆᐅᓚᕋᒃᑯᑦ ᐊᒻᒪᓗ ᖁᔭᓕᓯᒪᔾᔪᑎᒋᓪᓗᒍ 
ᐊᐅᓚᑦᑎᔨᕐᔪᐊᕆᔭᐅᓚᐅᕋᒪ ᐱᖓᓱᓄᑦ ᐊᓂᒍᖅᓯᒪᓗᖅᑐᓄᑦ 
ᐊᕐᕋᒍᓄᑦ. ᐊᖓᔪᖄᕆᔭᐅᔪᒥᒃ ᐅᕙᓐᓂᒡᓗ ᑕᒪᕐᒥᒃ ᐃᓚᒌᒃᑐᑦ 
ᑕᐱᕇᒃᓱᑎᒃ ᐅᑭᐅᖅᑕᖅᑐᒧᑦ, ᖃᑕᖑᑎᖏᓪᓗ ᐃᑲᔪᖅᓱᐃᓯᒪᔪᑦ 
ᑕᒪᐃᓐᓂᑦᑎᐊᖅ ᐃᓕᔅᓯᓐᓂᒃ ᑲᔪᓯᔭᐅᑦᑎᐊᖁᔭᐅᕗᓯ 
ᐅᑭᐅᖅᑕᖅᑐᒦᓐᓂᓕᓵᔅᓯᓐᓂᒃ.  

ᓄᑖᓂᒃ ᐊᓂᒎᑎᕙᓪᓕᐊᔭᕆᐊᖃᕐᓂᐊᓕᖅᑎᓪᓗᑕ, 
ᖁᕕᐊᒋᓕᐸᒃᑲ ᓴᕿᓐᓂᐊᕐᒥᔪᑦ ᐃᓕᖕᓄᑦ ᐊᑐᒐᒃᓴᐃᑦ, 
ᓵᖓᖃᑦᑕᕐᓂᐊᕐᒥᔭᓯ ᐊᕐᕋᒍᒐᓴᐅᔪᓂ ᐊᒡᒋᖅᑐᓂᒃ, 
ᐅᐱᒋᓪᓗᓯᓗ ᑕᒪᔅᓯᑦᑎᐊᖅ ᐃᑲᔪᖃᑦᑕᖅᓯᒪᓂᔅᓯᓐᓄᑦ 
ᐆᒃᑐᕋᐃᖃᑦᑕᕐᓂᕐᒥᒃ ᓄᓇᖁᑎᖃᕐᓂᑦᑎᓐᓂᒃ, ᐊᒻᒪᓗ 
ᐃᑲᔪᕐᓂᔅᓯᓐᓄᑦ ᐅᓗᕆᐊᓇᕐᓂᖃᖅᑎᑦᑎᑕᐃᓕᒪᓂᕐᒥᒃ, 
ᑲᑉᐱᐊᓇᖅᑐᖃᓕᖅᑎᑦᑎᑕᐃᓕᒪᓂᕐᒧᑦ ᐊᒻᒪᓗ 
ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᐊᐅᓚᑕᐅᕙᒃᑐᓂᒃ 
ᑲᓇᑕᐅᑉ ᐅᑭᐅᑕᖅᑐᖅᖓᓂ. 

CUSTOS BOREALIS ᓛᑎᓐᑐᑎᑦ ᐅᖃᐅᓯᒃᑯᑦ ᑐᑭᓕᒃ 
ᐅᑭᐅᖅᑕᖅᑐᒥᒃ ᒥᐊᓂᕆᔩᑦ

ᑎᑎᕋᖅᑕᖏᑦ ᓕᐅᑕᓇᓐᑦ (ᑲᓇᑕᒥᒃ ᐅᒥᐊᕐᔪᐊᒃᑯᑦ 
ᐅᓇᖅᑕᖅᑐᒃᓴᖏᓐᓂᒃ) ᐹᓪ ᐱᓐᑐᒑᔅᑦ, ᐅᓇᑐᖅᑐᒃᓴᐃᑦ 
ᑲᑐᔾᔨᖃᑎᒌᖏᑦ (ᐅᑭᐅᖅᑕᑐᒥ) ᑐᓴᐅᒪᖃᑦᑕᐅᑎᓕᕆᔨ

ᐃᓄᐃᑦ ᐊᒥᓲᓂᖏᑦ ᖃᐅᓱᐃᑦᑐᖅᒥ, 250−ᖏᓃᒐᔪᒃᑐᑦ 
ᕼᐊᒻᒪᓚᑦᑯᖏᓐᓂᒃ, ᐊᒃᓱᐊᓗᒃ ᐊᓯᔾᔨᖅᓲᖑᕗᖅ ᐄᐳᓕᕋᖓᑦ 
ᐊᐅᓚᑕᐅᓂᖏᓐᓄᑦ ᓄᓇᓕᕗᑦ, ᐃᓚᒋᔭᐅᔪᖅ ᐱᒻᒪᕆᐅᔪᓄᑦ 
ᓄᓇᖁᑎᖃᕐᓂᕐᒧᑦ ᐊᐅᓚᑕᐅᕙᖕᓂᖏᓐᓂᒃ ᖁᑦᑎᒃᑐᕐᒥᐅᑕᓂᒃ 
ᐊᕐᕋᒍᑕᒫᖅ. ᑕᒡᕙᓂ ᐄᐳᒥ, ᐅᐃᖓᑖᓃᓚᐅᖅᑐᑦ 120 
ᐃᓚᐅᓚᐅᖅᑐᑦ, ᑲᓇᑕᒥᓗ ᕆᓐᔭᐃᑦ, ᕿᓂᖅᑏᑦ ᐊᒻᒪᓗ 
ᐃᑲᔪᖅᑏᑦ, ᐊᒻᒪᓗ ᐃᑲᔪᖅᑏᑦ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᓂᒃ, 
ᐅᓇᑕᖅᑐᒃᓴᓂᒃ ᓄᓇᒃᑯᑦ ᐊᒻᒪᓗ ᐅᓇᑕᖅᑐᒃᓴᓂᒃ ᖃᖓᑕᓲᒃᑯᑦ 
ᐃᓚᒋᔭᐅᔪᓂᒃ ᓇᑐᐃᓐᓇᑦᑎᐊᖅ ᑲᓇᑕᒥᒃ. 

ᑲᓇᑕᒥᐅᑦ  ᕆᓐᔭᐃᑦ ᐅᖓᓯᒃᑐᒥᒃ ᓇᐅᑦᑎᖅᑐᖅᑎᐅᖃᑦᑕᕐᒪᑕ 
ᓄᓇᒃᑯᑦ ᓯᒃᑯᓪᓗ ᖃᓱᐃᑦᑐᖅᒥᒃ, ᐊᐃᓴᒃᓴᓐᒧᑦ, ᓄᓇᕗᒻᒥ ᐊᒻᒪᓗ 
ᑕᐅᕘᓇ ᑕᓪᓗᕈᑎᓄᑦ ᕿᑭᖅᑕᓄᑦ, ᐱᓗᐊᖅᑐᒥᒃ ᑕᐃᑯᖓ 
Griffon Inlet−ᒧᑦ ᐊᒻᒪᓗ ᑲᖏᖅᓱᕈᓗᕐᒧᑦ Gascoyne Inlet−ᒧᑦ. 
ᓯᑕᒪᐃᓪᓗᑎᒃ ᐊᔾᔨᒌᖏᑦᑑᑏᑦ ᐊᕕᒃᑐᖅᓯᒪᔪᑦ ᓄᓇᒦᓚᐅᖅᑐᑦ 
ᕆᓐᔭᐃᑦ ᒪᕐᕈᖕᓂᒃ ᐱᓇᓱᐊᕈᓰᖕᓂᒃ, ᐅᖓᑖᓃᓗ 125,000 
ᑭᓚᑕᒥᓂᒃ ᐅᑭᐅᖅᑕᖅᑐᖅᐸᓯᐅᓂᖅᐹᒥ ᕿᑭᖅᑕᒐᓴᐅᔪᓂᒃ, 
ᓇᐅᑦᑎᖅᑐᖅᑕᐅᔭᖅᑐᖅᓯᒪᓚᐅᕐᒪᑕ ᐱᓕᕆᓂᖏᓐᓂᒃ 
ᐊᐅᓚᑕᐅᔪᑦ ᓄᓇᓕᕗᑦ 2013. 

ᐱᖓᓱᓂᒃ ᑲᓇᑕᒥ ᖃᖓᑕᓲᒃᑯᑦ ᐅᓇᑕᖅᑐᒃᓴᐃᑦ ᖃᖓᑕᓲᑦ CC-
138 ᒪᕐᕈᓕᕋᓛᑦ ᑎᑭᓯᒪᔪᑦ 440−ᒥᒃ ᐃᖏᕐᕋᔪᓕᕆᔨᒃᑯᖏᓐᓂᒃ 
ᐅᓇᑕᖅᑐᒃᓴᓂᒃ ᔭᓗᓇᐃᒥ, ᐃᑲᔪᖅᑎᐅᓚᐅᖅᑐᑦ ᖃᖓᑕᓂᕐᒧᑦ 
ᖃᓄᐃᓕᐅᕈᑕᐅᓂᐊᖅᑐᓄᑦ ᐊᒻᒪᓗ ᐃᑲᔪᖅᑕᐅᓂᖏᓐᓄᑦ 
ᐊᔾᔭᖅᓯᕝᕕᐅᖃᑦᑕᕐᓗᑎᒃ ᑲᓇᑕᒥ ᕇᓐᔭᐃᑦ ᓯᒃᑰᒃᑰᕐᓂᖏᓐᓂ. 
ᑕᐃᒃᑯᐊ ᖃᖓᑕᓲᕋᓛᑦ CC-138 ᒪᕐᕈᓖᑦ ᐊᑐᖅᑕᐅᓚᐅᕐᒥᔪᑦ 
ᖃᐅᔨᓴᕐᓂᕐᒧᑦ ᐊᒻᒪᓗ ᑲᑉᐱᐊᓇᖅᑐᖃᑐᐃᓐᓇᕆᐊᖃᕐᓂᕐᒧᑦ 
ᒥᐊᓂᕆᓂᕐᒧᑦ ᖃᐅᓱᐃᑦᑐᒥᒃ ᐱᒋᐊᖅᑐᓂᒃ 675 ᑭᓛᒥᑕᓂᒃ 
ᐱᖓᖕᓇᓄᖓᑦ, ᑕᐃᑯᖓ Mould Bay ᒨᓪᑦ ᐲᒧᑦ, ᓄᓇᑦᓯᐊᕐᒥ, 
ᐊᒻᒪᓗ 830 ᑭᓛᒥᑕᓂᒃ ᐅᐊᖕᓇᖓᓄᑦ ᑖᖕᑯᐊᕆᑉ ᑲᖏᖅᑐᖓᓄᑦ, 
ᐊᐅᓱᐃᑦᑑᑉ ᕿᑭᖅᑖᓗᐊᓂᒃ, ᓄᓇᕗᒻᒥ. 

ᖃᐅᔨᒪᔪᒻᒪᕆᐅᓂᖏᑦ ᐊᔪᖏᓐᓂᖏᓪᓗ ᑲᓇᑕᒥ ᕇᓐᔭᐃᑦ 
ᐊᔪᖏᓗᑕᐅᕙᒃᐳᑦ ᐊᒃᓱᕈᕐᓇᖅᑐᒥᒃ ᐊᕙᓗᓕᖕᒥᒃ ᐊᒻᒪᓗ 
ᓯᐊᕐᕆᔭᐅᑎᒃᑯᑦ ᒥᑦᑐᓐᓇᖃᑦᑕᕐᓂᖏᓐᓄᑦ ᑲᓇᑕᒥ 
ᖃᖓᑕᓲᖅᑏᑦ ᒪᕐᕈᓕᕋᒑᖏᑦ CC-138 ᐊᑐᖅᑕᐅᓂᖏᓐᓂᒃ, 
ᐊᑑᑎᖃᕐᔪᐊᓚᐅᖅᐳᑦ ᑲᔪᓯᓂᖓᑕ ᑕᒪᑐᒪ ᐊᐅᓚᑕᐅᓂᖓᓄᑦ”, 
ᐅᖃᓚᐅᖅᑐᖅ ᐊᐅᓚᑦᑎᔨᕐᔪᐊᖅ−ᑕᐃᒪᓐᓂᒃ, ᒌ ᕼᐊᒧᓪ, 
ᐊᖓᔪᖃᕐᔪᐊᕆᔭᐅᔪᖅ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ 
(ᐅᑭᐅᖅᑕᖅᑐᒥ). ᖃᐅᔨᒪᓂᖏᑦ ᖃᐅᔨᖃᑕᐅᓪᓗᒋᑦ 
ᐅᖃᐅᓯᖃᑦᑕᖅᓱᑎᒃ, ᑲᓇᑕᒥ ᕇᓐᔭᐃᑦ ᐊᒃᓱᐊᓗᒃ ᐱᒻᒪᕆᐅᔪᒥᒃ 
ᐃᑲᔪᖅᑎᐅᕙᒃᐳᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᐊᒻᒪᓗ 
ᐊᑑᑎᖃᑦᑎᐊᕈᓐᓇᕐᓂᖏᓐᓄᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ”. 

ᕆᓐᔭ ᓴᒻᓴᓐ ᓯᒥᐅᓂ (ᓴᐅᒥᐊᓂ) ᐅᓂᒃᑳᖅᑐᖅ ᓇᐅᒃᑰᓚᖓᒪᖓᑦ ᕆᓐᔭᒧᑦ ᔭᐃᒥᓯ ᐊᖑᑎ (ᕿᑎᐊᓂ) ᕆᓐᔭ ᑎᐊᔅᒪᓐ ᒪᓯᐊᑐ (ᑕᓕᖅᐱᖕᒥ) ᒪᕐᕈᖕᓂᒃ 
ᐱᓱᐊᕈᓰᖕᓂᒃ ᐅᑭᐅᖅᑕᖅᑐᒥ ᓇᐅᑦᑎᖅᑐᕐᓂᖏᓐᓂ ᐊᐅᓚᑦᑎᓪᓗᑎᒃ ᓄᓇᓕᕗᑦᒥᒃ, ᐄᐳ 12, 2013−ᒥ.

ᐊᐅᓚᑕᐅᓂᖏᑦ ᓄᓇᓕᕗᑦ 2013−ᒥ ᓇᐅᑦᑎᖅᑐᖅᑏᑦ 
ᖁᑦᑎᒃᑐᒥ ᕿᑭᖅᑕᒐᓴᖕᓂ

ᖁᑦᑎᒃᑐᒥ ᓄᓇᐃᑦ ᐊᒃᓱᕈᓐᓇᕐᓂᖅᐹᖑᓪᓗᑎᒃ 
ᓄᓇᖃᕐᒪᑕ ᐊᒻᒪᓗ ᓂᒡᓚᓱᒃᑲᐅᓂᖅᐹᖑᔪᒥᒃ ᑲᓇᑕᒥ 
ᓄᓇᖁᑎᒋᔭᐅᔪᓕᒫᓂᒃ. ᐊᒻᒪᓗᑕᐅᖅ, ᓴᓂᐊᓂ ᑕᒪᒃᑯᐊ 
ᐊᒃᓱᕈᕐᓇᕈᑕᐅᕙᒃᑐᓂᒃ, ᐊᕕᒃᑐᖅᓯᒪᓂᖓᑦ ᐅᖓᓯᒃᑐᒻᒪᕆᐊᓘᕗᖅ 
ᑎᑭᑕᐅᓴᕋᐃᖏᑦᑐᒦᑦᑐᓂᒃ, ᑕᐃᒃᑯᐊᓗ ᐱᑕᖃᑦᑎᐊᖏᒻᒪᑕ 
ᐃᓄᖕᓄᑦ ᐊᑐᒐᒃᓴᐃᑦ, ᐱᖁᑎᖃᓲᖑᓂᖏᓗ ᓄᓇᓕᖕᓂ, ᓲᕐᓗ 
ᐊᖅᑯᑎᓂᒃ 

ᒥᑦᑕᕐᕕᖕᓂᒃ, ᐊᓐᓂᐊᕐᕕᖕᓂᒃ, ᐊᓯᖏᓐᓂᓗ ᑲᓇᑕᒥᐅᑕᐅᔪᓄᑦ 
ᐱᑕᖃᐃᓐᓇᐅᔭᖅᐊᒃᑐᓂᒃ ᐅᓪᓗᑕᒫᖅ ᐃᓅᓯᕐᒥᓂ .

ᐱᖁᑎᖃᑦᑎᐊᖏᓐᓂᖏᓐᓄᑦ, ᐊᐅᓚᑎᓐᓂᖏᓐᓂᒃ ᓄᓇᓕᕗᑦ 
2013−ᒥ, ᑭᓱᓕᒫᑦᑎᐊᑦ ᑎᑭᓴᖅᑕᐅᔭᕆᐊᖃᓚᐅᖅᑐᑦ 
ᖃᖓᑕᓲᒃᑯᑦ, ᐅᖅᓱᐊᓗᐃᑦ, ᓂᖀᑦ, ᐱᖁᑏᑦ, ᐃᓚᒃᓴᐃᑦ ᐊᒻᒪᓗ 
ᑕᑯᐊᒃᓴᐃᑦ. ᐅᖅᓱᐊᓗᖃᑕᐅᑎᓂᒃ ᑐᖅᑯᖅᓯᓯᒪᓚᐅᖅᑐᑦ 
ᐃᓚᖏᓐᓂᒃ ᓇᐅᑦᑎᖅᑐᖅᑏᑦ ᐅᖅᓱᕐᕕᒋᖃᑦᑕᕐᓂᐊᖅᑕᖏᓐᓂᒃ 
ᕼᐊᓇᓚᖏᓃᑦᑐᓂᒃ ᑭᓚᒦᑕᓂᒃ ᐅᖓᓯᖕᓂᖃᖅᑐᓂᒃ ᓄᓇᓕᕗᒻᒥᒃ 
ᐊᖓᔪᖄᖃᕐᕕᖓᓐᓂᒃ, ᖃᐃᓱᐃᑦᑐᕐᒥᒃ. ᑕᐃᒫᒃ, ᓇᐅᑦᑎᖅᑐᖅᑏᑦ 
ᓇᒧᖓᐅᔪᓐᓇᕐᓂᖅᓴᐅᖃᑦᑕᓚᐅᕐᒪᑕ ᐅᖓᓯᖕᓂᖅᐸᖏᓐᓄᑦ 
ᕿᑭᖅᑕᒐᓴᐅᔪᓄᑦ. ᐱᔭᕆᕋᒥᒃ ᐊᐅᓚᑕᐅᔪᓂᒃ, ᐅᖅᓱᐊᓗᖃᐅᑏᑦ 
ᐱᔭᖅᑕᐅᓚᐅᕐᒥᔪᖅ ᓱᕈᖅᑕᐅᖑᓇᒍ ᐅᑭᐅᖅᑕᖅᑐᑉ ᓴᓗᒪᓂᖓ 
ᐊᕙᓗᐊ. 

ᓇᐅᑦᑎᖅᑐᖅᑏᑦ ᖃᐅᔨᒋᐊᖃᑦᑕᓚᐅᕐᒥᔪᑦ ᐅᑭᐅᖅᑕᖅᑐᒥ 
ᐱᖁᑎᓂᒃ, ᓲᕐᓗ ᒥᑦᑕᕐᕕᖕᓂᒃ, ᓯᓚᓐᓂᐊᕐᕕᖕᓂᒃ, ᐊᒻᒪᓗ 
ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ. ᑕᐃᒫᒃ ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ ᓄᑖᓂᒃ ᑐᓴᐅᒪᐃᓐᓇᕈᓐᓇᕐᓂᕐᒪᑕ 

ᑲᓇᑕᒥᒃ ᕇᓐᔭᐃᑦ ᓇᐅᑦᑎᖅᑐᖅᑎᖓᑦ ᓴᓂᐊ ᐲᑦᓯᑉ ᕿᑭᖅᑕᖓᓂ,  ᒪᕐᕈᖕᓂᒃ ᐱᓱᐊᕈᓰᖕᓂᒃ ᐅᑭᐅᖅᑕᖅᑐᒥ ᓇᐅᑦᑎᖅᑐᕐᓂᖏᓐᓂ ᐊᐅᓚᑦᑎᓪᓗᑎᒃ 
ᓄᓇᓕᕗᑦᒥᒃ, ᐄᐳ 12, 2013−ᒥ.

ᕆᓐᔭᑦ ᑯᕆᔅ ᐊᐃᑕᐅᖅ, ᐃᖃᓗᒃᑑᑦᑎᐊᕐᒥᐅᑕᖅ, ᓄᓇᕗᒻᒥ, 
ᐱᓕᕆᓂᖏᓐᓂᒃ ᐊᐅᓚᑕᐅᔪᑦ ᓄᓇᓕᕗᑦ, ᖃᐅᓱᐃᑦᑐᖅᒥ, ᓄᓇᕗᑦ ᐄᐳ 10, 
2013-ᖑᑎᓪᓗᒍ. 

ᑲᒪᔨᐅᕕᒋᔭᖏᓂᒃ ᖃᖓᑐᐃᓐᓇ ᐅᓗᕆᐊᓇᖅᑐᒦᑦᑐᖃᖅᐸᑦ 
ᐅᕝᕙᓗᓐᓃᑦ ᑲᑉᐱᐊᓇᖅᑐᒦᑐᖃᓕᕐᓂᕐᒧᑦ ᑐᐊᕕᕆᐊᖃᓕᕈᑎᒃ. 

ᐊᐅᓚᑕᐅᔪᑦ ᓄᓇᓕᕗᑦ ᑲᔪᓯᑎᑕᐅᓲᖑᖕᒪᑕ ᐄᐳᑕᒫᖅ 
ᓈᒻᒪᓈᖅᓯᒪᖃᑦᑕᕐᓂᖓᓄᑦ ᖃᓄᐃᓕᐅᕈᒪᓕᕐᓂᖅ 
ᐅᑭᐅᖅᑕᖅᑐᒥ, ᐊᒻᒪᓗ ᐱᐅᓯᖃᑦᑕᕐᓂᖏᓐᓄᑦ ᓯᑯᐃᑦ ᐊᒻᒪᓗ 
ᖃᐅᒪᖃᑦᑕᓕᕐᓂᖓᓄᑦ. ᐆᒃᑐᕋᕈᒪᑐᐃᓐᓇᖅᑐᑦ ᐃᑲᔪᖅᑕᐅᔪᒪᒍᑎᒃ, 

ᐅᓇᑕᖅᑐᒃᓴᐃᑦ ᐊᑐᐃᓐᓇᐅᖃᑦᑕᖅᐳᑦ ᐊᐅᓚᑦᑎᔨᐅᔪᑦ 
ᓄᓇᓕᕗᒻᒥᒃ. ᑕᐃᔅᓱᒪᓂᓕ ᐊᐅᓚᑦᑎᓂᖏᓐᓂᒃ ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ, ᐃᑲᔪᕆᐊᖁᔭᐅᖃᑦᑕᖅᓯᒪᕗᑦ. 

ᖁᑦᑎᒃᑐᕐᒥᐅᑕᓂ, ᓇᐅᑦᑎᖅᑐᖅᑎᑦ ᐊᒥᓱᓂᒃ 
ᖃᐅᔨᒪᔨᑕᖃᕆᐊᖃᓲᖑᕗᑦ ᐃᓱᒪᓕᐅᕐᓂᐊᓕᕌᖓᒥᒃ. 
ᓯᓚᓐᓂᐊᖅᖃᖃᑦᑕᖅᑐᑦ ᐃᓚᒋᔭᐅᔪᒥᒃ ᐅᓇᑕᖅᑐᒃᓴᓂᒃ 

ᓵᔾᔭᓐᑦ ᑲᐅᓕᓐ ᑖᒻᕋᓐ ᑕᑯᑎᑦᑎᔪᖅ ᐃᓕᓐᓂᐊᖅᑐᓂᒃ ᖃᕐᒪᖅᑕᓕᒃ ᐃᓕᓐᐊᓂᕐᕕᖓᓐᓂ ᖃᐅᓱᐃᑦᑐᖅᒥ, ᓄᓇᕗᑦ, ᐋᓐᓂᐊᖅᑐᓄᑦ ᐊᑐᖅᑕᐅᕙᒃᑐᓂᒃ 
ᕿᓂᖅᑎᓂᒃ ᐃᑲᔪᖅᑎᓐᓂᓗ, ᐃᓕᓐᓂᐊᕐᕕᒧᐊᖅᓯᒪᑲᐃᓐᓇᖅᑎᓪᓗᒋᑦ ᑕᑯᔭᒐᖃᖅᑎᑦᑎᓪᓗᑎᒡᓗ ᐊᐅᓚᑕᐅᔪᑦ ᓄᓇᓕᕗᑦ, ᐄᐳ 23, 2013-ᒥ. 

ᑲᓇᑕᒥ ᖃᑕᓲᖅᑏᑦ ᐅᓇᑕᖅᑐᒃᓴᐃᑦ ᒪᕐᕈᓕᕋᓛᖓᑦ CC-138  ᐅᓯᔪᖅ ᐊᔾᔭᖅᓯᓪᓗᓂ ᐱᖁᑎᓂᒃ ᑕᐃᑯᖓ ᓱᕋᐅᕐ ᐋᔅᐳᐊᓐ ᕿᑭᖅᑕᖓᓂ, ᐅᑭᐅᖅᑕᖅᑐᒥᒃ 
ᓇᐅᑦᑎᖅᑐᕐᓂᖏᓐᓂᒃ ᐊᐅᓚᑦᑎᓪᓗᑎᒃ ᓄᓇᓕᕗᒻᒥᒃ, ᐄᕕ 14, 2013−ᒥ.

ᓄᓇᓕᕗᒻᒥᒃ ᐊᐅᓚᑕᐅᔪᓂᒃ, ᑕᐃᒫᒃ ᓯᓚᒥᒃ ᖃᐅᔨᒪᓂᖏᓐᓄᑦ 
ᓇᓃᒧᖓᐅᓯᒪᑦᑎᐊᕈᓐᓇᕐᒪᑕ ᓯᓚ ᓈᒻᒪᖕᓂᖓᓂ. ᐊᒻᒪᑕᐅᖅ, 
ᓯᑯᓕᕆᔨᖃᓲᖑᒋᕗᑦ ᐊᕙᑎᓕᕆᔨᒃᑯᓐᓂᒃ ᑲᓇᑕᒥ, ᐱᓪᓚᑖᖅᑐᓂᒃ 
ᐊᔾᔨᓕᐅᕆᕙᓪᓕᐊᔪᓐᓇᖅᑐᓂᒃ ᓯᑯᑉ ᖃᓄᐃᓂᖓᓂᒃ, 
ᑕᐃᒫᒃ ᓇᐅᑎᖅᑐᖅᑏᑦ ᐸᕐᓇᒃᓯᒪᑦᑎᐊᒃᑲᓐᓂᕈᓐᓇᕐᓂᐊᕐᒪᑕ 
ᓇᐅᒃᑰᕐᓂᐊᕐᓂᕐᒥᓂᒃ ᐅᓗᕆᐊᓇᖅᑐᒃᑰᓇᒋᑦ ᓯᑯᒃᑯᑦ, 
ᐊᐅᓗᐊᓕᖅᑎᓂᒡᓗᓐᓃᑦ ᒪᑐᐃᖓᓕᖅᑐᓂᒡᓗᓐᓃᑦ 
ᑐᕙᐃᔭᖅᓯᒪᔪᓂᒃ. 

ᓯᑯᐃᑦ ᖁᑦᑎᒃᓯᓕᖅᓯᒪᓂᖏᑦ ᐳᑦᑕᓛᖅᑐᕕᓂᐅᔪᓂᒃ ᓯᑯᓂᒃ 
ᐊᔾᔨᒌᖏᑦᑑᑎᓂᐅᔪᓂᒃ ᐊᖏᓂᖏᑦ ᓴᕿᖃᑦᑕᕐᒪᑕ ᓯᓈᓂᒃ, 
ᓅᑕᐅᓕᖃᑦᑕᖅᓱᑎᒃ ᐃᒪᕐᒧᑦ ᐊᓄᕆᔭᐅᔪᒧᑦ ᐊᐅᔭᒃᑯᑦ 
ᐅᑭᐊᒃᓵᒃᑯᓪᓗ ᓱᓕ ᓯᑯᐊᓂᖏᑎᓪᓗᒍ. ᐅᑭᐅᒃᓵᑐᖃᐅᓕᖅᑎᓪᓗᒍ, 
ᓯᑯᕙᓪᓕᐊᓕᖅᑎᓪᓗᒍ, ᓯᓈ ᐊᐅᓚᐃᓐᓇᓕᖃᑦᑕᕐᒪᑦ ᐊᒻᒪᓗ 
ᐳᖅᑐᔪᒻᒪᕆᐊᓗᖕᓂᒃ ᓯᑯᓯᒪᓕᕈᓐᓇᖅᓱᓂ 10 ᒥᑕᓂᒃ 
ᐳᖅᑐᓂᖃᓕᕈᓐᓇᖅᑐᓂᒃ ᐅᖓᑖᓅᓪᓗᓐᓃᑦ ᐃᓚᖏᓐᓂ. 
ᑐᓗᖅᑐᖃᖅᐸᑦ ᓯᑯᓯᒪᓂᐊᓗᖕᓂᒃ ᓱᕋᖅᑕᐅᔪᓐᓇᕐᒪᑕ ᓯᑭᑐᑦ 
ᐊᒻᒪᓗ ᐅᓗᕆᐊᓇᖅᑐᒻᒪᕆᐊᓘᓪᓗᓂ ᐃᓄᖕᓄᑦ .

ᐊᓯᐊᓂᒃᓴᑕᐅᖅ ᐅᓗᕆᐊᓇᖅᑐᖃᓲᖑᖕᒥᔪᖅ ᐊᐅᒃᑲᓐᓂᕐᒥᒃ, 
ᒪᑐᐃᖓᓪᓗᓂ ᐃᒪᖅ ᓇᑭᑐᐃᓐᓇᖅ ᐊᖏᓂᕈᓐᓇᖅᑐᖅ 
ᐊᒥᓲᖏᑦᑐᓂᒃ ᒦᑕᓕᖕᓂᒃ ᐊᒥᓱᐊᓗᖕᓄᑦ ᒥᑕᒐᓴᖕᓄᑦ. 
ᐊᐅᒃᑲᕐᓂᖃᓲᖑᖕᒪᑕ ᒪᕐᕈᖕᓄᑦ − ᐃᑎᔪᐊᓗᖕᒥ ᐃᒪᕐᒥ 
ᐊᒻᒪᓗ ᓴᖏᔪᒥᒃ ᐊᓂᕆᕕᐅᕙᒃᑐᒥᒃ. ᐃᒪᖓ ᐃᑎᔫᓂᖓᓃᓲᖅ 
ᐆᓇᕐᓂᖅᓴᐅᕙᖕᒪᑕ ᐃᒪᕐᒥᒃ ᖃᖓᓃᑦᑐᒥᒃ. ᓄᓇᖓ 
ᐃᒪᐅᑉ ᐊᑖᓃ ᓇᑎᖓ, ᐊᒻᒪᓗ ᐊᓄᕆᕕᐅᕙᖕᓂᖏᓄᓪᓗ, 
ᐃᑎᔪᓂᖏᓐᓂᒃ ᐃᒪᕐᓂᒃ ᖁᒻᒧᒃᐸᓪᓕᐊᖏᓐᓇᕈᑕᐅᔪᓐᓇᕐᒪᑦ 
ᐃᒪᕐᓄᑦ ᐊᒻᒪᓗ ᑎᑭᐅᒪᔪᓐᓇᕐᓂᕐᒧᑦ ᖄᖓᓄᑦ. ᐃᒪᖅ 
ᖄᖓᓄᐊᖅᐸᓪᓕᐊᖃᑦᑕᕐᓂᖏᑦ ᐆᓇᕐᓂᖅᓴᐅᖃᑦᑕᕐᒪᑦ -1.8 
ᑎᒎᕆᒥᒃ ᓯᐊᓪᓯᔭᔅᑯᑎᒍᑦ (ᖁᐊᕐᕕᒋᓲᖓ ᑕᕆᐅᑉ ᐃᒪᐅᑉ), ᑕᐃᒪ 
ᐱᑕᖃᓕᖃᑦᑕᖅᐳᑦ ᐊᐅᒃᑲᕐᓂᑦ, ᑕᕆᐅᒐᐃᑦ. ᐅᑭᐅᓕᒫᖅ ᑕᒪᒃᑯᐊ 
ᐱᑕᖃᕈᓐᓇᖅᑐᑦ, ᓂᒡᓚᓱᒃᑐᒻᒪᕆᐊᓘᒐᓗᐊᖅᑐᒥᒃ ᓯᓚᒥ. 

ᓯᑯᓕᕆᔨᖓᑦ, ᐊᒻᒪᓗ ᖃᐅᔨᒪᓂᖏᑦ ᑲᓇᑕᒥ 
ᕇᓐᔭᐃᑦ, ᐱᔪᓐᓇᐅᑕᐅᖃᑦᑕᓚᐅᖅᐳᑦ ᐱᓕᕆᔨᖏᓐᓄᑦ 
ᓄᓇᓕᕗᑦᒥᒃ ᐃᓕᑕᖅᓯᔪᓐᓇᖃᑦᑕᕐᓂᖅ ᓇᓃᖏᓐᓂᒃ 
ᐊᐅᒃᑲᕐᓃᑦ ᐊᐅᓚᑦᑎᕕᐅᓂᖏᓐᓂᒃ, ᐊᒻᒪᓗ 
ᑎᑭᑕᐅᑦᑕᐃᓕᒪᔪᓐᓇᑦᑎᐊᖃᑦᑕᓚᐅᖅᑐᑦ ᓇᐅᑦᑎᖅᑐᖅᑎᖏᓐᓄᑦ. 

ᐊᐅᓚᑕᐅᓂᖏᓐᓂ ᓄᓇᓕᕗᑦ ᐊᑐᖅᑕᐅᖃᑦᑕᕐᓂᖓᓄᑦ 
ᐊᖏᔪᐊᓗᖕᒥᒃ ᓄᓈᓗᖕᒥ, ᑐᓴᐅᒪᖃᑦᑕᐅᑎᔾᔪᑏᑦᑕᐅᖅ 
ᐊᒃᓱᕈᕐᓇᖃᑦᑕᓚᐅᕆᓄᑦ. ᐊᖑᒪᒋᐊᓂᖏᓐᓄᑦ ᐱᓕᕆᔩᑦ 
ᓄᓇᓕᕗᑦ ᐊᑐᖃᑦᑕᓚᐅᖅᑐᑦ ᖁᒻᒧᐊᒃᑎᑕᐅᓯᒪᔪᑎᒍᑦ 
ᑐᓴᐅᑎᓂᒃ ᓅᑕᐅᓯᒪᔪᓐᓇᖅᑐᓂᒡᓗ ᐊᑕᑕᕐᕕᖃᖅᑐᓂᒃ 
.ᕇᓐᔭᐃᑦ ᐊᑐᖃᑦᑕᓚᐅᖅᑐᑦ ᐅᖓᓯᒃᑐᖅᓯᐅᑎᓂᒃ 
ᖁᒻᒧᐊᒃᑎᑕᐅᓯᒪᔪᑎᒎᕈᓐᓇᖅᑐᓂᒃ ᐅᖄᓚᐅᑎᓂᒃ ᐊᒻᒪᓗ 
ᑭᖑᕝᕕᖅᓯᔪᓐᓇᖅᑐᓂᒃ ᑐᖓᕕᐅᑦᑎᐊᕈᓐᓇᖁᓪᓗᒋᑦ 
ᑐᓴᐅᒪᖃᑦᑕᐅᑎᔾᔪᑎᒃᓴᐃᑦ. 

ᐊᐅᓚᑦᑎᓂᖅ ᐅᖓᑖᓂᒃ 1,000−ᓂᒃ ᑭᓛᑕᒥᓂᒃ 
ᐅᑭᐅᖅᑕᖅᑐᓂᖓᑕ ᐊᖕᒪᓗᖅᑐᓕᐊᖑᓯᒪᓂᖓᓂᒃ ᓄᓇᖑᐊᑎᒍᑦ, 
ᓂᒡᓚᓱᖕᓂᖃᓲᖑᕗᑦ ᐄᐳᒥ -20−ᒥᒃ −30−ᒧᑦ, ᐊᓂᕆᑎᓪᓗᒍ 
−40-ᒦᓕᕈᓐᓇᖅᑐᖅ ᓂᒡᓕᓇᕐᓂᖅᓴᐅᓗᓂᓗᓐᓃᑦ,” ᐅᖃᓚᐅᖅᑐᖅ 
ᓕᐅᑕᓇᓐᑦ−ᑰᓄᓪ ᒋᓕᐊᓐ ᒪᒃᓂᐅᓪᓗ, ᐊᐅᓚᑦᑎᔨᖓᑦ 
ᑎᓕᔭᐅᓯᒪᔪᓂᒃ ᓄᓇᓕᕗᒻᒥᒃ. “ᓇᐅᑦᑎᖅᑐᖅᑎᖃᖅᑎᓪᓗᒋᑦ 
ᕼᐊᓇᓚᖏᓃᑦᑐᓂᒃ ᑭᓚᒥᑕᓂᒃ ᖃᐅᓱᐃᑦᑐᒥᒃ, ᓯᓚᓗ 
ᐊᓯᔾᔨᑭᑕᖅᑎᓪᓗᒍ, ᑕᒻᒪᖅᑕᐃᓕᒪᔭᕆᐊᖃᕐᓇᖅᐸᖕᒪᑦ.” 
ᐅᖃᓚᐅᕆᕗᖅ. 

ᐊᒃᓱᕈᕐᓇᕋᓗᐊᖅᑎᓪᓗᒋᑦ ᖃᓄᐃᓕᖓᓂᖏᑦ, ᐊᐅᓚᑕᐅᓂᖏᑦ 
ᓄᓇᓕᕗᑦ ᑲᔪᓯᑦᑎᐊᖅᑐᐊᓘᓚᐅᕐᒥᔪᑦ ᓴᕿᐅᒪᑎᑦᑎᓂᕐᒥᒃ 
ᑲᓇᑕᒥᐅᑕᓄᑦ ᑕᐃᒃᑯᐊ ᑲᓇᑕᐅᑉ ᐅᓇᑕᖅᑐᒃᓴᖁᑎᖏᑦ 
ᐊᐅᓚᑦᑎᔪᓐᓇᑦᑎᐊᕐᓂᖏᓐᓂᒃ ᐅᖓᓯᖕᓂᖅᐹᑦᑎᐊᓂᒃ 
ᖁᑦᑎᒃᑐᒥᐅᑕᓂᒃ ᖃᖓᑐᐃᓐᓇᑦᑎᖅ ᐊᕐᕋᒍᒥ. 

ᐅᓇ ᑯᐃᖕ ᑲᓇᑕᒥ ᑎᖕᒥᓲᒃᑯᑦ ᐅᓇᑕᐅᑖ CC-138 ᑎᖕᒥᓲᕋᓛᖅ, ᑕᐃᑲᖓ 440 ᐃᕐᕋᔪᓕᕆᔨᑦ ᐅᓇᑕᖅᑐᒃᓴᑦ ᔭᓗᓇᐃᒥᑦ, ᓄᓇᑦᓯᐊᖅ, ᖃᖓᑕᓲᖅ 
ᑲᓇᑕᒥ ᐅᓚᐃᓐᔪᔅ ᖃᐅᔨᓴᖅᑕᖏᓐᓂ ᑕᒫᓂ ᑕᕆᐅᖅ ᓯᑯᐊᓂ ᑐᒡᕕᒑᕐᔫᑉ ᑕᕆᐅᖓᓂ, ᓄᓇᕗᑦ, ᑕᐃᑲᓂ ᐊᐅᓚᑕᐅᑎᓪᓗᒍ ᓄᓇᓕᕗᑦ, 23 ᐊᐃᕆᓕ, 2013.

ᑎᑎᕋᖅᑕᖏᑦ ᓕᐅᑕᓇᓐᑦ (ᕈᐃᔪᓪ ᑲᓇᑕᒥᒃ ᐅᒥᐊᕐᔪᐊᒃᑯᑦ 
ᐅᓇᖅᑕᖅᑐᒃᓴᖏᓐᓂᒃ) ᐹᓪ ᐱᓐᑐᒑᔅᑦ, ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ) ᑐᓴᐅᒪᖃᑦᑕᐅᑎᓕᕆᔨ

ᑲᓇᑕᒥ ᖃᖓᑕᓲᖅᑎᒍᑦ ᐅᓇᑕᖅᑐᒃᓴᐃᑦ ᐱᒻᒪᕆᐊᓗᖕᓂᒃ 
ᐃᓚᒋᔭᐅᕙᒃᑐᑦ ᐆᒃᑐᕋᕐᓂᖏᓐᓂᒃ ᑲᓇᑕᒧᑦ ᓄᓇᖁᑎᒋᔭᐅᓂᕐᒧᑦ 
ᓇᔪᖅᑕᐅᑎᑦᑎᖃᑦᑕᕐᓂᖏᓐᓂᒃ, ᐊᐅᓚᑕᐅᕙᖕᒪᑕ ᑕᒪᒃᑯᐊ 
ᐅᑭᐅᖅᑕᖅᑐᒥ ᐊᕐᕋᒍᑕᒫᖅ, ᖃᐅᔨᓴᕆᐊᖅᑐᖅᓯᒪᖃᑦᑕᖅᓱᑎᒃ 
ᑲᑉᐱᐊᓇᖅᑐᖃᕈᓐᓇᕐᓂᖏᓐᓂᒃ ᐊᒻᒪᓗ 
ᓇᐅᑦᑎᖅᑐᖅᑎᐅᓂᖏᓐᓂᒃ, ᐊᒻᒪᓗ ᕿᓂᕆᐊᖅᑎᐅᖃᑦᑕᕐᓂᕐᒥᓄᑦ 
ᐃᑲᔪᖅᑎᐅᖃᑦᑕᕐᓂᕐᒥᓄᓪᓗ ᐊᐅᓚᑦᑎᔪᓐᓇᕐᓂᕐᒥᒃ, 
ᐊᒻᒪᓗ ᐊᔾᔨᒌᖏᑦᑑᑎᐅᔪᓂᒃ ᐊᐅᓚᑕᐅᕙᒃᑐᓂᒃ 
ᑲᔪᓯᑎᑦᑎᔪᓐᓇᕐᓂᖏᓐᓂᒃ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ 
(ᐅᑭᐅᖅᑕᖅᑐᒥ). 

ᐊᐅᓚᑦᑎᓂᖏᓐᓂᒃ ᐊᐅᓚᑕᐅᔪᓂᒃ ᓄᓇᓕᕗᑦ 2013−ᒥ, 
ᐅᑭᐅᒃᑯᑦ ᐱᒻᒪᕆᐅᓂᖅᐹᖑᔪᖅ ᑲᓇᑕᒧᑦ ᓄᓇᖁᑎᒋᔭᐅᔪᓂᒃ 
ᐊᐅᓚᑦᑎᓂᖏᓐᓂᒃ ᐅᑭᐅᖅᑕᖅᑐᒥ ᖁᑦᑎᒃᑐᓂ, ᓯᑕᒪᐃᓂᑦ 
ᐊᕕᒃᑐᖅᓯᒪᓪᓗᑎᒃ ᑲᓇᑕᒥ  ᕆᓐᔭᐃᑦ ᓯᑭᑦᑐᒃᑰᖅᓱᑎᒃ 
ᓇᐅᑦᑎᖅᑐᕆᐊᖅᑐᖅᓯᒪᓚᐅᖅᐳᑦ ᓄᓇᒥ 700 ᑭᓛᒥᑕᓕᖕᓂᒃ 
ᑎᓕᔭᐅᓯᒪᔪᓂᒃ ᓄᓇᓕᕗᒻᒥᒃ ᐊᖓᔪᖄᕐᑲᕐᕕᖓᓐᓂ ᑕᒃᐹᓂ 
ᖃᓱᐃᑦᑐᖅᒥ, ᓄᓇᕗᒻᒥ. ᑕᒫᓂ ᐊᖏᔪᐊᓗᖕᒥ ᐅᖓᓯᒃᑐᐊᓗᖕᒥᓗ 
ᓄᓇᖓᓂ ᐊᒥᓲᖏᒻᒪᑕ ᐊᖅᑯᑎᖏᑦ, ᑕᒪᕐᒥᒡᓗ 
ᑎᑭᑎᑕᐅᔭᕆᐊᓖᑦ ᐱᖁᑏᓪᓗ ᓱᓇᒃᓴᐃᓪᓗ ᓄᓇᒦᓐᓂᐊᖅᑐᑦ 
ᑎᑭᑎᑕᐅᖃᑦᑕᐃᓐᓇᕆᐊᖃᖅᓱᑎᒃ ᖃᖓᑕᓲᒃᑯᑦ. ᐊᒥᓲᖏᑎᓪᓗᒋ 
ᒥᑦᑕᕐᕖᑦ ᖁᑦᑎᒃᑐᒥ ᕿᑭᑕᒐᓴᖃᕐᓂᖏᓐᓂᒃ, ᖃᖓᑕᓲᖅ 
ᓯᐊᕐᕆᔭᐅᑎᒃᑯᑦ ᒥᑦᑐᓐᓇᖅᑐᑦ ᐱᑕᖃᕆᐊᖃᒻᒪᕆᓚᐅᖅᐳᑦ. 

ᐅᓇᑕᖅᑐᓴᒃᑯᑦ ᖃᖓᑕᓲᖅᑏᑦ ᓴᕿᑎᑦᑎᔪᓐᓇᖅᓯᓚᐅᖅᐳᑦ 
ᑕᐃᒪ ᐊᔪᖏᓐᓂᖏᓐᓂᒃ ᖃᖓᑕᓲᒃ ᒪᕐᕉᒃ CC-138 
ᒪᕐᕈᓕᕋᓛᒃ ᑕᐃᑲᖓᑦ 440−ᑯᓐᖏᓐᓂᒃ ᐃᖏᕐᕋᔪᓕᕆᔨᒃᑯᑦ 
ᐅᓇᑕᖅᑐᒃᓴᕆᔭᖏᓐᓂᒃ, ᔭᓗᓇᐃᒥᐅᑕᐅᓪᓗᑎᒃ, ᓄᓇᑦᓯᐊᕐᒥ. 
ᖃᖓᑦᑕᕈᓐᓇᖅᓱᑎᒃ ᐊᒻᒪᓗ ᒥᑦᑐᓐᓇᖅᓱᑎᒃ ᐊᐳᒻᒥ, ᐊᒻᒪᓗ 
ᑕᕆᐅᕐᒥ ᓯᑯᒥ, ᑕᒪᒃᑯᐊ ᑲᓇᑕᒥᐅᑕᓄᑦ ᑎᑎᕋᐅᔭᖅᑕᐅᓯᒪᔪᑦ 
ᓴᓇᔭᐅᓯᒪᓪᓗᑎᒡᓗ ᒪᕐᕈᓕᕋᓛᑦ ᖃᐃᕕᑐᓂᒃ ᐊᐅᓚᐅᑎᓖᑦ 
ᐃᓅᔾᔪᑎᒻᒪᕆᐅᕙᒃᑐᓂᒃ ᐸᕐᓇᐃᔨᐅᕙᓚᐅᖅᐳᑦ ᕇᓐᔭᐃᑦ 
ᓇᐅᑦᑎᖅᑐᕆᐊᓂᐊᓕᖅᑎᓪᓗᒋᑦ, ᐊᔾᔭᖅᑐᐃᖃᑦᑕᖅᓱᑎᒃ 
ᐅᖅᓱᐊᓗᖕᓂᒃ, ᓂᕿᓂᒃ ᑕᖁᐊᒃᓴᓂᒃ ᐊᒻᒪᓗ ᐊᓯᖏᓐᓂᒃ 
ᐃᓚᒃᓴᔭᓂᒃ, ᐊᒻᒪᓗ ᐃᓄᖕᓂᒃ ᐅᑎᖅᑕᕆᐊᖅᑐᓂᒃ. 
ᒥᑦᑐᓐᓇᕐᓂᖏᑦ ᖃᓂᒋᔭᐅᔪᓄᑦ ᓇᐅᑦᑎᖅᑐᕐᕕᐅᔪᓄᑦ, 
ᐱᖁᑎᓂᒃ ᐅᓯᔭᐅᔪᓂᒃ ᐊᔾᔭᖅᑐᐃᔪᓐᓇᕐᓂᖏᑦ, ᐊᒻᒪᓗ 
ᖃᖓᑦᑕᒃᑲᓐᓂᕈᓐᓇᕐᓂᖏᑦ ᐅᑎᕈᓐᓇᕐᓂᖏᓪᓗ ᖃᐅᓱᐃᑦᑐᖅᒧᑦ, 
ᑲᔪᓯᔪᓐᓇᐅᑕᐅᑦᑎᐊᓚᐅᖅᐳᑦ ᐊᐅᓚᑕᐅᔪᓄᑦ ᓄᓇᓕᕗᒻᒥᒃ 
2013−ᒥ. 

ᒪᕐᕈᓕᕋᓛᖃᕐᓂᖅ ᐊᐅᓚᑦᑎᓂᖏᓐᓂᒃ 
ᐅᖓᓯᖕᓂᖅᓴᒻᒧᐊᕈᓐᓇᐅᑕᐅᓚᐅᕐᒪᑦ ᓇᐅᑦᑐᑎᖅᑐᖅᑎᓄᑦ, 
ᐊᒻᒪᓗ ᑎᑭᑐᓐᓇᕐᓂᖅᓴᐅᓪᓗᑎᒃ ᐅᖓᓯᖕᓂᖅᓴᓄᑦ 
ᑎᑭᑕᐅᓴᕋᐃᖏᓐᓂᖅᓴᐅᔪᓄᑦ,” ᐅᖃᓚᐅᖅᑐᖅ ᑲᐱᑕᓐ ᕆᑦᔅ 
ᓚᐃᑕᓐ, ᐊᐅᓚᑕᐅᔪᓂᒃ ᑲᒪᔨᐅᔪᖅ ᓯᕗᓪᓕᖅᐹᖑᔪᓂᒃ ᑲᓇᑕᒥ 
ᕇᓐᔭᐃᑦ ᓇᐅᑦᑎᖅᑐᕆᐊᖅᑎᒃᑯᓐᖏᓐᓄᑦ.

ᓯᓚ ᓱᒃᑲᔪᒥᒃ ᐊᓯᔾᔨᕈᓐᓇᕐᓂᖓ ᐊᒃᓱᕈᕐᓇᕈᑕᐅᓂᖅᐹᖑᕙᒃᑐᖅ 
ᖃᖓᑕᓲᒃᑯᑦ ᐊᐅᓚᑦᑎᓂᕐᒥᒃ ᐅᑭᐅᖅᑕᖅᑐᒥ. 
ᐊᓄᕌᓕᕈᓐᓇᕐᓂᖏᑦ ᐊᒻᒪᓗ ᓴᖏᓐᓂᖅᓴᓂᒃ ᐊᐅᓚᓂᖏᑦ 

ᑲᓇᑕᒥ ᖃᖓᑕᓲᖅᑏᑦ ᐅᓇᑕᖅᑐᒃᓴᐃᑦ ᖃᖓᑕᓲᖓᑦ CC-138 ᒪᕐᕈᓕᕋᓚᑦ ᐊᒡᔭᖅᑐᐃᔪᖅ ᐱᖁᑎᓂᒃ ᑲᓇᑕᒥ ᕇᓐᔭᐃᑦ ᓇᐅᑦᑎᖅᑐᖅᑎᖏᓐᓄᑦ ᑕᐃᑲᓂ 
ᓱᕋᐅᑦ ᐋᑉᐳᐊᓐ ᕿᑭᖅᑕᖓᓂ, ᓄᓇᕗᒻᒥ, ᐱᓕᕆᓂᖏᓐᓂᒃ ᐊᐅᓚᑕᐅᔪᑦ ᓄᓇᓕᕗᑦ, ᐄᐳ 14, 2013−ᒥ .

ᐊᐅᓚᑕᐅᓂᖏᓐᓂᒃ ᓄᓇᓕᕗᑦ 2013−ᒥ

ᓄᖃᖓᑎᑕᐅᓚᐅᕐᒪᑕ ᓯᓚ 
ᑭᓯᐊᓂ ᐱᐅᓯᒃᐸᑦ ᑕᒪᐃᓐᓂᒃ 
ᑕᑭᓂᖃᕐᓂᓕᒫᖓᓂᒃ 675 
ᑭᓛᒥᑕᓂᒃ ᖃᖓᑕᕝᕕᐅᓂᐊᖅᑐᒥᒃ,” 
ᐅᖃᓚᐅᖅᑐᖅ ᒪᐃᔾᔭ ᐹᑉ 
ᒥᑦᓱᓪ, ᖃᖓᑕᓲᓕᕆᔨᒃᑯᑦ 
ᐊᐅᓚᑕᐅᓂᖏᓐᓄᑦ ᑲᒪᔨᖏᓐᓄᑦ 
(ᓄᓇᓕᕗᒻᒥ) ᐊᐅᓚᑦᑎᔨᐅᓪᓗᓂ. 
“ᐅᔾᔨᖅᑐᑦᑎᐊᕈᒪᓚᐅᕋᑦᑕ ᑕᐃᒃᑯᐊ 
ᖃᖓᑕᓲᓕᕆᔩᑦ ᒥᑦᑐᓐᓇᕐᓂᖏᓐᓂᒃ 
ᑎᑭᑐᐊᕈᑎᒃ ᑕᐃᑯᖓ ᒨᓪᑦ ᐸᐃᒧᑦ, 
ᑎᓕᔭᐅᓯᒪᔪᓂᒃ ᐱᔭᕇᕈᓐᓇᕐᓂᐊᕐᒪᑕ 
ᓯᕗᓪᓕᖅᐹᒥᒃ ᐆᒃᑐᕐᓂᖏᓐᓂᒃ 
ᐊᒻᒪᓗ ᐅᑎᑦᑎᐊᕈᓐᓇᖁᓪᓗᒋ 
ᖃᐅᓱᐃᑦᑐᖅᒧᑦ.”

ᑖᖕᑭᐅᕆᑉ ᑲᖏᖅᑐᖓᓂᑕᐅᖅ 
ᓇᐅᑦᑎᖅᑐᖅᑎᖃᓚᐅᕐᒪᑕ, 
ᐅᖓᓱᖕᓂᓕᖕᒥᒃ 830 ᑭᓛᒥᑕᓂᒃ 
ᖃᓱᐃᑦᑐᕐᒥᒃ, ᖃᓂᒋᔭᖓᓂᒃ 
ᖁᓛᓂᒃ ᐊᐅᓱᐃᑦᑑᑉ 
ᕿᑭᖅᑖᓗᐊᓂᒃ. “ᑕᐃᑲᓂ 
ᑕᐃᒪ ᖁᕕᐊᓇᒻᒪᕆᒃᑐᖅ 
ᖃᖓᑕᓲᒃᑰᖅᓯᒪᓂᖅ 
ᒪᕐᕈᓕᕋᓚᑎᒍᑦ, ᒥᑦᑐᓐᓇᕐᓂᖅ 
ᑎᑭᑕᐅᓴᕋᐃᖏᓐᓂᖅᐹᖑᖃᑕᐅᔪᓂ 
ᓄᓇᒥᒃ ᐅᑭᐅᖅᑕᖅᑐᖓᓂ 
ᑲᓇᑕᐅᑉ,” ᐅᖃᓚᐅᖅᑐᖅ ᑲᐱᑕᓐ 
ᓖ ᐴᕉᔅ, ᖃᖓᑕᓲᖅᑎᐅᔪᖅ 

ᐃᓚᒋᔭᐅᓪᓗᓂ 440−ᑯᑦ ᖃᖓᑕᓲᖅᑎᒃᑯᖏᓐᓂᒃ 
ᐅᓇᑕᖅᑐᒃᓴᓂᒃ.  “ᓄᓇᓗᐊ ᐱᐅᔪᕐᔪᐊᒻᒪᕆᐊᓘᖕᒪᑕ, 
ᐊᒥᓲᖏᑦᑐᓄᑦ ᐃᓄᖕᓄᑦ ᓇᖕᒥᓂᖅ ᑕᑯᔭᐅᖃᑦᑕᖅᓯᒪᓪᓗᓂ.”

ᐆᒃᑐᕋᖃᑦᑕᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᒥ ᓄᓇᖃᑎᖃᕐᓂᕐᒧᑦ 
ᓇᓗᓇᐃᔭᐃᖃᑦᑕᕐᓂᖅ ᐃᓚᒋᔭᐅᔪᒻᒪᕆᐅᖕᒪᑕ ᑲᓇᑕᐅᑉ 
ᓯᕗᓪᓕᖅᐹᒥᒃ ᓴᐳᓐᓂᐊᖅᑎᐅᓂᖏᓐᓄᑦ ᖃᓄᐃᓕᐅᕈᑕᐅᔪᓄᑦ 
ᐊᒻᒪᓗ ᐊᐅᓚᑕᐅᓂᖏᑦ ᓄᓇᓕᕗᑦ 2013-ᒥᒃ 

ᐊᓄᕆᑉ ᓴᕿᐅᒪᓕᑲᓪᓚᖃᑦᑕᕐᒪᑦ ᑕᒫᓂ ᓄᓇᒥ, ᓯᓚᒧᑦ 
ᐊᓯᔾᔨᕈᑕᐅᑳᓪᓚᒍᓐᓇᖅᓱᓂ ᓂᕆᐅᖕᓇᖏᑦᑐᒥᒃ. ᐊᒻᒪᑕᐅᖅ, 
ᐊᑯᓂᐊᓗᒃ ᐃᖏᕐᕋᔪᑦ ᖃᖓᑕᓪᓗᑎᒃ, ᐊᒥᓱᓂᒃ ᐊᔾᔨᒌᖏᑦᑐᓂᒃ 
ᓯᓚᓕᒃᑰᕈᓐᓇᕐᒥᖕᒪᑕ ᑎᑭᓚᐅᖏᓐᓂᖏᓐᓂᒃ ᑐᕌᖅᑕᒥᓄᑦ. 

“ᓇᐅᑦᑎᖅᑐᖅᑎᖃᓚᐅᕐᒪᑕ Mould Bay−ᒥ, ᓄᓇᑦᓯᐊᕐᒥ, 
ᐊᑐᐃᓐᓇᐅᓕᖅᑐᓂᒃ ᐱᒋᐊᕐᓂᐊᕐᓂᖅ ᑕᓪᓕᒪᐅᓂᐊᓕᖅᑐᓂᒃ 
ᐅᓪᓗᓂᒃ, ᑭᓯᐊᓂ ᑕᑯᒃᓴᐅᖏᓗᐊᕐᓂᖓᓄᑦ ᖁᓛᓂ ᓯᓚ, 

ᑲᐱᑕᓐ ᐳᕋᐃᔭᓐ ᓴᓕᕗᑦ, ᑲᐱᑕᓐ ᓘ ᐴᕈᔅ (ᓴᐅᒥᖓᓂ), ᑯᐊᐳᕈᓪ ᐳᕋᐃᔭᓐ ᐱᐅᔅ (ᑐᒡᓕᖅ 
ᑕᓕᖅᐱᖕᒥᒃ) ᐊᒻᒪᓗ ᓕᐅᑕᓇᓐᑦ (ᑲᓇᑕᒥ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᖏᑦ) ᔫᓪ ᒪᒃᑖᓄᓪᑦ, (ᑕᓕᖅᐱᖕᒥ), ᐲᔭᐃᓚᐅᖅᑐᑦ 
ᐊᐳᒻᒥᒃ ᖃᑦᑕᐅᔭᕐᔪᐊᕐᓂᒃ ᓴᐅᔭᐅᓯᒪᔪᓂᒃ ᐅᖅᓱᐊᓗᖃᐅᑎᖓᓂᒃ ᒨᓪᑦ ᐲᒥ, ᓄᓇᑦᓯᐊᕐᒥ, ᐱᓂᓕᕆᓂᖏᓐᓂᒃ ᐊᐅᓚᑕᐅᔪᑦ 
ᓄᓇᓕᕗᒻᒥᒃ, ᐄᐳ 19, 2013−ᒥ. 

ᒪᕐᕈᒃ CC-130 ᖃᖓᑕᓲᕐᔪᐊᒃ ᐅᖅᓴᒃᑕᐅᒃᑲᓐᓂᖅᑐᑦ ᖃᐅᓱᐃᑦᑑᑉ ᒥᑦᑕᕐᕕᖓᓐᓂ, ᐄᐱ 9, 2013-ᒥ .

ᑕᑯᑎᑦᑎᔾᔪᑕᐅᓚᐅᖅᓱᑎᒃ ᑲᓇᑕᒥᐅᑕᐃᑦ ᐅᓇᑕᖅᑐᒃᓴᐃᑦ 
ᐊᔪᖏᓐᓂᖏᓐᓂᒃ ᐅᑭᐅᖅᑐᖅᒥ ᖁᑦᑎᒃᑐᒻᒪᕆᐅᓗᖕᒥᒃ 
ᓄᓇᖏᓐᓂ ᐊᐅᓚᑦᑎᔪᓐᓇᑦᑎᐊᕐᓂᖅ ᕿᑭᖅᑕᒐᓴᖏᓐᓂᒃ. 

ᑕᐃᒃᑯᐊ ᖃᖓᑕᓲᕋᓛᑦ CC-138−ᖑᔪᑦ ᓇᓗᓇᓚᐅᕈᓐᓃᕐᒥᔪᑦ 
ᓲᖅ ᑕᐃᔭᐃᖃᑦᑕᕐᒪᖔᑕ “ᐱᓕᕆᔾᔪᑕᐅᓂᖏᓐᓂᒃ 
ᕿᒥᕐᔪᐊᖅᑎᑐᑦ ᐅᑭᐅᖅᑕᖅᑐᓂᕐᒥ.” 

ᒫᔅᑕ ᐅᐋᕋᓐᑦ ᑲᒪᔨᐅᔪᖅ ᕌᐴᑦ ᐅᐃᓐᑕᓐ (ᓴᐅᒥᐊᓂ), ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥᒃ) ᐊᖓᔪᖄᖃᕐᕕᖕᒥᒃ ᐊᒻᒪᓗ ᑯᐊᐳᕈᓪ 
ᐳᕋᐃᔭᓐ ᐱᐅᕐᓯ, ᖃᖓᑕᔪᓂᒃ ᐊᐅᓚᐅᓯᕆᔨᖓᑦ 440−ᑯᑦ ᐃᖏᕐᕋᔪᓕᕆᔩᑦ ᐅᓇᑕᖅᑐᒃᓴᖏᓐᓂᒃ ᑕᒪᐃᓐᓂᒃ ᑐᖓᕕᖃᖅᑐᑦ ᔭᓗᓇᐃᒥ, ᓄᓇᑦᓯᐊᕐᒥ, ᕿᓂᖅᐳᑦ 
ᓱᕈᐃᔪᖃᖅᓯᒪᖕᒪᖔᑕ ᑯᕕᔪᖃᕐᓂᕐᒪᖔᓗᓐᓃᑦ ᐅᖅᓱᐊᓗᖕᓂᒃ ᐅᖅᓱᐊᓗᖃᐅᑎᖓᓐᓂᒃ ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᑖᖕᑭᐅᕆᐅᑉ ᑲᖏᖅᑐᖓᓂᒃ ᐱᓕᕆᕕᖕᒥᒃ, ᓄᓇᕗᑦ, 
ᐱᓕᕆᓂᖏᓐᓂᒃ ᐊᐅᓚᑕᐅᔪᓂᒃ ᓄᓇᓕᕗᑦ ᐄᐳ 17, 2013−ᒥ .

ᑲᓇᑕᒥ ᖃᖓᑕᓲᖅᑏᑦ ᐅᓇᑕᖅᑐᒃᓴᐃᑦ ᖃᖓᑕᓲᖓᑦ CC-138 ᒪᕐᕈᓕᕋᓚᖓᑦ 440−ᒃᑯᓐᓂᒃ 
ᐃᖏᕐᕋᔪᓕᕆᔨᒃᑯᖏᓐᓂᒃ ᔭᓗᓇᐃᒥ, ᓄᓇᑦᓯᐊᕐᒥ, ᓄᖃᖓᑲᐃᓐᓇᖅᑐᑦ ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᖓᓐᓂ ᑕᐃᑲᓂ 
ᑖᖕᑯᐊᕆᑉ ᑲᖏᖅᑐᐊᓂᒃ, ᓄᓇᕗᒻᒥ, ᐱᓕᕆᓂᖏᓐᓂᒃ ᐊᐅᓚᑕᐅᔪᑦ ᓄᓇᓕᕗᑦ, ᐄᐳ 17, 2013−ᒥ .

ᑎᑎᕋᖅᑕᖏᑦ ᑲᐱᑕᓐ ᔅᑏᕝ ᐅᐋᑕᓐ, ᓯᕗᓪᓕᐅᔪᓂᒃ 
ᑲᓇᑕᒥ ᕇᓐᔭᐃᑦ ᓇᐅᑦᑎᖅᑐᖅᑎᖏᓐᓂᒃ ᑎᒥᖁᑎᖏᓐᓂᒃ 
ᑐᓴᐅᒪᑎᑦᑎᔨᐅᔪᖅ

ᑕᑯᒥᓇᖅᑐᒻᒪᕆᐊᓪᓗᑎᒃ ᐊᑎᒋᓯᒪᔪᑦ ᐊᐅᐸᓗᒃᑐᓂᒃ, 
ᓇᓴᖅᓯᒪᔪᓪᓗ ᐊᐃᐸᓗᒃᑐᓂᒃ ᐊᒻᒪᓗ ᑕᓕᖓᒋᐅᕈᑎᓂᒃ 
ᖃᕐᓕᒃᓯᒪᓪᑎᓗᒃ, ᐊᕙᓗᔭᐅᓯᒪᓪᓗᑎᒃ ᐃᓚᒥᓄᑦ 
ᐱᖃᑎᐊᓗᒃᑯᒥᓄᓪᓗ, 15-ᖑᔪᑦ ᑲᓇᑕᒥ 
ᕌᐃᓐᔭᐃᑦ ᐋᕿᐅᒪᓚᐅᖅᐳᑦ ᐃᓕᑕᕆᔭᐅᓯᒪᓂᕐᒧᑦ 
ᒪᑐᐃᖅᑕᐅᓂᖓᓄᑦ ᖁᕕᐊᓲᑖᐅᓂᖏᓄᑦ ᐅᐋᑕᓐ ᑕᓯᐊᓂᒃ 
ᓇᐅᑦᑎᖅᑐᖅᑎᐅᓂᐊᓕᖅᑐᓂᒃ ᑕᐃᑲᓂ ᖁᕕᐊᓲᑕᐅᓪᓗᑎᒃ 
ᒧᐊᒐᓐ ᑦᓵᑕᒃ ᓄᓇᖓᓐᓂ ᐱᖑᐊᕐᕕᖕᒥ, ᕕᕗᐊᕆ 27, 2013−ᒥ. 

ᕿᒥᕐᕈᐊᖅᑎᐅᔪᖅ ᑲᒪᔨᐅᔪᖅ ᑲᐱᑕᓐ ᑎᐅᕆᒃ ᒫᔅ 
(ᑲᓇᑕᒥ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᓂᒃ), ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ) ᐊᐅᓚᑦᑎᔨᔪᐊᑉ ᑐᒡᓕᖓᓕ, 
ᐃᑲᔪᖅᑕᐅᓪᓗᓂ ᑕᒡ ᕕᓕᑉᓯᒧᑦ, ᑲᒥᓯᓇᐅᑎᑕᐅᔪᖅ ᔪᑳᓐ 
ᓄᓇᓗᐊᓄᑦ, ᐊᐅᓚᑦᑎᔨᐅᓚᐅᖅᑐᑦ ᖁᕕᐊᓲᑕᐅᓂᖏᓐᓂᒃ, 
ᖃᐅᔨᓴᖅᑕᐅᓪᓗᑎᒡᓗ ᐃᓚᓕᐅᑎᓯᒪᔪᑦ, ᐊᑎᓕᐅᖅᑕᐅᓪᓗᑎᒡᓗ 
ᖃᐃᓯᒪᖃᑕᐅᓂᖏᑦ ᓄᑖᓂᒃ ᓇᐅᑦᑎᖅᑐᖅᑎᐅᓂᐊᓕᖅᑐᓄᑦ 
ᕇᓐᔭᐅᓂᐊᓕᖅᑐᓄᑦ. 

“ᑐᓴᐅᒪᔭᐅᒐᔪᖕᒪᑕ ᑲᓇᑕᒥ ᕆᓐᔭᐃᑦ ᐃᔨᒋᔭᐅᓂᖏᓐᓂᒃ 
ᐊᒻᒪᓗ ᓯᐅᑎᒋᔭᐅᓂᖏᓐᓄᒃ ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ 
ᐅᑭᐅᖅᑕᖅᑐᒥ,” ᐅᖃᓚᐅᖅᑐᖅ ᑲᐱᑕᓐ, (ᑲᓇᑕᒥ ᐅᒥᐊᕐᔪᐊᒃᑯᑦ 
ᐅᓇᑕᖅᑐᒃᓴᓂᒃ) ᒫᔅ. “ᑭᓯᐊᓂᑕᐅᖅ ᐅᖓᑎᐊᓘᖕᓃᑉᐳᑦ 
ᑖᒃᑯᐊ. ᒫᓐᓇᐅᓕᖅᑐᖅ ᑲᓇᑕᒥ ᕇᓐᔭᑕᖃᐅᓕᖅᐳᖅ 
60−ᖑᓪᓗᑎᒃ 73−ᓂᒃ ᓄᓇᓕᖕᓂᒃ ᑕᒪᐃᓐᓂᑦᑎᐊᖅ 
ᐃᑲᖅᓯᒪᔪᓂᒃ ᐅᑭᐅᖅᑕᖅᑐᐸᓯᐅᑉ ᐊᕕᒃᑐᖅᓯᒪᓂᖏᓐᓂᒃ 
ᐱᖓᓱᓂᒃ. ᐅᖓᑖᓃᓕᖅᐳᑦ 1750 ᕇᓐᔭᐃᑦ ᑭᒡᒐᖅᑐᐃᔨᐅᔪᑦ 

ᑲᓇᑕᒥ ᐅᓇᑕᖅᑐᒃᓴᓂᒃ ᑕᒪᒃᑯᓇᓂ ᓄᓇᓕᓂ ᐊᒻᒪᓗ 
ᐱᕚᓪᓕᕈᑕᐅᓪᓚᕆᒃᓱᑎᒃ ᖃᐅᔨᒪᔪᓐᓇᕐᓂᑎᓐᓄᑦ 
ᐊᒻᒪᓗ ᐊᔪᖏᓐᓂᖏᓐᓄᑦ ᖃᓄᐃᓕᐅᕆᐊᕈᓐᓇᕐᓂᖅ, 
ᐊᐱᕆᔭᐅᒍᑎᒃ ᑎᓕᔭᐅᒍᑎᒡᓗ, ᖃᓄᐃᓕᐅᖁᔭᐅᓂᖅ 
ᑐᐊᕕᕐᓇᖅᑐᖃᖅᐸᑦ. ᐅᓪᓗᒥ ᑕᒡᕙᓃᑦᑐᒍᑦ ᑐᖓᓱᒃᑎᑦᑎᔪᒪᓂᕐᒧᑦ 
ᐃᓚᑖᕆᓂᐊᓕᖅᑕᔅᓯᓐᓂᒃ, ᖁᔭᓕᔪᒪᓪᓗᓯᓗ ᐃᑲᔪᖅᕐᓂᔅᓯᓐᓄᑦ, 
ᐊᒻᒪᓗ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐊᔪᕐᓇᖅᑐᒥᒃ 
ᐊᕙᑎᒦᓐᓂᖅᓯᓐᓂᒃ ᐊᔾᔨᒋᔭᐅᖏᑦᑐᓂᒃ ᐊᔪᕐᓐᓂᖃᖅᓱᓯ 
ᐊᑐᕆᐊᖃᕐᓂᐊᖅᑕᔅᓯᓐᓂᒃ ᐊᐅᓚᑦᑎᔪᓐᓇᕐᓂᕐᒧᑦ”. 

ᐃᓚᒋᔭᐅᔪᑦ ᐅᐋᑦᓴᓐ ᑕᓯᐊᓂᒃ ᓇᐅᑦᑎᖅᑐᖅᑐᓂᒃ 
ᐱᔭᕇᖅᓯᓚᐅᖅᐳᑦ ᓯᕗᓪᓕᖅᐹᖅᓯᐅᑎᓂᒃ ᐃᓚᔭᐅᕋᑕᕐᓂᕐᒧᑦ 
ᐃᓕᓐᓂᐊᕈᑎᓂᒃ, ᓄᕕᐱᕆ 8−ᒥᒃ 18−ᒧᑦ, 2012-ᒥ ᐊᒻᒪᓗ 
ᐊᕐᕋᒍᑕᒫᖅ ᓯᕗᓪᓕᖅᐹᖏᓐᓂᒃ ᓈᓴᐅᑎᓕᖕᒥᒃ ᐊᑕᐅᓯᕐᓂᒃ 
ᐊᔪᕈᓐᓃᖅᓴᐅᑎᓂᒃ, ᕕᕗᐊᕆ 16−ᒥᒃ 26−ᒧᑦ, ᐃᓚᖃᖅᓱᑎᒃ 
ᐃᒡᓗᕈᓯᕐᒥᒃ ᐃᓕᓐᓂᐊᖅᑎᑕᐅᓂᕐᒥᒃ ᐊᒻᒪᓗ ᓄᓇᒦᓐᓂᖏᓐᓂᒃ 
ᐃᓕᓐᓂᐊᖅᑎᑕᐅᓂᕐᒥᒃ. 

ᓯᕗᓪᓕᖅᐹᖅᓯᐅᑏᑦ ᐃᓕᓐᓂᐊᕉᑎᒃ ᐃᓕᓐᓂᐊᖅᑎᑦᑎᓲᖑᖕᒪᑕ 
ᐱᐅᓯᑐᖃᖅᑎᒍᑦ ᐊᔪᖏᑕᐅᔭᕆᐊᖃᓯᑐᓂᒃ, ᕿᓂᕈᓐᓇᕐᓂᕐᒥᒃ 
ᐃᓄᖕᓂᒃ ᐊᒻᒪᓗ ᐃᑲᔪᕈᓐᓇᕐᓂᕐᒥᒃ, ᓇᓂᓯᔪᓐᓇᕐᓂᖅ ᐊᑐᕐᓗᑎᑦ 
ᖃᕆᑕᐅᔭᕋᓛᓖᑦ ᓇᓂᔾᔪᑏᑦ GPS−ᖑᔪᑦ, ᖁᑭᐅᓯᕆᔪᓐᓇᕐᓂᕐᒥᒃ, 
ᐊᒻᒪᓗ ᓇᓃᓐᓂᖏᓐᓂᒃ ᖃᐅᔨᒪᑦᑎᐊᕈᓐᓇᕐᓂᕐᒥᒃ. ᐊᒻᒪᑕᐅᖅ, 
ᐃᓚᒋᔭᐅᔪᑦ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᑕᐃᒪᓐᓄᑦ 
ᐅᓇᑕᖅᑐᒃᓴᔭᐅᔪᓄᑦ ᖃᐅᔨᒪᔭᐅᖃᑦᑕᕆᐊᖃᖅᑐᓂᒃ. 

ᑎᓕᔭᐅᓯᒪᖕᒪᑕ ᑲᓇᑕ ᕆᓐᔭᐃᑦ ᐅᖁᑦᑎᓂᒃ 
ᐊᑐᐃᓐᓇᐅᑎᑎᖃᑕᕐᓂᖅ, ᐃᖕᒥᓂ ᐊᔪᖏᓐᓂᖃᕐᓂᖅ, ᐊᒻᒪᓗ 
ᓅᑦᑐᓐᓇᖃᑦᑕᕐᓂᖏᓐᓂᒃ ᐃᑲᔪᖅᑎᐅᖃᑦᑕᕐᓂᖅ ᑲᓇᑕᒥ 

ᐅᓇᑕᖅᑐᒃᓴᐃᑦ ᓄᓇᖁᑎᖏᓐᓂ 
ᐊᐅᓚᑦᑎᓂᖏᓐᓂᒃ 
ᑲᓇᑕᐅᑉ ᐅᑭᐅᖅᑕᖅᑐᖓᓂ. 
ᑲᓇᑕᒥ ᕇᓐᔭᐃᑦ 
ᐃᓚᒋᔭᐅᕗᑦ ᑐᖓᕕᐅᓂᕐᒧᑦ 
ᓴᕿᐅᒪᑎᑦᑎᓂᕐᒧᓪᓗ ᑲᓇᑕᐅᑉ 
ᓄᓇᖁᑎᖃᕐᓂᖏᓐᓂᒃ ᐅᖓᓯᒃᑐᒃ, 
ᑎᑭᑕᐅᓴᕋᐃᖏᑦᑐᓂᒃ ᐊᒻᒪᓗ 
ᓯᒡᔭᖅᐸᓯᖕᒥᐅᑕᐅᓂᖏᓐᓂᒃ 
ᓄᓇᓖᑦ ᓇᓂᑐᐃᓐᓇᖅ 
ᐅᑭᐅᖅᑕᖅᑐᒥ.  

ᒫᓐᓇᐅᓕᖅᑐᖅ ᕆᓐᔭᑕᖃᓕᕐᒪᑦ 
ᐃᑲᔪᖅᑎᐅᖃᑦᑕᕐᓂᐊᖅᑐᓂᒃ 
ᓄᓇᓐᓂᒃ 
ᐅᓗᕆᐊᓇᖅᑐᒦᑦᑕᐃᓕᒪᓂᖏᓐᓂᒃ 
ᑐᐊᕕᕐᓇᖅᑐᓕᖃᕋᔭᖅᐸᑦ.” 
ᐅᖃᓚᐅᖅᑐᖅᓯ ᕇᓐᔭᐃᑦ 
ᓵᔾᔭᓐᑎᖓᑦ ᓕᐊᑦ ᒪᒃᒥᓚᓐ. 
“ᖁᕕᐊᓱᒃᑐᐃᓐᓇᐅᔪᒍᑦ 
ᐃᓚᒋᔭᐅᔪᓐᓇᕐᓂᖅ 
ᐃᓕᑕᕆᔭᐅᒪᔪᓂᒃ 
ᐱᒋᐊᖅᑎᑕᐅᓂᐊᓕᖅᑐᓂᒃ 
ᓇᐅᑦᑐᖅᑐᖅᑎᒃᓴᑦᑎᓐᓂᒃ.” 

ᓂᕈᐊᖅᑕᐅᓯᒪᔪᖅ ᑕᒡ ᕕᓕᑉᓯ, ᑲᒥᓯᓇᖓᑦ ᔪᑳᓐᒥ (ᕿᑎᐊᓂ) ᐅᖃᖃᑎᖃᖅᐳᖅ ᑲᓇᑕᒥ ᕇᓐᔭᒥᒃ 
ᐃᓕᑖᕆᔭᐅᓵᖅᑐᓂᒃ  ᐅᐋᑦᓴᓐ ᑕᓯᐊᓂᒃ ᑲᓇᑕᒥ ᕇᓐᔭᐃᑦ ᐃᓚᑖᕆᔭᐅᓂᖏᓐᓄᑦ ᑕᐃᑲᓂ ᒧᐊᒍᓐ ᑦᓵᑕᒃ ᐱᖑᐊᕐᕕᖓᓐᓂ 
ᕕᕗᐊᕆ 27, 2013

ᐅᐊᑦᓴᓐ ᑕᓯᐊᓂᒃ, ᔪᑳᓐᒥ

ᐅᐋᑦᓴᓐᒥ ᑕᓯᕐᒥᒃ ᕇᓐᔭᐃᑦ ᑲᒪᔨᐅᕗᖅ 
300 ᑭᓛᑕᓄᑦ ᐊᕙᓗᐊᓄᑦ ᓄᓇᖓᑕ. 
ᓯᕗᒧᑦ ᓂᕆᐅᑦᑎᐊᖃᑦᑕᕐᓂᐊᖅᑐᒍᑦ 
ᓄᑖᓂᒃ ᐃᓚᑖᕐᓂᐊᕐᓂᖅ, ᐊᒻᒪᓗ 
ᓴᖏᔪᒋᐊᒃᑲᓐᓂᕈᓐᓇᕐᓂᖅ ᐃᓚᒌᖕᓂᖅᐳᑦ. 

ᑕᒫᓃᑦᑐᖅ ᖃᖃᔭᓂᒃ ᐊᖕᒪᓗᓪᓛᓂᖏᓐᓂᒃ 
ᓂᒋᐊᑕ ᑲᓇᖕᓇᖓᓂ ᔪᑳᓐᒥ, ᐅᐊᑦᓴᓐ 
ᑕᓯᐊ ᑭᖑᓪᓕᖅᐹᕆᔭᐅᓚᐅᖅᑐᖅ 
ᓄᖃᖅᑕᕐᕕᐅᓂᖓᓄᑦ ᐅᓇᑕᖅᑐᒃᓴᐃᑦ 
ᑕᐱᕆᖏᓐᓄᑦ (ᐅᑭᐅᖅᑕᖅᑐᒥ) 
ᐳᓚᕋᑕᐅᔪᓂᒃ ᖃᐅᔨᓴᖅᑕᐅᓂᖏᓐᓄᑦ 
ᐊᑐᐃᓐᓇᐅᑎᒋᓕᕐᓂᖏᑦ ᑲᓇᑕᒥ 
ᕇᓐᔭᐃᑦ ᓇᐅᑦᑎᖅᑐᖅᑏᑦ 
ᐊᒻᒪᓗ ᑎᐊᑦᑯᑦ ᑲᑐᔾᔨᖃᑎᒌᖏᑦ 
ᔪᑳᓐᒥᐅᑕᐅᔪᓂ. ᐳᓚᕋᑦᑎᓂᖏᓂᑦᑕᐅᖅ 
ᓂᐅᕝᕕᐅᖅᓯᒪᓚᐅᕐᕆᕗᑦ ᑖᓴᓐ ᓯᑎᒥ, ᒦᔪᒥ, 
ᐱᐊᓕ ᑯᕌᓯᖕᒥ, ᑳᕐᒫᒃᔅᓯᒥ, ᕼᐊᐃᓐᔅ ᔾᔭᖕᓴᓐᒥ, 
ᕙᐅᕈ, ᕌᔅ ᕆᕗ ᐊᒻᒪᓗ ᐅᐊᐃᑦᕼᐅᐊᓯᒥ. 

ᐊᐅᓚᑦᑎᓂᖏᓐᓄᑦ ᐳᓚᕋᑕᐅᓚᐅᕐᓂᖏᑦ 
ᐱᕕᒃᓴᖃᕈᑕᐅᓚᐅᖅᑐᑦ 
ᓴᖏᓂᖅᓴᕈᕈᑕᔪᓐᓇᕐᓂᕐᒧᑦ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓄᑦ (ᐅᑭᐅᖅᑕᖅᑐᒥ) 
ᐃᓚᖃᕈᓐᓇᕐᓂᖏᓐᓄᑦ ᐅᑭᐅᖅᑕᖅᑑᓕᒫᒥ 
ᐊᕕᒃᑐᖅᓯᒪᓂᐅᔪᓂ, ᐊᒻᒪᓗ 
ᓄᓇᓕᖕᓂ ᐃᓚᒋᔭᐅᕙᒃᑐᓂᒃ ᐊᒻᒪᓗ 
ᐅᑭᐅᖅᑕᖅᑐᒥᐅᑕᐅᓂᒃ, ᐃᓚᐅᖃᑕᐅᔪᓐᓇᕐᓂᖅ 
ᓄᓇᓕᖕᓂ ᑲᑎᒪᖃᑕᐅᓂᖏᓐᓂ ᓄᓇᓕᖕᓂ 
ᓯᕗᓕᐅᖅᑏᑦ, ᐃᓕᓐᓂᐊᕐᕖᑦ ᐊᒻᒪᓗ 
ᑲᑎᒪᖃᑕᐅᓂᖏᓐᓄᑦ ᑲᓇᑕᒥ ᕇᓐᔭᐃᑦ, 
ᒪᒃᑯᒃᑐᑦ ᑲᓇᑕᒥ ᕇᓐᔭᐃᑦ ᐊᒻᒪᓗ ᑲᑎᐊᑦᑯᑦ. 

ᑲᐱᑕᓐ (ᑲᓇᑕᒥ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᓂᒃ) ᑎᐅᕆᒃ ᒫᔅ, ᐊᐅᓚᑦᑎᔨᕐᔪᐊᕐᒧᑦ 
ᑐᒡᓕᕆᔭᐅᔪᖅ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ (ᑲᓇᑕᒥ) ᑐᓂᓯᔪᖅ ᖁᑭᐊᔪᓐᓇᕐᓂᖅᐹᖑᔪᒧᑦ 
ᐃᓕᑕᕆᔭᐅᔾᔪᑎᒥᒃ ᐊᒻᒪᓗ ᓇᓗᓇᐃᒃᑯᑕᖅᑖᕆᔭᐅᔪᒥᒃ ᕇᓐᔭᐃᑦ ᒫᔅᑐ ᑯᐊᐳᕈᓗᕐᒧᑦ, ᕋᓄᓪᑦ ᑕᐃᓚ, 
ᑕᐃᑲᓂ ᓄᓇᖓᓐᓂ ᒧᐊᒐᓐ ᑦᓴᑕᒃᒥ ᐱᖑᐊᕐᕕᖓᓐᓂ ᕕᕗᐊᕆ 27, 2013. ᕆᓐᔭᓂ ᒪᔅᑕ ᑯᐊᐳᕈᓪ 
ᑕᐃᓚ ᐃᓕᑕᕆᔭᐅᓚᐅᖅᑐᖅ ᖁᑦᑎᖕᓂᖅᐹᒥᒃ ᖁᑭᐊᔪᓐᓇᕐᓂᕐᒧᑦ ᐃᓕᑕᕆᔭᐅᓂᖅ ᐊᕐᕋᒍᑕᒪᖅ 
ᐃᓕᓐᓂᐊᖅᑎᑕᐅᓂᖏᓐᓂᒃ ᕕᕗᐊᕆ 2013-ᒥ. 

ᓂᕈᐊᖅᑕᐅᓯᒪᔪᖅ ᑕᒡ ᕕᓕᑉᓯ, ᑲᒥᓯᓇᖓᑦ ᔪᑳᓐᒥ (ᕿᑎᐊᓂ) ᐊᒻᒪᓗ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᓯ ᓯᕗᓕᐅᖅᑎᑦ ᐊᔾᔨᐅᓕᖅᐅᑕᐅᔪᑦ ᐅᐋᑦᓴᓐ ᑕᓯᐊᓂᒃ 
ᑲᓇᑕᒥ ᕇᓐᔭᐃᑦ ᐃᓚᑖᕆᔭᐅᓂᖏᓐᓄᑦ ᑕᐃᑲᓂ ᒧᐊᒍᓐ ᑦᓵᑕᓐᒃ ᐱᖑᐊᕐᕕᖓᓐᓂ ᕕᕗᐊᕆ 27, 2013-ᒥ .

ᑎᑎᕋᖅᑕᖏᑦ ᓕᐅᑕᓇᓐᑦ (ᑲᓇᑕᒥᒃ ᐅᒥᐊᕐᔪᐊᒃᑯᑦ 
ᐅᓇᖅᑕᖅᑐᒃᓴᖏᓐᓂᒃ) ᐹᓪ ᐱᓐᑐᒑᔅᑦ, ᐅᓇᑐᖅᑐᒃᓴᐃᑦ 
ᑲᑐᔾᔨᖃᑎᒌᖏᑦ (ᐅᑭᐅᖅᑕᑐᒥ) ᑐᓴᐅᒪᖃᑦᑕᐅᑎᓕᕆᔨ

ᑲᓇᑕᒥ ᐅᓇᑕᖅᑐᒃᓴᐃᑦ ᑕᐃᔅᓱᒪᓂᓂᑕᕐᓂᒃ 
ᐃᓚᖃᕐᒪᑕ ᔪᑳᓐᒥᐅᓂᒃ, ᑕᐃᔅᓱᒪᓂᐊᓗᒃ 100−
ᓂᒃ ᐊᕐᕋᒎᓚᐅᖅᑐᓂᒃ ᐊᓂᒍᖅᓯᒪᔪᓂᒃ, ᔫᑳᓐᒥᐅᓂ 
ᓄᓇᒥᒃ ᐅᓇᑕᖅᑐᒃᓴᖃᓚᐅᕐᓂᖏᓐᓂᒃ 1898−ᖑᑎᓪᒍ, 
ᑕᐃᒪᐃᓐᓂᖓᓄᓪᓗ ᓈᒻᒪᓪᓗᐊᓚᐅᖅᐳᖅ 100 ᐅᓇᑕᖅᑐᒃᓴᐃᑦ 
ᓇᑭᑐᐃᓐᓇᖅ ᐅᐊᓕᓂᖅᐸᓯᖕᒥᒃ ᒪᓕᓚᐅᕐᓂᖏᓐᓂᒃ 
ᐊᖅᑯᑎᒋᓚᐅᖅᓯᒪᔭᖏᓐᓂᒃ ᓯᕗᓪᓕᐅᓚᐅᖅᑐᑦ ᑲᓛᓐᑕᐃᒃᒥ 
ᒎᓕᓯᐅᖅᑏᑦ ᐸᕐᓚᓚᐅᖅᓯᒪᓂᖏᓐᓂᒃ, ᐱᓱᖃᑦᑕᖅᓱᑎᒃ 
ᐅᐊᐃᑦᕼᐅᐊᓯᒧᑦ ᖁᕕᐊᓲᑕᐅᓂᖓᓄᑦ ᐅᐱᖏᓂᖅ ᕕᕗᐊᕆ 
22−ᒥᒃ 24−ᒧᑦ, 2013-ᒥ. 

ᑕᒪᓐᓇ ᖁᕕᐊᓲᑕᐅᓂᖓ ᖃᓗᓈᑎᑐᑦ ᑕᐃᔭᐅᔪᖅ Sourdough 
Rendezvous−ᒥᒃ ᑐᖓᓇᖅᑐᒻᒪᕆᐅᓕᖅᐸᒃᑐᖅ “ᐊᑯᓂᐊᓗᒃ 
ᓄᓇᒦᓚᐅᕐᓂᖏᓐᓄᑦ” ᐅᑭᐅᓕᒫᖅ ᐃᓱᓕᓐᓂᖓᓂᒃ, ᐅᓐᓄᐊᒃᑯᑦ 
ᖄᖅᑕᔫᓂᒃ ᖃᐅᒪᓪᓛᑎᑦᑎᖃᑦᑕᖅᓱᑎᒃ ᐊᒻᒪᓗ ᐊᐳᒻᒥᒃ 
ᓴᓇᖑᐊᖅᑐᖃᖅᓱᓂ ᓵᓚᒃᓴᕋᓱᐊᖅᑐᓂᒃ, ᐱᐅᒋᔭᐅᓂᖅᐹᖑᕗᑦ 
ᑕᑯᒥᓇᕐᓂᖏᓐᓂᒃ. ᖁᕕᐊᓲᑕᐅᓕᕐᒪᑦ ᔪᑳᓐᒥᐅᑕᑐᖄᓗᐃᑦ 

(ᑕᐃᒃᑯᐊ ᐅᑭᐅᒐᓴᖕᓂᒃ ᓄᓇᖃᓕᖅᑐᑦ ᑕᒃᐹᓂ), ᐊᒻᒪᓗ 
ᖃᐅᔨᔭᐅᖁᓪᓗᒋᑦ ᑕᐃᒃᑯᐊ ᐃᓄᐃᑦ ᑕᐃᔭᐅᕙᒃᑐᑦ ᑦᓰᑦᓵᑰᔅᓂᒃ 
(ᐅᑭᐅᐸᓴᐅᖏᑦᑐᒻᒪᕆᖕᓂᒃ ᑕᒃᐸᓃᓯᒪᔪᑦ), ᑲᒪᓇᕐᓂᖏᓐᓄᑦ 
ᖁᕕᐊᓇᕐᓂᖏᓂᒃ ᔪᑳᓐᓂᐅᑕᐅᓂᕐᒧᑦ. 

“ᔪᑳᓐᒥ ᖁᕕᐊᓱᖃᑎᒌᖕᓂᖏᓐᓂᒃ ᑲᑎᕈᓘᔭᕈᓐᓇᖃᑦᑕᖅᐳᑦ 
ᑕᑯᔭᕆᐅᕈᑎᓗᑎᒃ ᐅᑭᐅᖅᑕᖅᑐᒥᐅᑕᓂᒃ ᑲᓇᑕᒥᐅᑕᐅᖃᑎᒥᓂᒃ. 
ᐃᓄᐃᑦ ᑕᑯᔪᓐᓇᖅᑐᑦ ᓇᖕᒥᓂᖅ ᐱᖁᑎᓂᒃ, ᐃᓕᓐᓂᐊᕈᑎᓂᒃ, 
ᐊᒻᒪᓗ ᐊᔪᖏᓐᓂᖏᓐᓂᒃ ᑲᓇᑕᒥ ᐅᓇᑕᖅᑐᒃᓴᐃᑦ. 
ᑕᐃᒫᒃᓴᐃᓐᓇᖅᑕᐅᖅ ᐱᒻᒪᕆᐅᑎᔪᒥᒃ, ᑲᓇᑕᒥ ᐅᓇᑕᖅᑐᒃᓴᐃᑦ 
ᐊᖑᑎᓪᓗ ᐊᕐᓇᐃᓪᓗ ᖃᓗᓈᑦ ᓄᓇᖏᓐᓂᖔᖅᑐᑦ 
ᑕᑯᔭᕆᐅᑦᑎᐊᕈᓐᓇᕐᒥᔪᑦ ᐅᑭᐅᖅᑕᖅᒥᒃ ᐊᒻᒪᓗ ᐃᓅᓯᕆᔭᐅᔪᓂᒃ 
ᐊᔾᔨᒋᔭᐅᖏᑦᑐᓂᒃ ᑕᒫᓂ 60-ᑉ ᖁᓛᓂᒃ ᓄᓇᖑᐊᑎᒍᑦ 
ᐃᓂᓕᖕᓂᒃ”. ᐅᖃᓚᐅᖅᑐᖅ ᑲᐱᑕᓐ (ᑲᓇᑕᒥ ᐅᒥᐊᕐᔪᐊᒃᑯᑦ 
ᐅᓇᑕᖅᑐᒃᓴᖏᓐᓂᒃ) ᑎᐅᕆᒃ ᒫᔅ, ᐊᐅᓚᑦᑎᔨᕐᔪᐊᕐᒧᑦ 
ᑐᒡᓕᕆᔭᐅᔪᖅ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓄᑦ 
(ᐅᑭᐅᖅᑕᖅᑐᒥ) ᔭᓗᓇᐃᒥ. “ᐊᖓᔪᖄᖅ ᐅᐋᕋᓐᑦ 
ᑲᒪᔨᐅᔪᖅ ᓚᕈᔅ ᐅᕙᖓᓗ ᐊᒃᓱᐊᓗᒃ ᐅᐃᒻᒪᓕᓚᐅᖅᑐᒍᑦ 
ᑐᖓᓱᒃᑎᑕᐅᕐᔪᐊᕐᓂᑎᓐᓄᑦ ᐃᓄᖕᓄᑦ ᓄᓇᓕᖕᓂᒃ 
ᐅᐊᐃᑦᕼᐅᐊᓯᒥᒃ ᐊᒻᒪᓗ ᐃᓚᐅᔪᓕᒫᓂᒃ ᖁᕕᐊᓲᑎᖃᖅᑐᓂᒃ”. 

ᐃᓄᒋᐊᖅᑐᑦ ᑭᖑᓪᓕᕆᓕᖅᐳᑦ ᐃᑭᔪᒪᒧᑦ CP-140 Aurora−ᒧᑦ, ᖃᖓᑕᓲᑦ ᑕᑯᓐᓇᒐᒃᓴᐅᓂᖏᓐᓂ ᑕᐃᑲᓂ ᐃᐅᕆᒃ ᓂᐅᓪᓴᓐ ᐅᐊᐃᑦᕼᐅᐊᔅᒥ 
ᓄᓇᕐᔪᐊᕐᒧᑦ ᒥᑦᑕᕐᕕᖕᒥ, ᑕᒪᓐᓇ ᐊᑐᖅᑕᐅᖏᓐᓇᓲᖑᓪᓕᖅᑐᓂ ᐅᐱᖔᒃᑯᑦ ᖁᕕᐊᓲᖃᑎᒌᖕᓂᖏᓐᓂᒃ.

ᐊ
ᔾᔨ
ᓕ
ᐊ
ᖏ

ᑦ: 
ᓕ
ᐅ
ᑕᓇ

ᓐᑦ
 (
ᑲᓇ

ᑕᒥ
 ᐅ

ᒥᐊ
ᕐᔪ
ᐊ
ᒃᑯ

ᑦ 
ᐅ
ᓇ
ᑕᖅ

ᑐᒃ
ᓴᐃ

ᑦ) 
ᐹ
ᓪ 
ᐲ
ᓐᑐ

ᒑᔅ
ᑦ, 
ᐅ
ᓇ
ᑕᖅ

ᑐᒃ
ᓴᐃ

ᑦ 
ᑲᑐ

ᔾᔨ
ᖃ
ᑎ
ᒌᖏ

ᑦ 
(ᐅ

ᑭᐅ
ᖅ
ᑕᖅ

ᑐᒥ
) ᑐ

ᓴᐅ
ᒪᖃ

ᑦᑕ
ᐅ
ᑎ
ᓕ
ᕆ
ᔨᖓ

ᑦ

ᑲᓇᑕᒥ ᐅᓇᑕᖅᑐᒃᓴᐃᑦ ᐳᓚᕋᑦᑐᑦ ᐅᐃᐊᑦᕼᐅᐊᔅᒥᒃ, ᔪᑳᓐᒥᐅᑦ 
ᐅᐱᖏᓂᕐᒧᑦ ᖁᕕᐊᓲᑎᖃᕐᓂᖏᓐᓂᒃ

ᔪᑳᓐᒥᐅᓪᓗ ᐳᓚᕋᑏᓪᓗ ᑕᑯᓂᐊᖅᓯᒪᖃᑦᑕᓚᐅᖅᑐᑦ 
ᐱᓕᕆᐊᖑᔪᓂᒃ ᐅᒥᐊᕐᔪᐊᓕᐅᕐᕕᐊᓗᖕᒥᒃ, ᑕᐃᒃᑯᐊᓗ 
ᓄᓇᒃᑰᕈᑎᕕᓃᑦ ᓴᓇᔭᐅᓚᐅᖅᑐᑦ ᑕᐃᔭᐅᔪᑦ LAV III−ᒥᒃ 
ᓯᕗᓪᓕᖅᐸᖏᓐᓂᖔᖅᑐᑦ ᐅᓇᑕᖅᑐᒃᓴᓂᒃ ᐳᕆᓐᓴᔅ ᐸᑐᕆᓴᐅᑉ 
ᐅᓇᖅᑕᖅᑐᒃᓴᖁᑎᖏᓐᓂᒃ, ᐃᐊᑦᒪᓐᑕᓐᒥᐅᑕᐅᓚᐅᖅᑐᑦ, 
ᓱᕈᓯᕐᓄᑦ ᓄᑕᖃᓄᑦ ᖁᕕᐊᒋᔭᐅᓗᐊᓚᐅᖅᑐᑦ. ᐊᖓᔪᖄᒐᓴᐃᑦ 
ᐅᑕᕿᖃᑦᑕᕆᐊᖃᓚᐅᖅᑐᑦ ᕿᑐᖓᖏᑦ, ᐃᑲᔪᖅᑕᐅᓪᓗᑎᒃ 
LAV III−ᒥᒃ ᑲᒪᔨᐅᔪᓄᑦ, ᒪᔪᕋᖅᑎᑕᐅᖃᑦᑕᒪᐅᕐᒪᑕ 8−
ᓂᒃ ᐊᒃᓴᓗᐊᓕᖕᓂᒃ ᓄᓇᒃᑰᕈᑎᓄᑦ, ᓴᐅᔭᐅᕙᒃᓱᑎᒡᓗ 
ᑕᑯᓐᓇᕐᕕᒃᓴᖃᕐᓂᖓᓄᑦ ᐃᓗᐊᓂᒍᑦ, ᓯᓚᑖᓅᑦ. 

ᑲᓇᑕᒥ ᐅᓇᑕᖅᑐᒃᓴᐃᑦ ᐅᒥᐊᕐᔪᐊᒃᑯᑦ ᐊᑐᒐᒃᓴᓂᒃ 
ᑕᑯᔭᒃᓴᓂᒃ ᐹᓯᓂᒃ ᑕᑯᔭᒐᖃᖅᑎᑦᑎᓚᐅᕐᒥᔪᑦ, ᐃᓚᖃᖅᑐᓂᒃ 
ᐃᒪᕐᒦᓐᓂᖏᓐᓂᒃ ᐊᐅᓚᑦᑎᓂᕐᒧᑦ ᖃᕆᑕᐅᔭᖃᖅᑐᓂᒃ ᐊᒻᒪᓗ 
ᕿᖑᒻᒥᒐᐅᑎᖃᖅᑐᓂᒃ ᓯᓚᑕᒥᓄᑦ ᖃᐅᔨᓴᕈᑎᓕᖕᓂᒃ. ᐹᓰᐊᓗᐃᑦ 
ᐱᐅᒋᔭᐅᕐᔪᐊᓚᐅᖅᑐᑦ ᐅᖓᓃᓚᐅᕐᒪᑕ 1000−ᖏᓃᓚᐅᖅᑐᑦ 
ᑲᔾᔮᕈᓱᒃᑐᑦ ᑕᕆᐅᕐᒥᐅᑕᐅᓂᕐᒥᒃ ᐱᓕᕆᐊᖃᕈᓐᓇᕋᔭᕐᓂᕐᒥᓂᒃ. 

ᑲᓇᑕᒥ ᖃᑕᓲᒃᑯᑦ ᐅᓇᑕᖅᑐᒃᓴᐃᑦ ᓴᖏᔪᐊᓘᓚᐅᕐᒥᔪᑦ 
ᓴᕿᐅᒪᓂᖏᓐᓂᒃ ᓯᓚᒃᑰᕈᓐᓇᖅᑐᓂᒃ ᑕᐃᑲᓂ ᐃᐅᕆᒃ ᓂᐅᓪᓴᓐᑦ 
ᐅᐊᐃᑦᕼᐅᐊᓯᒥ ᓄᓇᕐᔪᐊᕐᒧᑦ ᒥᑦᑕᕐᕕᐊᓗᖓᓂ. ᐊᒥᓱᓂᒃ 
ᖃᖓᑕᓲᖃᓚᐅᖅᑐᑦ ᒪᑯᓂᖓ ᓲᕐᓗ CP-140 Aurora−ᒥᒃ, 
CH-149 Cormorant Helicopter−ᒥᒃ ᖁᓕᒥᒎᓕᖕᒥᒃ ᐊᒻᒪᓗ 
CC-150 Buffalo ᖃᖓᑕᓲᖅᒥᒃ ᑎᑭᓯᒪᔪᒥᒃ 19ᖓ−ᓂᒃ 
ᖃᖓᑕᓲᖅᑏᑦ ᐅᓇᑕᖅᑐᒃᓴᖃᒃᑯᖏᓐᓂᒃ, ᐳᕆᑎᔅ ᑲᓚᒻᐱᔭᒥᒃ; 
CT-155 Hawk ᖃᖓᑕᓲᖅᒥᒃ ᐊᒻᒪᓗ CT-156 Harvard−

ᒥᒃ ᑎᑭᑎᑕᐅᓯᒪᓪᓗᑎᒃ  15−ᒥᒃ ᖃᖓᑕᓲᖅᑎᖏᓐᓂᒃ 
ᐅᓇᑕᖅᑐᒃᓴᐃᑦ, ᑕᐃᒃᑲᖓᑦ ᒨᔅ ᔾᔭᒥᖓᖅᑐᓂᒃ, ᓴᔅᑳᑦᓱᐋᓐᒥᒃ 
ᐊᒻᒪᓗ ᒪᕐᕈᖕᓂᒃ Bell 412−ᓂᒃ ᖁᓕᒥᒎᓕᖕᓂᒃ ᑲᓇᑕᒥ 
ᐅᓇᑕᖅᑐᒃᓴᐃᑦ ᐃᓕᓐᓂᐊᕐᕕᐊᓗᐊᓐᓂᒃ, ᐳᐊᑎᔾ ᓚᐳᕆᐅᕆᒥᒃ, 
ᒫᓂᑐᐹᒥᒃ. “ᑕᑯᓂᐊᖅᑕᐅᖏᓐᓇᖅᑐᐊᓘᓚᐅᖅᑐᑦ ᐅᓪᓗᓕᒫᑦᓯᐊᖅ, 
ᑕᐃᓐᓇ ᖃᖓᓲᖅ ᑕᐃᔭᐅᔪᖅ ᐊᕈᐊᕋᒥᒃ Aurora−ᒥᒃ 
ᐱᐅᒋᔭᐅᓂᖅᐹᖑᖃᑦᑕᓚᐅᖅᑐᖅ,” ᐅᖃᓚᐅᖅᑐᖅ ᖃᖓᑕᓲᕐᓂᒃ 
ᑕᑯᔭᒐᖃᖅᑎᑦᑎᔨᖓᑦ, ᒪᐃᔾᔭ ᑐᕆᐊᕗ ᔾᔫᐱ. “ᖁᕕᐊᓱᖃᑎᒌᒃᑏᑦ 
ᒧᒥᖅᑎᖏᑦ (ᑖᓇᖅᓯᑎᖏᑦᑕᐅᒻᔪ ᑲᓐ−ᑳᓐᑯᑦ ᖃᐃᓯᒪᓚᐅᕐᒥᔪᑦ 
ᐊᔾᔨᐅᓕᐅᖅᑕᐅᔭᖅᑐᖅᓱᑎᒃ ᑕᒪᐃᓐᓂᒃ ᖃᖓᑕᓲᕐᓂᒃ ᐊᒻᒪᓗ 
ᖃᖓᑕᓲᖅᑎᒃᑯᖏᓐᓂᒃ.”  

ᑲᓇᑕᒥ ᐅᓇᑕᖅᑐᒃᓴᐃᑦ ᖁᑭᐊᔩᑦ ᓂᔾᔭᐅᑎᓕᕆᔨᒃᑯᖏᑦ 
ᐃᐊᑦᒪᓐᑕᓐᒥᐅᑕᐃᑦ ᒪᕐᕈᐃᖅᓱᑎᒃ ᑐᓴᕐᓈᖅᑎᑦᑎᖃᓚᐅᖅᐳᑦ 
ᐅᓪᓗᑕᒫᖅ, ᑐᓴᕐᓂᕋᐅᔭᑦᑎᐊᖃᑦᑕᓚᐅᖅᑐᑦ. 
“ᐊᓯᔾᔨᖃᑦᑕᓚᐅᖅᑕᕗᑦ ᓂᔾᔭᐅᓯᔭᖅᑕᕗᑦ, ᑭᐅᓪᑎᒃᒥᐅᑕᓂᒃ/
ᐱᐅᓯᑐᖃᕐᓄᑦ ᐊᒻᒪᓗ ᐅᓪᓗᒥᓯᐅᑎᐅᓂᖅᓴᓄᑦ/
ᑖᓐᓇᓯᕐᓇᕐᓂᕋᖅᑕᐅᔪᓄᑦ ᕌᒃᒧᑦ, ᐊᒻᒪᓗ ᐃᓚᐅᑎᖃᑦᑕᖅᓱᒋᑦ 
ᒧᒥᕈᒪᔪᑦ ᐃᖏᖃᑕᐅᔪᒪᔪᓪᓗ,” ᐅᖃᓚᐅᖅᑐᖅ ᐃᖕᒋᖅᑎᖓᑦ 
ᓵᔾᔭᓐᑦ ᔭᓃᓐ ᐳᕆᒨ ᐹᒻᕗᐊᑦ. “ᐊᒥᓱᑦ ᑲᒪᖃᑦᑕᓚᐅᖅᑐᑦ 
ᐅᓇᑕᖅᑐᒃᓴᐃᑦ ᐱᖑᐊᕈᓐᓇᕐᓂᖏᓐᓂᒃ ᑐᓴᕐᓇᖓᒃᓴᓂᒃ 
ᑕᐃᒪᐃᑦᑐᓂᒃ”. 

ᐃᓚᒌᒃᑐᑦ 6−ᖑᓚᐅᖅᑐᑦ ᑲᓇᑕᒥ ᐅᓇᑕᖅᑐᒃᓴᐃᑦ 
ᐆᒃᑐᖃᑕᐅᓚᐅᖅᑐᑦ ᓄᓇᓕᖕᓂ ᓴᓚᒃᓴᕋᓱᐊᖅᑐᓂ, 
ᓲᕐᓗ ᓅᑐᔾᔭᐅᓂᕐᒥᓂᒃ, ᐱᖓᓱᓂᒃ ᕿᓚᒃᓯᒪᓪᓗᑎᒃ 

ᒫᔅᑕ ᑯᐊᐳᕉᓪ ᐊᓚᐃᓐ ᐴᓕᔪ, ᓯᕗᓪᓕᖅᐹᖏᓐᓂᒃ ᐅᓇᑕᖅᑐᒃᓴᐃᑦ ᐳᕆᓐᓴᔅ ᐸᑐᕆᓴᐅᑉ ᑲᓇᑕᒥ ᐅᓇᑕᖅᑐᒃᓴᖏᓐᓂᒃ, ᑕᑯᓂᐊᖅᑎᑦᑎᕗᖅ LAV III−ᒥᒃ 
ᓄᓇᒃᑯᕈᑎᒥᒃ ᔫᑳᓐᒥᐅᑕᓄᑦ ᒪᒃᑯᒃᑐᓄᑦ ᑕᐃᑲᓂ ᐅᒥᐊᕐᔪᐊᓕᐅᕐᕕᐊᓗᐊᓐᓂ ᐅᐊᐃᑦᕼᐅᐊᓯᒥ, ᔪᑳᓐᒥᐅᑦ ᐅᐱᖏᓂᕐᒧᑦ ᖁᕕᐊᓲᑎᖃᕐᓂᖏᓐᓂ. 

ᓱᒃᑲᓴᐅᔾᔪᐊᕐᓂᖏᓐᓂᒃ, ᐊᒻᒪᓗ ᐃᒡᓕᕐᒥᒃ 
ᐅᔭᐅᖅᑎᑕᐅᓂᖏᓐᓂᒃ ᓱᒃᑲᓴᐅᔾᔪᐊᖅᑐᓂᒃ. ᑕᐃᒃᑯᐊ 
ᑐᑭᕉᑎᓯᒪᔪᑦ ᒥᑭᒋᐊᕐᓂᐊᖅᑏᑦ ᓵᓚᒃᓴᕋᓱᐊᕐᓂᖏᓐᓂ, 
ᐊᔪᖏᓐᓂᕐᒥᒃ ᓴᕿᐅᒪᑎᑦᑎᔭᕆᐊᖃᓚᐅᕐᒥᔪᑦ ᓲᕐᓗ 
ᐅᓕᒥᐅᑕᒥᓂᒃ ᐃᒋᑦᑎᔪᓐᓇᕐᓂᖅ, ᐊᐅᓚᑕᐅᓕᖕᒥᒃ 
ᐅᓘᑎᓕᔭᕐᓂᕐᒥᒃ, ᐊᒻᒪᓗ ᕿᔪᐊᓗᖕᓂᒃ ᓇᐹᖅᑐᓂᒃ 
ᐃᒋᑎᓂᖅᓴᐅᔪᓐᓇᕐᓂᕐᒥᒃ, ᑲᐱᑕᓐ ᑰᐸ−
ᕼᐆᓚᕼᐊᓐ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ 
(ᐅᑭᐅᖅᑕᖅᑐᒥᒃ) ᓯᕗᓪᓕᐅᓚᐅᖅᑐᖅ ᐅᓕᒥᐅᑕᓂᒃ 
ᐃᖃᑕᐃᔪᓂᒃ ᐊᒻᒪᓗ ᑐᒡᓕᕆᔭᐅᓪᓗᓂ ᑕᒪᐃᓐᓂᒃ. 
“ᑕᑯᒐᔪᐃᑦᑐᒻᒪᕆᐅᒐᒥᒃ ᐅᓇᑕᖅᑐᒃᓴᓂᒃ 
ᖁᕕᐊᓲᖃᑕᐅᕈᓘᔭᑐᐃᓐᓇᖅᑐᓂᒃ”, ᐅᖃᓚᐅᖅᑐᖅ 
ᑲᐱᑕᓐ ᑰᐸ−ᕼᐆᓚᕼᐊᓐ. “ᖁᕕᐊᓇᓗᐊᓚᐅᖅᑐᖅ 
ᐃᑲᔪᖅᓱᖅᑕᐅᖃᑦᑕᓚᐅᕐᓂᓐᓂᒃ ᐃᓄᖕᓄᑦ 
ᑕᐅᑐᕋᓇᖅᑐᓄᑦ, ᐊᒻᒪᓗ ᐃᓚᑖᕐᓇᓪᓚᕆᓚᐅᖅᑐᖅ 
ᐊᓯᖏᓐᓂᒃ ᓵᓚᖃᕋᓱᐊᖅᑐᓂᒃ.” 

ᐳᓚᕋᑏᑦ ᖃᐃᓯᒪᐃᓐᓇᖃᑦᑕᓚᐅᖅᑐᑦ 
ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ) 
ᑐᐱᖅᑲᕐᕕᖓᓐᓂᒃ ᐅᒥᐊᕐᔪᐊᓕᐅᕐᕕᖕᒥ ᓯᕙᑖᕐᕕᖕᒥ 
ᓵᑕᑎᒥ ᐊᒻᒪᓗ ᓴᓇᑦᑕᐃᓕᒥ ᓇᑎᖑᔭᕐᒥᒃ, 
ᓯᓚᒦᖏᑲᐃᓐᓇᕐᓂᖅ, ᑕᑯᔪᓐᓇᕐᓂᖅ ᑕᑯᔪᒥᓇᖅᑐᓂᒃ 
ᐊᒻᒪᓗ ᐃᓅᖃᑎᒋᑲᐃᓐᓇᕈᓐᓇᕐᓂᖅ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ) ᐊᒻᒪᓗ ᑲᓇᑕᒥ 
ᕇᓐᔭᖏᑦ. 

ᑲᐱᑕᓐ ᐹᒻ ᑰᐳ−ᕼᐊᓚᕼᐊᓐ ᐸᓇᒃᓯᒪᔪᖅ ᐃᑭᒪᔪᒪᓂᖅ ᐃᓚᒋᔭᒥᓂᒃ ᐅᑎᕿᓂᖅ ᐱᒋᐊᕐᓂᐊᓕᖅᑐᓂᒃ ᐃᒡᓗᕐᒥᒃ ᐊᔭᐅᕐᓂᐊᖅᑐᓂᒃ ᓱᒃᑲᓴᐅᔾᔪᐊᕐᓂᖅ 
ᔪᑳᓐᒥᐅᑦ ᐅᐱᖏᓂᖓᓄᑦ ᖁᕕᐊᓱᖃᑎᒌᑐᓂᒃ. 

ᓵᔾᔭᓐᑦ ᔭᐃᓃᓐ ᐳᕋᒧᓪ−ᐸᒻᕕᐊᑦ ᓯᕗᓕᐅᖅᑎᐅᕗᖅ ᑲᓇᑕᒥ ᖁᑭᐊᔪᓕᕆᔩᑦ 
ᓂᔾᔭᐅᓯᔭᖅᑎᖏᓐᓂᒃ, ᓂᑯᕕᖓᔭᕆᐊᖃᓕᖅᑎᓪᓗᒋᑦ ᐊᒥᓲᓗᐊᑦ ᔪᑳᓐᒥ ᖁᕕᐊᓱᖃᑎᒌᑐᓂᒃ.

ᑎᑎᕋᖅᑕᖏᑦ ᑲᐱᑕᓐ ᓵᓐᑐᕋ 
ᓕᕕᐊᒃ, ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ) 
ᑐᓴᒐᒃᓴᓕᕆᔨᖏᓐᓂᒃ

ᐃᒃᑮᕌᓗᒃ, ᖃᓂᒋᔭᖓᓐᓂ 
-41 ᓯᐊᓪᓯᔭᔅᑯᑦ, ᑭᓯᐊᓂᓕ 
ᓯᕿᓐᓂᖅᑐᐊᓗᒃ ᐃᖃᓗᒃᑑᑦᑎᐊᕐᓂ, 
ᓄᓇᕗᒻᒥ, ᐅᓪᓗᒥ ᑕᓪᓕᒥᐅᑎᓪᓗᒍ, 
ᕕᕗᐊᕆ 8, 2013−ᒥ, ᐊᒻᒪᓗ 
ᐃᓚᐅᓂᐊᓕᖅᓱᑕ ᓯᕗᓪᓕᖅᐹᕋᓂᒃ 
ᑲᓇᑕᒥ ᐅᓇᑕᖅᑐᒃᓴᐃᑦ 
ᐃᑲᔪᖅᑎᖏᓐᓂᒃ ᕇᓐᔭᒃᑯᑦ 
ᓄᓇᒦᓐᓂᖏᓐᓂᒃ ᐅᑭᐅᒃᑯᑦ!

ᐃᓚᒋᔭᕗᑦ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ) 
ᐊᐅᓚᑦᑎᔨᕐᔪᐊᖓᑦ−ᑕᐃᒪᐃᓐᓂᒃ 
ᔭ. ᔪ. ᕆᔭ ᒋ. ᕼᐋᒧᓪ ᐊᒻᒪᓗ 
ᐱᖓᓱᑦ ᐅᑭᐅᖅᑕᖅᑑᓂᖓᑕ 
ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ 
ᑲᒥᓯᓇᐃᑦ, ᑲᒥᓯᓇᖓᑦ 
ᑕᒡᓕᔅ ᕕᓕᑉᔅ, ᔪᑳᓐᒥᐅᑕᓂᒃ, 
ᔾᔪᐊᔾᔨ ᑕᑯᕈ, ᓄᓇᑦᓯᐊᕐᒥᒃ, 
ᐊᒻᒪᓗ ᐃᐊᑦᓇ ᐃᓚᐃᔭᔅ 
ᓄᓇᕗᒻᒥᒃ, ᐸᕐᓇᒃᓯᒪᓪᓗᑕᓗ 
ᓄᓇᒦᕝᕕᒋᓂᐊᖅᑕᖓᑦ ᑲᓇᑕᒥ 
ᕇᓐᔭᐃᑦ ᐃᓚᐅᓂᖏᓐᓂᒃ 
ᕇᓐᔭᐃᑦ ᐅᓇᑕᖅᑐᒃᓴᐃᑦ 
ᐃᓚᖏᓐᓂᒃ ᐱᕙᓪᓕᐊᑎᓂᕐᒧᑦ 
ᐃᓕᓐᓂᐊᕈᑎᖏᓐᓂᒃ ᑐᒡᓕᖅᐹᒥᒃ 
2-ᖓᓂᒃ (ᓇᐅᑎᖅᑐᖅᕐᓂᕐᒥᒃ 
ᓄᓇᒥᒃ ᐃᓕᓐᓂᐊᖅᑎᑎᓂᖅ) ᐊᒻᒪᓗ 
ᐅᓐᓄᒃᓯᐅᕐᓂᐊᖅᓱᑎᒃ ᑕᒫᓂ. 

2:30−ᒧᐊᓕᖅᑎᓪᓗᒍ, 
ᓯᕿᓂᖅ ᑕᓕᑉᐸᓪᓕᐊᓕᖅᑐᖅ 
ᐊᑐᐃᓐᓇᐅᓕᖅᓱᑕ ᐊᐅᓚᓂᐊᓕᕐᓂᖅ. 
ᓯᑭᑑᑦ ᐃᖏᕐᕋᓕᖅᑐᑦ, ᓇᓂᑐᐃᓐᓇᖅ 
ᐳᔫᓕᖅᑐᖅ ᓯᑭᑑᑦ ᓂᒡᓕᓇᖅᑐᒥ 
ᐃᖏᕐᕋᓂᖏᓐᓄᑦ. ᓯᑭᑑᖅᑐᒃᓴᐅᑏᒃ 
ᐃᒡᒑᑲ ᐊᑎᓕᖅᐹᒃᑲᒃ, 
ᐃᖏᕐᕋᓂᐊᓕᕋᑦᑕ ᓄᓇᕐᔪᐊᕌᓗᖕᒥ 
ᑕᒫᓂ ᐊᖏᕐᕋᕆᓕᖅᑕᕋᓂ: ᑲᓇᑕᐅᑉ 
ᐅᑭᐅᖅᑕᖅᑐᖓ. 

ᐊᐅᓪᓚᓕᖅᐳᒍᑦ ᕿᒪᓕᖅᓱᒍ 
ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ 
ᓇᐅᑎᖅᑐᕐᕕᕕᓂᖓᑦ ᓄᓇᒦᑦᑐᖅ, 35 
ᑭᓛᒥᑕᓂᒃ ᐃᖏᕐᕋᓂᐊᕋᑦᑕ ᓂᒋᐊᑕ 
ᐱᖓᖕᓇᖓᓄᑦ ᐃᖃᓗᒃᑑᑦᑎᐊᑉ. 
ᓯᕗᓪᓕᖅᐹᖅ ᓯᑭᑐᖅ ᐅᓯᕗᖅ 
ᓴᕿᐅᒪᔪᒥᒃ ᑲᓇᑕᒥᐅ ᓴᐃᒪᑎᖓᓂᒃ, 

ᑲᓇᑕᐅᑉ ᓴᐃᒻᒪᑎᖓ ᐊᐅᓚᖁᑎᖓ ᐊᓂᕆᔭᐅᕗᖅ ᓯᑭᑑᖅ ᓯᕗᓪᓕᖅᐹᖅ ᐃᖏᕐᕋᓯᒐᒥ 
ᓇᐅᑎᖅᑐᕆᐊᖅᑐᓕᖅᑎᓪᓗᒋᑦ ᐃᖃᓗᒃᑑᑦᑎᐊᓂᒃ, ᓄᓇᕗᑦ, ᑎᑭᑕᐅᓂᐊᕐᒪᑕ ᑲᓇᑕᒥ ᕇᓐᔭᐃᑦ ᓇᔪᕐᓂᐊᖅᑕᖓᑦ ᓄᓇᒥ, 
ᕕᕗᐊᕆ 8, 2013−ᒥ. 

) ᑐ

ᒃᓴ

ᓕ
ᕆ

ᑦ

ᑲᒥᓯᓇᐃᑦ ᐱᖓᓱᓂᒃ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ 
ᓄᓇᒦᖃᑕᐅᔪᑦ ᑲᓇᑕᐅᑉ ᐅᓇᑕᖅᑐᒃᓴᐃᑦ ᐃᑲᔪᖅᑎᖏᓐᓂᒃ 

ᕇᓐᔭᒃᑯᓐᓂᒃ

ᕿᓚᒃᓯᒪᕈᓘᔭᑐᐃᓐᓇᖅᑐᒥᒃ ᖃᒧᑎᖏᓐᓂ, 
ᑭᒡᒐᖅᑐᐃᓪᓗᑎᒃ ᐱᐅᔪᒥᒃ; ᓴᕿᓂᖅ ᐊᒥᓱᓂᒃ 
ᑕᖅᓴᖃᓕᖅᑐᖅ ᑖᓐᓇᓗ ᑲᓇᑕᒥᐅᑦ ᓴᐃᒻᒪᑎᖓᑦ 
ᐊᓂᕈᔭᐅᓪᓗᑎᒃ ᐅᑭᐅᖅᑕᖅᑐᒥ ᓯᓚᒥ. 

ᐃᑲᕐᕋᓕᒫᖅ ᓯᑭᑑᓚᐅᓱᑕ ᓄᖃᖓᑲᐃᓐᓇᖃᑦᑕᖅᓱᑕᓗ, 
ᑕᑯᔪᓐᓇᖅᓯᔪᒍᑦ ᑕᖕᒫᕐᕕᒋᓂᐊᖅᑕᑦᑎᓐᓂᒃ ᑕᐅᕙᓂ. 
ᒫᓐᓇᐅᓕᖅᑐᖅ, ᓇᓗᓕᑦᑎᐊᖅᐳᖓ ᖃᓄᖅ 
ᑲᓇᑕᒥ ᐅᓇᑕᖅᑐᒃᓴᓂᒃ ᐃᑲᔪᖅᑏᑦ ᕇᓐᔭᐃᑦ 
ᓯᑭᑦᑑᒃᑰᕈᓐᓇᖃᑦᑕᕐᒪᖔᑕ 8−ᓂᒃ 12−ᓄᑦ 
ᐃᑲᕐᕋᔪᑦ ᐅᓪᓗᑕᒫᖅ ᓇᐅᑦᑎᖅᑐᖅᐸᓪᓕᐊᓂᖏᓐᓂᒃ 
ᓄᓇᒥᒃ ᖃᐅᔨᓴᕐᓂᖏᓐᓂᒃ. ᑕᕿᔭᕇᕌᒪᓕ, 
ᐊᓯᐅᓯᒪᔪᔮᕆᓕᖅᓱᖓᓕ ᑕᒫᓂ ᖃᐅᓪᓗᖅᑐᐃᓐᓇᐅᔪᒥ 
ᓯᓚᒥ. 

ᑎᑭᓯᒪᓕᕋᑦᑕ ᑕᖕᒫᕐᕕᐅᓂᐊᖅᑐᒥᒃ, ᕇᓐᔭᐃᑦ 
ᐊᑐᐃᓐᓇᐅᓕᐊᓂᒃᐳᑦ ᑐᖓᓱᒃᑎᑦᑎᓂᕐᒥᓂᒃ 
ᐊᐅᓚᑦᑎᔨᕐᔪᐊᕐᒥᒃ, ᐃᓚᖏᓐᓂᒡᓗ. ᒫᓐᓇᑕᐅᖅ 
ᕇᓐᔭᐃᑦ ᐊᒥᓱᓂᒃ ᐃᓕᓐᓂᐊᖅᓯᒪᔭᒥᓂᒃ 
ᐊᑐᕈᓐᓇᖅᕗᑦ ᓲᕐᓗ ᖃᓄᖅ ᐃᓕᑕᕆᔭᐅᑎᑦᑎᕙᖕᓂᖅ 
ᓇᐅᑦᑎᖅᑐᖅᑎᐅᖃᑕᐅᔪᒥᒃ. 

“ᑐᕌᒐᖃᖅᐳᒍᑦ  ᓇᐅᑦᑎᖅᑐᖅᑏᑦ ᐊᐅᓚᑦᑎᔨᖏᓐᓂᒃ 
ᑎᒥᖁᑎᒋᔭᐅᔪᓂᒃ, ᐱᖓᓱᓂᒃ ᐱᓇᓱᐊᕈᓯᕐᓂᒃ 
ᐊᔪᕈᓐᓃᖁᓪᓗᒋᑦ ᕌᐃᔭᓂᒃ ᓵᔾᔨᒋᔭᐅᔪᑦ 
ᐊᐅᓚᑦᑎᔨᐅᔪᓐᓇᖃᑕᕐᓂᖏᓐᓂᒃ ᐊᓯᖏᓐᓂᒃ 
ᕇᓐᔭᓂᒃ ᐃᓚᒋᔭᐅᖃᑕᐅᔪᓂᒃ ᐅᑭᐅᖅᑕᖅᑐᒥ 
ᓇᓂᑐᐃᓐᓇᖅ”, ᐅᖃᓚᐅᖅᐳᖅ ᒪᐃᔾᔪ ᔾᔨᐊᕝ 
ᐋᓚᓐ, ᐊᐅᓚᑦᑎᔨᐅᑎᑕᐅᔪᖅ ᓯᕗᓪᓕᐅᓂᖏᓐᓂᒃ 
ᐅᓇᑕᖅᑐᒃᓴᐃᑦ ᐃᑲᔪᖅᑎᖏᓐᓂᒃ ᕇᓐᔭᓂᒃ 
ᑎᒥᖁᑎᖏᓐᓂᒃ. “ᐱᒻᒪᕆᐅᓘᕗᖅ ᐃᓚᒋᔭᐅᓂᖅ 
ᑲᓇᑕᒥ ᐅᓇᑕᖅᑐᒃᓴᐃᑦ ᐃᑲᔪᖅᑎᖏᓐᓄᑦ ᕇᓐᔭᒃᑯᓐᓄᑦ, 
ᓇᐅᑦᑎᖅᑐᖅᑏᑦ ᐊᐅᓚᑦᑎᔨᐅᓂᖏᓐᓄᑦ ᐃᓕᓐᓂᐊᕈᑎᑦ 
ᐱᔪᓐᓇᐅᑕᐅᒐᒥᒃ ᑲᓇᑕᒥ ᕇᓐᔭᒃᑯᑦ ᓯᕗᓕᐅᖅᑎᖏᓐᓄᑦ 
ᓯᕗᓪᓕᖅᐸᖅᓯᐅᑎᓂᒃ ᐊᔪᕈᓐᓃᖅᓯᒪᓂᖅ 
ᓯᕗᓕᐅᖅᑎᓄᑦ ᑐᖓᕕᖃᑦᑎᐊᕆᐊᖃᕐᓂᖅ, 

ᐅᓇᑕᖅᑐᒃᓴᓂᒃ ᐃᑲᔪᖅᑎ ᕇᓐᔭᐃᓂᒃ ᓵᔾᔭᓐᑎᒋᔭᐅᔪᖅ ᑲᒪᔨᐅᔪᖅ ᓵᒻᓴᓐ 
ᐃᔾᔭᖏᐊᖅ, ᐃᒃᐱᐊᖕᔪᖕᒥᐅᑕᖅ, ᓄᓇᕗᒻᒥᒃ, ᐋᕿᒋᐊᕆᕗᖅ ᐃᖃᓗᓯᐅᕈᑎᒥᓂᒃ ᐃᕙᒥᒃ ᑕᐃᑲᓂ 
ᕇᓐᔭᐃᑦ ᑕᖕᒪᕐᕕᖓᓂᒃ, ᖃᓂᒋᔭᖏᑦ 35 ᑭᓛᒥᑕᓂᒃ ᐅᖓᓯᖕᓂᓕᖕᒥᒃ, ᓂᒋᐊᑕ ᐱᖓᖕᓇᖓᓂ 
ᐃᖃᓗᒃᑑᑦᑎᐊᕐᓂᒃ, ᓄᓇᕗᑦ, ᓇᐅᑦᑎᖅᑐᖅᑏᑦ ᓄᓇᒥᒃ ᓯᕗᓕᐅᖅᑎᖏᑦ ᐃᓕᓐᓂᐊᖅᑎᑕᐅᓂᖏᓐᓂᒃ 
ᕕᕗᐊᕆ 9, 2013−ᒥ. 

ᑎᒃᑯᐊᖅᑕᐅᓯᒪᔪᖅ ᐃᐊᑦᓇ ᐃᓚᐃᔭᔅ, ᑲᒥᓯᓇᖓᑦ ᓄᓇᕗᒻᒥ, ᖁᖓᔮᖅᐳᖅ ᑲᓇᑕᒥ ᕇᓐᔭᒃᑯᓐᓄᑦ ᖁᕕᐊᓲᑕᐅᓂᖏᓐᓄᑦ ᐃᓕᓐᓂᐊᕌᓂᒃᑐᑦ 
ᐱᓱᒍᑕᐅᓂᖏᓐᓂᒃ ᐊᒻᒪᓗ ᐃᓱᓕᑎᑕᐅᓂᖏᓐᓂᒃ ᓇᐅᑎᖅᑐᖅᑏᑦ ᓯᕗᓕᐅᖅᑏᑦ ᐃᓕᓐᓂᐊᕈᑎᒋᓚᐅᖅᑕᖏᑦ ᕕᕗᐊᕆ 10, 2013−ᒥ. 

ᐊᔪᖏᓐᓂᖃᕆᐊᖃᕐᓂᖅ ᐊᒻᒪᓗ ᖃᐅᔨᒪᑦᑎᐊᕆᐊᖃᕐᓂᖅ 
ᐱᓕᕆᔪᓐᓇᕐᓂᐊᕐᒪᑕ ᐱᔭᒃᓴᒥᒃ ᐃᓗᐊᓂ ᑎᒥᖁᑎᖓᓐᓂ”. 

ᐅᖃᖃᑎᒌᓚᐅᖅᓱᑕ ᐊᓯᑎᓐᓄᒃ ᑲᓇᑕᒥ ᕇᓐᔭᕐᓄᑦ, ᐊᑕᐅᓯᕐᒥᒃ 
ᐅᓐᓄᒃᑯᑦ ᓯᓂᖕᓇᖅᓯᕗᖅ ᖁᑦᑎᒃᑐᕐᒥᐅᓂ, ᑐᐱᖅᓯᒪᓪᓗᑎᒃ, 
ᖁᑭᐊᔪᖃᕐᓂᐊᕐᒪᑕ .303−ᒥᒃ ᓖᑦ ᐃᓐᕙᐃᑦ ᓂᒡᓚᓱᒃᑐᒻᒪᐊᓗᖕᒥ 
-40-ᒦᑦᑐᒥᒃ ᓯᓚᒥ, ᑕᑯᒋᐊᖃᑦᑕᕐᓗᒋᓪᓗ ᑐᐱᕐᓃᑦᑐᑦ ᐊᑐᓂ 
ᓴᓇᔭᐅᓯᒪᔪᓂᒃ ᓯᕗᓂᐊᒍᑦ ᐃᓕᓐᓂᐊᓚᐅᖅᑎᓪᓗᒋᑦ, ᓯᑯᒃᑯᑦ 
ᐃᖃᓗᒃᓯᐅᕐᓂᖅ ᐊᒻᒪᓗ ᑕᐅᑐᕋᓐᓈᕐᓂᖅ ᐊᖅᓴᕐᓂᕐᓂᒃ, 
ᐅᒡᒍᐊᕐᓇᓚᐅᖅᑐᖅ ᐅᑎᕆᐊᖃᓕᕐᒥᒐᑦᑕ ᐃᖃᓗᒃᑑᑦᑎᐊᕐᓄᑦ, 
ᐸᕐᓇᒋᐊᖃᒧᑦ ᐱᓱᖃᑎᒌᖕᓂᐊᖅᑐᓂᒃ ᐃᓕᓐᓂᐊᕌᓂᒃᑐᑦ 
ᖁᕕᐊᓲᑕᐅᓂᖏᓐᓄᑦ. 

ᓲᖃᐃᒻᒪᓗᓐᓃᑦ, ᐱᓱᖃᑎᒌᖕᓂᐊᓚᐅᖅᑐᑦ ᖁᕕᐊᓲᑎᖃᕐᓂᕐᒧᑦ 
ᐃᓕᑕᕆᔭᐅᔾᔪᑕᐅᓚᐅᕐᒥᔪᖅ ᐃᓱᓕᒋᓕᖅᑕᖓᓂᒃ 
ᓇᐅᑦᑎᖅᑐᖅᑎᓂᒃ ᓯᕗᓕᐅᖅᑏᑦ ᐃᓕᓐᓂᐊᕈᑎᖏᓐᓂᒃ, 
ᓴᓇᑦᑕᐃᓕᒥ, ᓈᑦᓯᖑᔭᕐᓂᒃᒥ, ᕕᕗᐊᕆ 10−ᖑᑎᓪᓗᒍ, 
ᓄᓇᖓᓐᓂ ᐱᖑᐊᕐᕕᖕᒥ, ᐃᖃᓗᒃᑑᑦᑎᐊᕐᓂ. ᑕᐃᒪᓕ 

ᐱᓱᖃᑎᒌᑦᑎᐊᕐᓂᖏᓐᓂ, ᐊᒥᓱᒐᓴᖕᓂᒃ ᐅᔭᒥᒃᑖᖅᑐᖃᓚᐅᖅᐳᖅ 
ᐃᓚᒋᔭᐅᓪᓗᑎᒃ ᑯᐃᓐ ᓯᑎᓂᖅᐹᒥᒃ ᐊᓕᒎᔭᕐᓂᒃ 
ᖁᕕᐊᓲᑕᐅᓂᕐᒧᑦ ᐅᔭᕋᖕᒥᒃ ᐊᒻᒪᓗ ᐊᔾᔨᐅᖏᑦᑐᒥᒃ 
ᐱᔨᑦᑎᕋᖅᓯᒪᓂᖏᓐᓄᑦ ᐅᔭᒥᖕᓂᒃ ᑲᓇᑕᒥ ᐅᓇᑕᖅᑐᒃᓴᐃᑦ 
ᐃᑲᔪᖅᑎᖏᓐᓄᑦ ᕇᓐᔭᐃᓄᑦ. ᐃᓕᑕᕆᔭᐅᒻᒪᕆᓚᐅᕆᕗᖅ 
ᐊᐅᓚᑦᑎᔨᕐᔪᐊᖅ−ᑕᒪᐃᓐᓂᒃ ᕼᐋᒧᓪ, ᐊᒻᒪᓗ ᐊᖓᔪᖄᖅ 
ᐅᐊᕋᓐᑦ ᐋᕕᓱᖑᓂᕋᖅᑕᐅᔪᖅ ᓚᕉᔅ, ᑲᓇᑕᒥ ᐅᓇᑕᖅᑐᒃᓴᐃᑦ 
ᐃᑲᔪᖅᑎᖏᓐᓂᒃ ᕇᓐᔭᒃᓴᑯᓐᓄᑦ ᐃᓚᓕᐅᑎᑕᐅᒐᒥᒃ. 

ᐃᒃᑮᕌᓘᒐᓗᐊᖅᑎᓪᓗᒍ, ᑕᒪᕐᒥᒃ ᐃᓚᐅᓚᐅᖅᑐᑦ ᐳᓚᕋᑏᓪᓗ 
ᖁᕕᐊᓱᖃᑦᑕᓚᐅᖅᐳᑦ ᐊᑐᖅᑕᒥᓂᒃ. ᓲᖃᐃᒻᒪᓗ, ᐱᐅᓂᖅᐹᒥᒃ 
ᖁᔭᓕᔪᓐᓇᕐᒪᑕ ᐱᓕᕆᐊᓂᒃ ᑲᓇᑕᒥ ᐅᓇᑕᖅᑐᒃᓴᐃᑦ 
ᐃᑲᔪᖅᑎᖏᑦ ᕇᓐᔭᐃᑦ, ᐅᓪᓗᓗᒃᑖᕈᑎᒃ ᐊᒻᒪᓗ ᑕᖕᒪᕐᕈᑎᒃ 
ᐃᓚᒋᓗᒋᑦ ᓄᓇᒥ, ᓂᒡᓚᓱᖕᓂᖅ -40−ᒦᓐᓂᖓᓂ. 

ᑲᒥᓯᓇ ᔾᔪᐊᔾᔨ ᑕᑯᕉ ᓄᓇᑦᓯᐊᕐᒥᐅᑕᖅ ᐊᒻᒪᓗ ᑕᒡᓚᔅ ᕕᓕᑉᓯ, ᔪᑳᓐᒥᐅᑕᖅ ᐊᒻᒪᓗ ᐃᐊᑦᓇ ᐃᓚᐃᔭᔅ ᓄᓇᕗᒻᒥᒃ, ᓂᑯᕕᖓᖃᑕᐅᔪᑦ ᐃᓚᒋᓪᓗᒍ 
ᒪᐃᔾᔭ ᔾᔨᐊᕝ ᐋᓚᓐ, ᐊᐅᓚᑦᑎᔨᕐᔪᐊᖅ ᓯᕗᓪᓕᖅᐹᖏᓐᓂᒃ ᑲᓇᑕᒥ ᐅᓇᑕᖅᑐᒃᓴᐃᑦ ᐃᑲᔪᖅᑎᖏᓐᓂᒃ ᕇᓐᔭᒃᑯᑦ ᓇᐅᑦᑎᖅᑐᖅᑎᖏᓐᓂᒃ (ᓴᐅᒥᐊᓂ) ᐊᒻᒪᓗ ᐊᐅᓚᑦᑎᔨᔪᐊᖅ−
ᑕᒪᐃᓐᓂᒃ ᒌ ᕼᐋᒧᓪ, ᐊᖓᔪᖄᕐᔪᐊᕆᔭᐅᔪᖅ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ) (ᑕᓕᖅᐱᐊᓂ) ᐃᓕᓐᓂᐊᕌᓂᒃᑐᑦ ᐱᓱᖃᑎᒌᒎᑕᐅᓂᖏᓐᓄᑦ ᕕᕗᐊᕆ 10, 
2013-ᒥ, ᐃᖃᓗᒃᑑᑦᑎᐊᕐᓂ, ᓄᓇᕗᑦ. 

ᑎᑎᕋᖅᑕᖏᑦ ᒫᔅᑕ ᐅᐋᕋᓐᑦ ᐋᕕᓱ ᑲᒪᔨᐅᔪᖅ ᐹᓪ ᐃᐅᓪᔅᐅᐋᑦ, 
ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ)

ᕕᕗᐊᕆ 2013−ᖑᑎᓪᓗᒍ,  ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᑦ 
(ᐅᑭᐅᖅᑕᖅᑐᒥᒃ) ᐊᑕᐅᑎᒃᑯᑦ ᐃᓚᒌᒃᑐᓂᒃ ᑎᑭᑎᑦᑎᓚᐅᕐᒪᑕ 
ᑐᓴᐅᒪᖃᑦᑕᐅᓕᕆᓂᕐᒧᑦ ᐊᐅᓚᑦᑎᔨᓂᒃ ᐊᒻᒪᓗ 
ᓴᓇᕐᕈᑎᓕᕆᔨᓂᒃ ᐆᒃᑐᕋᖅᑕᐅᖁᓪᓗᒋᑦ ᓯᕗᓪᓕᖅᐹᑦᑎᒥᒃ 
ᖁᑦᑎᒃᑐᒥ ᐅᑭᐅᖅᑕᖅᑐᒥ ᓂᒡᓚᓱᒃᑐᒻᒪᕆᐅᕙᒃᑐᓂᒃ 
ᑎᑭᑕᐅᓴᕋᐃᖏᑦᑐᒥᓕᓗ ᐊᕙᑎᓕᖕᒥᒃ. ᑲᓇᑕᐅᑉ 
ᐅᑭᐅᖅᑕᖅᑐᖓᓂ. 

ᐆᒃᑐᕋᖅᑕᐅᓂᖏᑦ ᐅᑭᐅᖅᑕᖅᑐᒥ ᒨᑯᕆᒥᒃ ᑕᐃᔭᐅᔪᑦ 2013−ᒥ 
ᑲᔪᓯᑎᑕᐅᓚᐅᖅᑐᑦ ᐱᖓᓲᔪᖅᑐᓂᒃ 6-ᓂᒃ ᐊᔾᔨᒌᖏᑦᑐᓂᒃ 
ᓄᓇᓕᖕᓂ: ᐃᖃᓗᐃᑦ, ᖃᐅᓱᐃᑦᑐᖅ, ᐃᖃᓗᒃᑑᑦᑎᐊᖅ, ᐊᒻᒪᓗ 
ᑲᓇᑕᒥ ᐅᓇᑕᖅᑐᒃᓴᐃᑦ ᓇᔪᖅᕕᖓᓐᓂᒃ, ᓄᓇᕗᒻᒥ, ᐊᒻᒪᓗ 
ᔭᓗᓇᐃᒥ, ᐃᓅᕕᖕᒥᓗ, ᓄᓇᑦᓯᐊᕐᒥ. 

“ᓯᑎᐱᕆ 2013−ᖑᓕᖅᑎᓪᓗᒍ, ᑕᐃᒃᑯᐊ 
ᑐᓴᐅᒪᖃᑦᑕᐅᑎᓕᕆᔨᖏᑦ ᑲᓇᑕᒥ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ) ᑐᓕᔭᐅᓯᒪᓚᐅᖅᐳᑦ 
ᓴᓇᖁᔭᐅᓪᓗᑎᒃ ᐃᓱᒪᒋᔭᐅᓯᒪᔪᒥᒃ ᖁᑦᑎᒃᑐᕐᒥᐅᑕᓂᒃ 
ᐅᖓᓯᒃᑐᒻᒪᕆᒃᑯᑦ ᖁᕙᓯᒃᑐᒃᑰᕈᓐᓇᕐᓂᐊᖅᑐᓂᒃ 
ᑐᓴᖅᓴᐅᔪᓐᓇᖅᑐᓂᒃ ᑐᓴᐅᒪᖃᑦᑕᐅᑎᔾᔪᑎᒃᓴᖏᓐᓂᒃ 
ᐊᑐᕐᑕᐅᔪᓐᓇᖅᑐᓂᒃ. ᐃᓚᖏᑦ ᐃᖃᓇᐃᔭᖅᑏᑦ 
ᓯᕗᓪᓕᐅᔭᕆᐊᖃᖅᑐᓂᒃ ᖃᐅᔨᓴᓚᐅᖅᓱᑎᒃ, ᑖᒃᑯᐊ 
ᑎᓕᔭᐅᓯᒪᔪᑦ ᓴᕿᑎᑦᑎᓚᐅᖅᐳᑦ ᐊᑐᖅᑕᐅᖁᔨᓂᖅ 
ᓅᑕᐅᓗᑎᒃ ᐱᖓᓲᔪᖅᑐᑦ 6, ᐃᓄᖃᕐᓂᐊᖅᑐᓂᒃ ᐱᖓᓱᓂᒃ, 
ᑲᓇᑕᐅᑉ ᐅᑭᐅᖅᑕᖅᑐᖓᓄᑦ” ᐅᖃᓚᐅᖅᐳᖅ ᒪᐃᔾᔭ ᑖᒪᔅ 
ᐹᑭᐊᓪᑕ, ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ) 
ᑐᓴᐅᒪᑎᓕᕆᔨ.  “ᐱᖓᓲᔪᖅᑐᒍᑎᒃ 6-ᓗᑎᒃ ᐃᓂᖃᕐᕕᐅᓂᖏᑦ 
ᖁᕝᕙᓯᒋᐊᕈᑕᐅᕙᖕᒪᑕ ᐊᔪᓕᕈᓐᓇᖅᑎᒋᓂᖏᓐᓂᒃ ᐊᒻᒪᓗ 
ᐅᕙᑦᑎᓐᓄᒃ ᐊᔪᕈᑕᐅᓇᓂ ᐆᒃᑐᕋᕈᓐᓇᕐᓂᖅ ᖃᐅᔨᓴᕐᓗᒋᑦ 
ᐅᖓᓯᒃᑐᒥᒃ ᖁᕝᕙᓯᒃᑐᒃᑰᕈᓐᓇᕐᓂᖏᑦ ᓯᓚᒃᑯᑦ ᓴᖏᓂᖃᖅᑐᓂᒃ 
ᐊᔪᓕᕋᔭᖅᑐᓂᒃ ᓄᓇᓕᖕᓂ ᑕᐃᒃᑯᐊ ᐊᐅᓚᑕᐅᓂᖏᑦ ᐊᒻᒪᓗ 
ᐆᒃᑐᕋᕐᕕᐅᕙᖏᓂᖏᑦ ᐊᐅᓚᑕᐅᒐᔪᒃᑐᓂᖏᓐᓂᒃ ᑲᓇᑕᒥ 
ᐅᓇᑕᖅᑐᒃᓴᒃᑯᖏᓐᓄᑦ”.

ᑐᓴᐅᒪᖃᑦᑕᐅᑎᓕᕆᔩᑦ ᐃᖃᓇᐃᔭᖅᑏᑦ ᓇᑭᑐᐃᓐᓇᖅ 
ᑲᓇᑕᒥᒃ ᐃᓚᐅᓚᐅᖅᑐᑦ ᐆᒃᑐᕋᖅᑕᐅᓂᖏᓐᓂᒃ: ᐱᖓᓱᓂᒃ 
ᐅᓇᑕᖅᑐᒃᓴᖃᕐᕕᖏᓐᓂᒃ ᕙᓪᑳᑎᔩᒥᒃ, ᑯᐸᐃᒃᒥᒃ, 
ᐊᑕᐅᓯᕐᒥᒃ ᐅᓇᑕᖅᑐᒃᓴᖃᕐᕕᐅᔪᒥᒃ ᑲᓇᖕᓇᖅᐸᓯᓂᒃ 
ᑕᕆᐅᓕᒃᐸᓯᖕᒥᐅᑕᐅᔪᓂᒃ ᐅᓇᑕᖅᑐᒃᓴᓂᒃ ᕼᐋᓕᕚᒃᓯᒥᒃ, ᓅᕙ 
ᔅᑰᓯᐊᑦ, ᐊᑕᐅᓯᕐᒥᒃ ᐅᓇᑕᖅᑐᒃᓴᖃᕐᕕᖕᒥᒃ 39−ᓂᒃ ᑲᓇᑕᒥᐅᑦ 
ᐃᓚᒌᖏᓐᓂᒃ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐅᓇᑕᖅᑐᒃᓴᖏᓐᓂᒃ, 
ᕙᓐᑰᕙ, ᐳᕆᑎᔅ ᑲᓚᒻᐱᔭᒥᒃ ᐊᒻᒪᓗ ᐊᑕᐅᓯᕐᒥᒃ 1 ᓯᕗᓪᓕᐅᔪᓂᒃ 
ᑲᓇᑕᒥ ᖃᖓᑕᓲᒃᑯᑦ ᐅᓇᑕᖅᑐᒃᓴᖏᓐᓂᒃ ᐅᐃᓂᐸᐃᒡ, ᒫᓂᑑᐸᒥᒃ. 
ᑖᒃᑯᐊ ᐆᒃᑐᕋᕐᓂᖏᓐᓂᒃ ᑲᑐᔾᔨᖃᑎᒌᒍᑕᐅᓪᓚᕆᓚᐅᖅᐳᑦ; 
ᑕᒪᕐᒥᒃ ᐱᖓᓱᓂᒃ ᐃᓚᒋᔭᐅᓚᐅᖅᐳᑦ ᖃᓄᐃᓕᐅᖅᑎᐅᖏᓐᓂᒃ 
ᑲᓇᑕᒥ ᐅᓇᑕᖅᑐᒃᓴᓂᒃ ᐃᓚᐅᓪᓗᑎᒃ:

ᑕᒪᕐᒥᒃ ᐅᓇᑕᖅᑐᒃᓴᖃᕐᕕᖕᓃᖔᖅᑐᑦ ᑲᑎᖄᓚᐅᖅᑐᑦ 
ᐅᓇᖅᑕᖅᑐᒃᓴᒃᑯᓐᓂᒃ ᑐᕆᐊᓐᑕᓐᒥᒃ, ᑕᓪᓕᒪᓄᑦ ᐅᓪᓗᓄᑦ, 
ᐱᓕᕆᔭᕆᐊᖃᕐᓂᖏᓐᓄᑦ ᓅᒋᐊᓚᐅᖏᓐᓂᖏᓐᓄᑦ 
ᐃᓕᓐᓂᐊᖅᓯᒪᔭᕆᐊᖃᕐᓂᕐᒧᑦ. ᐃᓕᓐᓂᐊᖅᑎᑦᑎᔩᑦ 
ᑕᒪᐃᓐᓂᒃ ᐊᓕᕐᓕᖃᖏᓪᓕᕐᓂᒃ ᓯᓚᒦᖃᑦᑕᖅᓂᕐᒥᒃ ᐊᒻᒪᓗ 
ᐅᖓᓱᒃᑐᒃᑯᑦ ᑐᓴᐅᒪᖃᑦᑕᐅᑎᓕᕆᔩᑦ ᐊᐅᓚᐅᓯᕆᔨᖏᑦ 
ᓴᓇᕐᕈᑎᓕᕆᔨᒃᑯᖏᑦ ᐊᒻᒪᓗ ᑲᓇᑕᒥ ᐅᓇᑕᖅᑐᒃᓴᐃᑦ 

ᐆᒃᑐᕋᕈᑕᐅᓂᖓ ᐅᑭᐅᖅᑕᖅᑐᒥ ᒨᑯᕆ 2013−ᒥᒃ ᑕᐃᔭᐅᔪᖅ 

ᐃᓕᓐᓂᐊᕐᕕᖓᓐᓂᒃ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᐊᒻᒪᓗ ᑲᑉᐳᑎᓯᒪᔭᕆᐊᖃᖅᑐᓂᒃ ᐆᒻᒪᖁᑎᖃᖅᑐᓂᒃ 
ᓴᓇᕐᕈᑎᓕᕆᔨᒃᑯᖏᑦ, ᑲᑎᒪᖃᑕᐅᔪᐃᓐᓇᐅᓚᐅᖅᑐᑦ 
ᐃᓕᓐᓂᐊᖅᑎᑦᑎᓪᓗᑎᒃ ᓯᕗᓪᓕᖅᐹᖅᓯᐅᑎᓂᒃ ᐊᒻᒪᓗ 
ᐱᒋᐊᖅᑎᑦᑎᔪᓐᓇᕐᓂᕐᒥᒃ ᐱᐅᓯᕆᔭᐅᕙᒃᑐᓂᒃ, ᐊᐅᓚᑦᑎᓂᖅ 
ᖁᕝᕙᓯᒃᑐᒻᒪᕆᐊᓗᒃᑰᕈᓐᓇᖅᑐᓂᒃ ᓯᓚᒃᑯᑦ ᖃᕆᑕᐅᔭᒃᑯᑦ 
ᐊᑕᑕᕈᑎᓕᐅᕈᓐᓇᕐᓂᕐᒥᒃ, ᓯᕗᓪᓕᖅᐹᖅᓯᐅᑎᓂᒃ 
ᐊᑕᑕᖅᕕᐅᔪᓐᓇᖅᑐᓂᒃ ᑐᓵᔪᓐᓇᖅᓯᓂᕐᒧᑦ ᖃᓄᐃᓕᖓᓂᖏᓐᓂᒃ 
ᐃᓱᒪᒋᔭᐅᓂᖏᓐᓂᒃ ᐃᓕᓐᓂᐊᖅᑎᑦᑎᓂᖅ ᐊᒻᒪᓗ 
ᓇᑉᐸᖅᑎᖅᑕᐅᓂᖏᓐᓂᒃ ᐱᖓᓱᓂᑦ ᐊᔾᔨᒌᖏᑦᑐᑦ ᐅᖓᓯᒃᑐᒥᒃ 
ᑐᓴᐅᓕᕈᑕᐅᕙᒃᑐᑦ. 

“ᓯᕗᓪᓕᐅᓂᖏᓐᓂᒃ ᐅᓪᓗᓂᒃ ᑕᐅᕙᓃᓐᓂᖏᓐᓂᒃ 
ᐅᓇᑕᖅᑐᒃᓴᐃᑦ ᐋᖀᒃᓱᐃᓚᐅᖅᑐᑦ ᓴᓇᕐᕈᑎᒥᓂᒃ, 
ᐊᑐᐃᓐᓇᐅᓂᐊᕋᒥᒃ ᐆᒃᑐᖅᑕᐅᓂᐊᖅᑐᓄᑦ. ᐊᑕᐅᓯᕐᒥᒃ 
ᐅᓪᓗᒥᒃ ᐃᓱᒪᓕᐅᓚᐅᖅᑐᑦ ᐊᑐᕈᒪᓂᖅ ᐊᑕᐅᓯᕐᒥᒃ 
ᓴᓂᓕᖃᕐᓂᕋᖅᑕᐅᕙᒃᑐᓂᒃ, ᓂᐱᒃᑰᖅᑐᓂᒡᓗ ᒪᓕᒍᓐᓇᖅᑐᓂᒃ 
ᑐᓴᐅᒪᖃᑦᑕᐅᑎᔾᔪᑎᓂᒃ, ᑐᕌᖓᓪᓗᑎᒃ ᐊᑕᑕᕐᕕᐅᔪᓐᓇᕐᓂᖏᓐᓂᒃ 
ᐊᒥᓲᓂᖅᐸᖑᔪᓐᓇᖅᑐᓄᑦ ᐊᑐᒐᒃᓴᐅᓕᕈᓐᓇᖅᑐᓄᑦ, 
ᐊᔪᕐᓇᕈᓐᓃᑐᐊᕋᖓᑦ. “ᑕᒡᕙᓂ ᓯᓚᑎᒥᐅᑕᐃᑦ 
ᐃᓚᐅᓂᐊᓚᐅᖅᑐᑦ ᐃᓚᐅᔪᓐᓇᖅᓯᖃᑦᑕᖅᐳᑦ ᐆᒃᑐᕋᖅᑕᐅᔪᓂᒃ,” 
ᐅᖃᓚᐅᖅᑐᖅ ᒫᔅᑕ ᐅᐊᕋᓐᑦ ᐋᕕᓱ ᑲᒪᔨᐅᔪᖅ ᐹᓪᓕ ᐃᐅᓪᔅᐅᐋᑦ, 
ᐃᓚᒋᔭᐅᔪᖅ ᑐᓴᐅᒪᖃᑦᑕᐅᑎᓕᕆᔨᖏᓐᓂᒃ ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ. “ᑕᒪᓐᓇ ᖁᕕᐊᒋᔭᐅᓂᖅᐹᖑᕙᒃᑐᖅ 
ᖁᔭᓕᔾᔪᑕᕙᒃᑐᓂᓗ ᐆᒃᑐᕋᕐᓂᖏᓐᓂᒃ, ᑕᐃᒃᑯᐊ 22−ᖑᔪᑦ 
ᐅᓇᑕᖅᑐᒃᓴᐃᑦ ᐃᓚᒋᕙᒃᑕᖏᑦ ᓈᓚᐅᓯᕆᔨᑦ, ᒪᕐᕈᒃ 
ᐸᓖᓯᒃᑯᑦ/ᐳᑭᖅᑕᓕᒃᑯᑦ ᐱᓕᕆᕝᕕᖏᑦ ᓄᓇᑦᓯᐊᕐᒥ, 
ᐊᑕᐅᓯᖅ ᓇᓚᐅᓯᕆᔨᕈᓵᖅᓯᒪᐸᓗᒃᑐᖅ ᔪᑳᓐᒥᐅᑕᓂᒃ 
ᐊᒻᒪᓗ ᒪᕐᕈᒃ ᐸᓖᓯᒃᑯᑦ/ᐳᑭᖅᑕᓕᒃᑯᑦ ᖃᖓᑕᓲᖅᑎᖏᓐᓂᒃ 
ᐅᓇᑕᖅᑐᒃᓴᐃᑦ ᐱᓕᕆᕝᕕᖏᑦ ᑐᕇᐊᓐᑕᓐ, 
ᐋᓐᑎᐅᕆᔫᒥ ᑐᓴᐅᒪᖃᑦᑕᐅᑎᔪᓐᓇᖅᑐᐃᓐᓇᐅᓚᐅᖅᐳᑦ 
ᖁᕝᕙᓯᒃᑐᒻᒪᕆᐊᓗᒃᑰᕈᓐᓇᖅᑐᓂᒃ ᑐᓵᔪᓐᓇᖅᑐᓂᒃ ᑕᒪᐃᓐᓂᒃ 
ᐅᕝᕙᓗᓐᓃ ᐃᓚᖏᓐᓂᒃ ᑐᓴᐅᒪᔭᐅᑎᓐᓇᓱᐊᖅᑕᑦᑎᓐᓂᒃ”. 

“ᖁᕕᐊᒋᔭᐅᒻᒪᕆᓕᓚᐅᖅᐳᑦ, 
ᖁᕝᕙᓯᒃᑐᒻᒪᕆᐊᓘᒃᑯᕈᓐᓇᖅᓯᓯᒪᓗᑎᒃ ᓇᐅᒃᑯᑐᐃᓐᓇᖅ 
ᑲᓇᑕᐅᑉ ᐅᑭᐅᖅᑐᖅᖓᒍᑦ ᓯᕗᓪᓕᖅᐹᓗᑕ ᖃᖔᓗᒻᒪᕆᖕᒥᒃ, 
ᐃᓚᔭᐅᔪᓐᓇᖅᓯᓚᐅᕐᒥᔪᑦ ᓂᒋᖅᒥᐅᑕᐃᑦ ᐃᓚᕗᑦ, ᐊᒻᒪᓗ 
ᑎᑭᐅᒪᔭᐅᔪᓐᓇᖅᓯᓪᓗᑎᒃ ᑕᒪᕐᒥᒃ ᓯᒡᔭᖅᐸᖏᑦ ᑲᓇᖕᓇᕐᒥᒃ 
ᐅᐊᓕᓂᕐᒧᑦ ᐊᒻᒪᓗ ᓂᒋᖅᑐᒥᒃ ᐅᐊᖕᓇᒧᑦ” ᐅᖃᓚᐅᖅᑐᖅ ᒫᔅᑕ 
ᐅᐋᕋᓐ ᐋᕕᓱ ᑲᒪᔨᐅᔪᖅ ᐹᓪ ᐃᐅᓪᔅᐅᐋᑦ. 

ᐆᒃᑐᖅᑕᐅᓂᖏᓐᓂ ᖃᐅᔨᓴᓚᐅᖅᑐᑦ ᐊᔪᕋᔭᖏᒻᒪᖔᑦ 
ᖁᕝᕙᓯᒃᑐᒻᒪᕆᐊᓗᒃᑰᕈᓐᓇᖅᑐᑦ ᑐᓴᖅᓴᐅᓕᕈᓐᓇᖅᑐᑦ, 
ᓴᖏᓂᖃᖅᑐᓂᒃ ᐊᑯᓂᖏᓐᓂᒃ ᐆᒃᑐᕋᐅᑎᓕᖕᓂ 15 - 30 Mhz−
ᓂᒃ; ᖁᓚᓃᓐᓂᖅᓴᒻᒪᕆᐊᓘᓪᓗᑎᒃ ᐊᑐᖅᑕᐅᒐᔪᖕᓂᖏᓐᓂᒃ 
ᖁᕝᕙᓯᒃᑐᒃᑰᕈᓐᓇᕐᓂᖏᑦ ᐊᐅᓚᑕᐅᕙᒃᑐᑦ ᖁᑦᑎᒃᑐᕐᒥᐅᓂ. 
ᐅᓇᑕᖅᑐᒃᓴᖃᕐᕕᖏᑦ ᐅᖄᓚᐅᑎᒃᑰᕈᓐᓇᖅᓯᓚᐅᕐᒥᔪᑦ ᑕᕆᐅᕐᒥᒃ 
ᐃᒪᕐᒥᒃ ᓇᓚᐅᑎᖃᕐᕕᖏᓐᓂᒃ ᕼᐊᓕᕚᒃᓯᒥᒃ, ᓅᕙᔅᑯᐊᓯᐊᒥᒃ, 
ᐊᒻᒪᓗ ᐃᐊᔅᑭᒨᒥᒃ, ᐳᕆᑎᔅ ᑲᓚᒻᐱᔭᒥ. ᐅᖄᓚᐅᑎᒃᑯᑦ 
ᐊᖕᒪᐃᔪᓐᓇᕐᓂᖏᑦ ᐱᔪᓐᓇᐅᑕᐅᕙᖕᒪᑦ ᐅᓕᒃᓯᓯᒪᔪᓐᓇᕐᓂᖅ 
ᐃᓄᓕᒫᖅᓯᐅᑎᓂᒃ ᐅᖄᓚᐅᑎᓂᒃ ᓴᓇᕐᕈᑎᓂᒃ ᐊᖅᑯᑎᖃᕐᓗᑎᒃ 
HF−ᑯᖅᑐᓂᒃ ᓇᓚᐅᑎᓂᒃ  ᐅᖄᓚᔪᓐᓇᖅᓯᑎᑕᐅᓪᓗᑎᒃ 
ᐱᓕᕆᕝᕕᖏᓐᓄᓪᓗᓐᓃᑦ ᐊᖏᕐᕋᒥᓄᓪᓗᓐᓂᑦ. 
ᐅᓇᑕᖅᑐᒃᓴᖃᕐᕕᖕᓂᖔᖅᑐᑦ ᐅᖄᓚᔪᓐᓇᖅᓯᑦᑎᐊᓚᐅᖅᑐᑦ 
ᐊᖏᕐᕋᕆᔭᖏᓐᓄᑦ, ᐊᓈᓇᒃᑯᖏᓐᓄᑦ ᐊᒻᒪᓗ ᓄᓕᐊᒃᑯᒥᓄᑦ, 
ᐆᒃᑐᕋᕐᓂᖏᓐᓂ.  

ᑲᔪᓯᓯᒪᑦᑎᐊᕐᓂᖏᑦ ᐅᑭᐅᖅᑕᖅᑐᒥ ᒨᑯᕆᒥᒃ 2013-
ᒥ ᐱᓕᕆᐊᖑᓚᐅᖅᑐᑦ ᑕᐃᒪᐃᓚᕿᓚᐅᖅᑐᑦ 
ᐊᔪᖏᑦᑐᒻᒪᕆᐊᓘᓚᐅᕐᓂᖏᓐᓄᑦ ᐃᑲᔪᕈᒪᓂᖏᑦ ᐊᒻᒪᓗ 
ᑲᑐᔾᔨᖃᑎᒌᒎᓐᓇᑦᑎᐊᓚᐅᕐᓂᖏᓐᓄᑦ ᑕᒪᕐᒥᑦᑎᐊᖅ 
ᐆᒃᑐᕋᖅᑎᑕᐅᓚᐅᖅᑐᑦ. ᐆᒃᑐᕋᐅᑏᑦ ᐅᑭᐅᖅᑕᖅᑐᒥ 
ᒧᑯᕆᒥᒃ 2013−ᒥ ᐱᓕᕆᐊᖑᓚᐅᖅᑐᑦ ᒥᑭᑦᑐᑯᓘᕗᑦ 

ᓴᕿᑎᑦᑐᓐᓇᓚᐅᖅᑕᖏᑦ ᐊᔪᕈᓐᓃᖅᑕᐅᓯᒪᔪᓐᓇᖅᑐᓂᒃ 
ᖁᕝᕙᓯᒃᑐᒃᑰᕈᓐᓇᕐᓂᖏᓐᓂᒃ ᑐᓴᐅᒪᖃᑦᑕᐅᑎᔾᔪᑎᒃᓴᐃᑦ, 
ᖃᓄᐃᓕᖓᓕᕈᓐᓇᕐᓂᖏᓐᓂᓗ ᖁᕙᓯᒃᑐᒃᑰᕈᓐᓇᖅᑐᓂᒃ 
ᐊᐅᓚᑦᑎᔾᔪᑏᑦ, ᓴᕿᑦᑐᓐᓇᕐᒪᑕ ᑕᒪᑎᓐᓄᑦ ᐃᓱᒪᒋᔭᐅᓂᖏᓐᓄᑦ 
ᐊᒻᒪᓗ ᐱᓕᕆᖃᑎᒌᒍᑕᐅᓂᕐᒧᑦ ᐊᒻᒪᓗ ᐸᕐᓇᐅᑕᐅᓂᖏᓐᓄᑦ.  

ᐅᓇᑕᖅᑐᒃᓴᐃᑦ ᑐᓴᐅᒪᖃᑦᑕᐅᑎᓕᕆᔩᑦ ᐊᒻᒪᓗ ᖃᐅᔨᒪᔭᐅᕆᐊᖃᖅᑐᓂᒃ ᐋᕿᐅᒪᔪᓂᒃ ᖃᐅᔨᒪᔨᑕᐃᑦ ᓇᑉᐸᖅᑎᕆᔪᑦ ᖁᕝᕙᓯᒃᑐᒻᒪᕆᐊᓘᒃᑰᕈᓐᓇᖅᑐᓂᒃ 
ᑐᓴᐅᒪᔭᐅᔾᔪᑎᓂᒃ ᖃᐅᓱᐃᑦᑐᖅᒥ, ᓄᓇᕗᑦ, ᐱᓕᕆᓂᖏᓐᓂᒃ ᐆᒃᑐᕋᐃᑦ ᐅᑭᐅᖅᑕᖅᑐᒥ ᒨᑯᕆᒥᒃ 2013-ᒥ.

ᑎᑎᕋᖅᑕᖏᑦ ᓕᐅᑕᓇᓐᑦ (ᕈᐃᔪᓪ ᑲᓇᑕᒥᒃ ᐅᒥᐊᕐᔪᐊᒃᑯᑦ 
ᐅᓇᖅᑕᖅᑐᒃᓴᖏᓐᓂᒃ) ᐹᓪ ᐱᓐᑐᒑᔅᑦ, ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ) ᑐᓴᐅᒪᖃᑦᑕᐅᑎᓕᕆᔨ

ᓇᓄᖅᒥ ᒥᑭᔪᓐᓂᖅᓴᓄᑦ ᐃᓕᓐᓂᐊᕐᕕᖓᓂ ᐱᖑᐊᕐᕕᒃ 
ᐃᓄᖃᓚᐅᖅᑐᖅ ᐊᖓᔪᖄᕆᔭᐅᔪᓂᒃ, ᐅᐱᑦᑐᓂᒃ 45−ᖑᔪᑦ ᒪᒃᑯᒃᑐᑦ 
ᐃᖃᓗᖕᒥᐅᑕᐃᑦ ᓇᓵᖅᑖᖅᑎᑕᐅᓂᖏᓐᓂᒃ ᑐᖑᔪᖅᑐᓂᒃ ᐊᒻᒪᓗ 
ᐊᑎᒋᑖᖅᑕᐅᓯᒪᓪᓗᑎᒃ ᓇᓴᖃᖅᑐᓂᒃ ᓇᓗᓇᐃᒃᑯᑕᐅᓂᖏᓐᓄᑦ 
ᐃᓚᓕᐅᑎᔭᐅᓂᖏᓐᓄᑦ ᒪᒃᑯᒃᑐᓄᑦ ᑲᓇᑕᒥ ᐅᓇᑕᖅᑐᒃᓴᐃᑦ 
ᐃᑲᔪᖅᑎᖏᓐᓄᑦ ᕇᓐᔭᒃᑯᓐᓄᑦ. 

ᐃᓕᑕᕆᔭᐅᓯᒪᔪᒻᒪᕇᑦᑕᐅᖅ ᑕᐃᑲᓃᖃᑕᐅᓚᐅᖅᑐᑦ 
ᑕᐅᑐᕋᓐᓈᕆᐊᖅᓯᒪᓪᓗᑎᒃ ᐃᓕᑕᕆᔭᐅᓂᖏᓐᓂᒃ, ᐃᓚᖃᓚᐅᖅᑐᓂᒃ 
ᓄᓇᕗᑦ ᑲᒥᓯᓇᖓᓐᓂᒃ ᐃᐊᑦᓇ ᐃᓚᐃᔭᓯᒥᒃ, ᒪᓕᒐᓕᐅᖅᑎᒥᒃ ᕌᓐ 
ᐊᓕᔭᑦ, ᒪᐃᔭᐅᕆᔭᐅᕙᓚᐅᖅᑐᒥᒃ ᒫᑎᓕᓐ ᕆᐊᑦᕘᓐ, ᒫᓐᓇᐅᓕᖅᑐᖅ 
ᒪᐃᔭᕆᔭᐅᔪᖅ ᔾᔮᓐ ᒍᕋᐃᕼᐊᒻ ᐊᒻᒪᓗ ᓄᓇᖓᓐᓂ ᐃᓐᓇᑐᖃᐃᑦ. 

“ᖁᔭᓕᑦᑎᐊᕆᐊᖃᖅᑐᒍᑦ ᐃᓚᖏᓐᓄᑦ ᐊᒻᒪᓗ ᓄᓇᖃᖅᑐᓄᑦ 
ᐃᑲᔪᖅᓱᐃᓯᒪᓂᖏᓐᓄᑦ ᑖᒃᑯᐊ ᓴᕿᑎᑕᐅᔪᓐᓇᕐᓂᖏᓐᓄᑦ 
ᓄᑖᑦ ᐃᓚᑖᕆᔭᐅᔪᑦ ᐅᓇᑕᖅᑐᒃᓴᓂᒃ ᐃᑲᔪᖅᑎᐅᓂᕐᒧᑦ 

ᕆᓐᔭᐅᓂᕐᒧᑦ,” ᐅᖃᓚᐅᖅᑐᖅ 
ᐊᐅᓚᑦᑎᔨᕐᔪᐊᖅ−
ᑕᒪᐃᓐᓂᒃ, ᒌ ᕼᐋᒧᓪ, 
ᐊᖓᔪᖄᕐᔪᐊᕆᔭᐅᔪᖅ 
ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓄᑦ 
(ᐅᑭᐅᖅᑕᖅᑐᒥ). 
“ᐃᑲᔪᖅᓱᐃᑦᑎᐊᕈᑎᒋᔭᓯ 
ᐱᔪᓐᓇᑕᐅᕗᑦ ᒫᓐᓇᐅᓕᖅᑐᖅ 
ᒪᒃᑯᒃᑐᓄᑦ ᐊᔪᖏᓐᓂᕐᒥᓂᒃ 
ᒪᓕᒍᓐᓇᑦᑎᐊᕐᓂᖅ ᓯᕗᓂᒃᓴᒥ 
ᓯᕗᓕᐅᖅᑎᐅᔪᓐᓇᕐᓂᕐᒧᑦ 
ᓄᓇᖏᓐᓂ, ᓄᓇᕗᒻᒥ, ᐊᒻᒪᓗ 
ᑲᓇᑕᒥᐅᑕᓂ.”

ᒫᓐᓇᐅᓕᖅᑐᖅ ᐅᖓᑖᓃᒻᒪᑦ 
4,000 ᒪᒃᑯᒃᑐᑦ 
ᐃᓚᐅᖃᑕᐅᔪᑦ 133-ᓂ 
ᓇᐅᑦᑎᖅᑐᖅᑎᐅᖃᑕᐅᔪᓂ 

ᐊᕕᒃᑐᖅᓯᒪᓂᔪᓂ ᑲᓇᑕᒥ. ᐅᐊᖕᓇᖅᓯᖕᒥ ᐅᑭᐅᖅᑕᖅᑑᕐᓂᒥ, 
ᖃᓂᒋᔭᖏᓐᓃᒻᒪᑦ 1600 ᒪᒃᑯᒃᑐᑦ ᐅᕕᒃᑲᐃᑦ ᐅᓇᑕᖅᑐᒃᓴᐃᑦ 
ᐃᑲᔪᖅᑏᑦ ᕇᓐᔭᖏᑦ, 41-ᓂᒃ ᓇᐅᑦᑎᖅᑐᖅᕕᖕᓂᖓᖅᑐᓂᒃ, 
22-ᖑᓪᓗᑎᒃ ᓄᓇᕗᒻᒦᓐᓂᖏᑦ. 

ᒪᒃᑯᒃᑐᑦ ᑲᓇᑕᒥ ᐅᓇᑕᖅᑐᒃᓴᐃᑦ ᐃᑲᔪᖅᑎᖏᑦ ᕇᓐᔭᐃᑦ 
ᐋᕿᐅᒪᑦᑎᐊᕐᒪᑕ ᐊᒻᒪᓗ ᑐᑭᓕᐅᖅᑎᐅᓪᓗᑎᒃ ᐃᑲᔪᕋᓯᐊᖅᑎᐅᔪᑦ 
ᐸᐸᑕᐅᓂᖏᓐᓄᑦ ᐃᓕᖅᑯᓯᑐᖃᕆᔭᐅᔪᑦ ᐊᒻᒪᓗ ᐱᐅᓯᕆᔭᐅᔪᑦ 
ᓄᓇᓕᖕᓂ ᐊᑐᓂ, ᐊᔭᐅᖅᑎᐅᓪᓗᑎᒡᓗ ᖃᓄᐃᖏᓐᓂᕐᒥᒃ 
ᐃᓅᓯᖃᖁᔨᕐᓂᕐᒥᒃ ᐊᒻᒪᓗ ᐱᐅᓂᖅᓴᒥᒃ ᐃᖕᒥᓂᒃ 
ᐃᓱᒻᒪᖅᐸᓪᓕᐊᓯᒪᖁᔨᓂᕐᒥᒃ, ᐊᒻᒪᓗ ᐃᓱᒪᒋᔭᐅᖃᑦᑕᖁᔭᐅᓂᖏᓐᓂᒃ 
ᐅᐱᓐᓇᕐᓂᖏᓐᓂᒃ ᐅᓇᑕᖅᑐᒃᓴᓄᑦ ᐃᓚᒋᔭᐅᖃᑦᑕᖅᓯᒪᓂᖏᓐᓂᒃ 
ᑲᓇᑕᒥ ᕆᓐᔭᐃᑦ, ᐅᖃᓚᐅᖅᑐᖅ ᒪᐃᔾᔭ ᔾᔨᐊᕝ ᐋᓚᓐ, 
ᐊᐅᓚᑦᑎᔨᐅᓂᕐᒧᑦ ᑲᒪᔨᐅᔪᖅ, ᓯᕗᓪᓕᐅᓂᖏᓐᓄᑦ ᑲᓇᑕᒥ 
ᐅᓇᑕᖅᑐᒃᓴᐃᑦ ᐃᑲᔪᖅᑎᒋᔭᖏᓐᓂᒃ ᕇᓐᔭᒃᑯᖏᓐᓂᒃ 
ᓇᐅᑦᑎᖅᑐᖅᑎᒋᔭᐅᔪᓂᒃ. 

ᓄᓇᖓᑦ ᐃᖃᓗᖏᑦ ᐊᒥᓱᓂᒃ ᖃᓄᐃᓕᐅᕐᕕᒃᓴᖃᖅᑎᑦᑎᕙᒃᐳᖅ 
ᒪᒃᑯᒃᑐᓄᑦ ᐃᓚᐅᕝᕕᐅᔪᓐᓇᖅᑐᓂᒃ, ᐊᔪᕈᓃᖅᓴᖁᓪᓗᒋᑦ 
ᑎᒥᒃᑯᑦ, ᐃᓅᖃᑎᖃᕐᓂᒃᑯᑦ, ᐃᓄᓯᓕᕆᓂᕐᒧᓪᓗ, ᐱᐅᔪᓂᒡᓗ 
ᐊᑐᕈᓐᓇᕐᓂᖏᓐᓂᒃ ᒪᒃᑯᒃᑐᑦ ᐃᑲᔪᖅᑎᐅᓂᖏᓐᓂ ᓄᓇᒥᓄᑦ. 
ᒪᒃᑯᒃᑐᓂᒃ ᕆᓐᔭᓄᑦ ᐊᑐᖅᑕᐅᕙᒃᑐᑦ ᐊᑐᒐᒃᓴᐅᖃᑕᐅᓕᕆᕗᖅ 
ᐃᖃᓗᖕᓄᑦ ᒪᒃᑯᒃᑐᓄᑦ ᐃᓚᐅᕝᕕᐅᔪᓐᓇᕐᓂᕐᒧᑦ. 

ᒪᒃᑯᒃᑐᑦ ᑲᓇᑕᒥ ᐅᓇᑕᖅᑐᒃᓴᐃᑦ ᐃᑲᔪᖅᑎᖏᑦ ᕇᓐᔭᐃᑦ 
ᐊᕐᓇᐅᕙᒃᐳᑦ ᐊᒻᒪᓗ ᐊᖑᑎᐅᕙᒃᑐᑦ ᐅᑭᐅᖃᖅᑐᑦ 12-ᓂᒃ 18-
ᓄᑦ ᐊᐅᓚᑦᑎᔨᖃᓲᖑᓪᓗᑎᒃ ᐊᖓᔪᖄᕆᔭᐅᔪᓂᒃ ᑲᓇᑕᒥ ᕇᓐᔭᓂᒃ. 
ᐃᓕᓐᓂᐊᖅᑎᑕᐅᖃᑦᑕᖅᐳᑦ ᐱᐅᓯᑐᖃᕐᓂᒃ ᐊᔪᓐᖏᓂᖅᑖᖅᑎᑕᐅᓂᕐᒥᒃ, 
ᐃᓅᓯᓕᕆᓂᕐᒥᒃ ᐊᔪᖏᓐᓂᖃᖅᑎᑕᐅᒋᐊᕐᓂᖅ ᐊᒻᒪᓗ ᕇᓐᔭᐃᑦ 
ᐊᔪᖏᓐᓂᕆᔭᕆᐊᖅᑕᖏᓐᓂᒃ ᐃᓕᓐᓂᐊᖅᑎᑕᐅᕙᒃᑐᓂᒃ. 
ᕇᓐᔭᐃᑦ ᐊᔪᖏᓐᓂᖃᕆᐊᖃᓲᖑᕗᑦ ᐃᓅᖏᓐᓇᕈᓐᓇᕐᓂᖅᓂ 
ᓄᓇᒥᒃ, ᐃᖏᕐᕋᓂᕐᒥᓂᒃ ᖃᐅᔨᒪᑦᑎᐊᕐᓂᕐᒥᒃ, ᐊᒻᒪᓗ 
ᖁᑭᐊᔪᓐᓇᖃᑦᑕᕐᓂᖅ ᑭᓯᐊᓂᑕᐅᖅ, ᓄᓇᓖᑦ ᐋᖀᒃᓱᐃᔨᐅᕙᒃᐳᑦ 
ᐃᓕᖅᑯᓯᑐᖃᕆᔭᐅᔪᓂᒃ ᐊᑐᖅᑕᐅᖏᓐᓇᖅᐸᒃᑐᓂᒃ, ᓄᓇᖏᓐᓂᒃ 
ᐅᖃᐅᓯᑐᖃᖏᓐᓂᒃ, ᐊᕕᒃᑐᖅᓯᒪᓂᖏᓐᓂᒃ ᐊᔪᖏᓐᓂᕆᔭᐅᖁᔭᐅᔪᓂᒃ 
ᐊᒻᒪᓗ ᐃᓅᖃᑎᒌᒃᑐᓄᑦ ᐃᑲᔪᖅᑕᐅᔾᔪᑎᒃᓴᐅᖁᔭᐅᔪᓂᒃ 
ᐊᑐᓕᖅᑎᑕᐅᓂᐊᖅᑐᓂᒃ ᐃᓚᔭᐅᓯᒪᓲᖑᓪᓗᑎᒃ, 
ᐱᔫᒥᓴᐅᑕᐅᓪᓗᑎᒃ ᒪᒃᑯᒃᑐᓄᑦ ᐱᓪᓗᕆᒃᓴᖅᑯᔭᐅᓂᖏᓐᓄᑦ ᐊᒻᒪᓗ 
ᐃᓚᐅᖃᑦᑕᖁᔭᐅᓂᖏᓐᓄᑦ ᐃᓄᖁᑎᒥᓂᒃ ᓄᓇᒥᓂᒃ. 

ᓄᓇᕗᒻᒥ ᑲᒥᓯᓇᖓᑦ ᐃᐊᑦᓇ ᐃᓚᐃᔭᔅ ᑐᓂᓯᔪᖅ 
ᒪᒃᑯᒃᑐᒧᑦ ᑲᓇᑕᒥ ᕆᓐᔭᒧᑦ ᓇᓴᕐᒥᒃ ᐹᑎ ᐃᖃᓗᖕᒧᑦ ᐃᓕᑕᕆᔭᐅᓂᖏᓐᓂᒃ 
ᖁᕕᐊᓲᑕᐅᓂᖏᓐᓂᒃ ᐃᖃᓗᐃᑦ ᒪᒃᑯᒃᑐᑦ ᑲᓇᑕᒥ ᐅᓇᑕᖅᑐᒃᓴᐃᑦ 
ᐃᑲᔪᖅᑎᖏᓐᓂᒃ ᕆᓐᔭᓂᒃ ᓇᐅᑦᑎᖅᑐᖅᖏᓐᓂᒃ ᐊᕕᒃᑐᖅᓯᒪᓂᖏᓐᓂᒃ ᓇᓄᖅ 
ᐃᓕᓐᓂᐊᕐᕕᖓᓂ ᒪᒃᑯᒃᑐᓄᑦ, ᑎᓯᐱᕆ 4, 2012−ᒥ. 

1.  ᖃᓄᖅ ᐊᑯᓂᐅᑎᒋᔪᒥᒃ ᐱᓕᕆᓕᕋᕕᑦ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓂᒃ (ᐅᑭᐅᖅᑕᖅᑐᒥ)?

ᓅᑕᐅᓚᐅᖅᑐᖓ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᓐᓄᑦ 
(ᐅᑭᐅᖅᑕᖅᑐᒥ) ᐋᒐᓯ 2011−ᒥ, ᑕᐃᒪᒃ ᒪᕐᕈᖕᓂᒃ ᐊᕐᕋᒎᖕᓂᒃ 
ᑕᒫᓂᓕᖅᑐᖓ. 

2. ᓇᐃᓈᖅᓯᒪᔪᓂᒃ ᐅᕙᓐᓄᑦ ᐅᓂᒃᑳᕈᓐᓇᖅᐱᑦ 
ᖃᓄᐃᑦᑐᓂᒃ ᐱᓕᕆᓲᖑᖕᒪᖓᖅᐱᑦ ᐊᒻᒪᓗ 
ᖃᓄᐃᓕᐅᖅᑎᐅᕙᖕᒪᖔᖅᐱᑦ ᑲᑐᔾᔨᖃᑎᒌᖕᓂ?

ᐱᓕᕆᐊᖃᖅᑐᖓ ᓄᓇᓕᕆᓂᕐᒧᑦ ᓴᓇᕐᕈᑎᓕᕆᓂᕐᒥᒃ, 
ᑕᐃᒪᐃᓛᒃ ᑲᑎᖅᓱᐃᖃᑦᑕᖅᐳᖓ ᓄᐊᑦᑎᓪᓗᖓ ᓄᓇᐃᑦ 
ᖃᐅᔨᔭᐅᕙᓪᓕᐊᓂᖏᓐᓂᒃ ᖃᐅᔨᒪᔾᔪᑎᒃᓴᓕᐅᖃᑦᑕᕐᓂᕐᒥᒃ 
ᐊᑐᖅᓱᒋᑦ ᐊᔾᔨᖁᑏᖏᑦ, ᓇᓃᓐᓂᖏᑦ ᖃᕆᑕᐅᔭᕋᓛᒃᑯᑦ 
ᓇᓗᓇᐃᔭᐃᓲᑦ GPS−ᓂᒃ ᐊᒻᒪᓗ ᖃᐅᔨᓴᕈᑎᓂᒃ ᓄᓇᓂᒃ. 
ᑕᒪᒃᑯᐊ ᓄᓇᒥᒃ ᑐᑭᓯᓂᐊᕈᑎᑦ ᑲᑎᖅᓱᐃᓲᖑᖕᒪᑕ, 
ᑐᑭᓕᐅᖅᓱᑎᒃ, ᖃᕆᑕᐅᔭᒃᑰᖅᑎᑕᐅᓪᓗᑎᒃ, ᐅᓂᒃᑳᖅᑕᐅᓪᓗᑎᒃ, 
ᐱᖑᖅᑎᖅᑕᐅᕙᒃᓱᑎᒃ ᐊᒻᒪᓗ ᐊᐅᓚᑕᐅᕙᒃᓱᑎᒃ 
ᖃᐅᔨᒪᔾᔪᑏᑦ ᐃᑲᔪᖅᑕᐅᓂᕐᒧᑦ ᐊᐅᓚᑕᐅᔪᑦ ᐅᓇᑕᖅᑐᒃᓴᐃᑦ 
ᑲᑐᔾᔨᖃᑎᒌᖏᓐᓄᑦ (ᐅᑭᐅᖅᑕᖅᑐ), ᐊᕐᕋᒍᑕᒫᖅ 
ᑕᒫᓂ ᐅᐊᖕᓇᖅᐸᓯᐅᓂᕐᒥ 60−ᓂᒃ ᓄᓇᖑᐊᑎᒍᑦ 
ᓈᓴᐅᑎᖃᕐᓂᖓᓂᒃ ᐅᑭᐅᖅᑕᖅᑑᓂᕋᖅᑕᐅᓂᖓᑕ 
ᖁᓛᓃᕐᒥᐅᑕᐅᔪᓂᒃ. 

ᐱᓕᕆᐊᖃᓲᖑᕗᑦ ᓴᓇᔭᐅᓂᖏᓐᓂᒃ ᓄᓇᓂᒃ 
ᖃᐅᔨᒪᔾᔪᑏᑦ ᐃᑲᔫᑕᐅᓂᐊᖃᑦᑕᕐᒪᑕ 
ᐊᐅᓚᑦᑎᔨᓄᐊᖅᑕᐅᕙᓪᓕᐊᔭᕆᐊᖃᖅᑐᓂᒃ 
ᖃᓄᐃᓕᐅᕐᓂᐊᕐᒪᖔᑕ ᐃᓱᒪᓕᐅᕈᑕᐅᓂᐊᖅᑐᓂᒃ. ᐊᒥᓱᓂᒃ 
ᐊᔾᔨᒌᖏᑦᑑᑎᒻᒪᕆᐅᔪᓂᒃ ᓴᓇᖃᑦᑕᖅᑐᖓ, ᓲᕐᓗ ᓄᓇᖑᐊᕐᓂᒃ, 
ᐊᔾᔨᖁᑎᓂᒃ ᑕᑯᑎᑦᑎᔾᔪᑎᒃᓂᒃ ᓈᓴᐅᑎᓕᖏᓂᒃ ᐊᒻᒪᓗ 
ᓄᓇᖏᑦ ᖃᓄᐃᑦᑑᓂᖏᓐᓂᒃ ᓴᓇᔭᐅᓯᒪᓪᓗᑎᒃ ᖃᕆᑕᐅᔭᒃᑯᑦ 
ᐳᑐᓂᖃᕐᓂᖏᓐᓂᒃ ᐊᑦᑎᖕᓂᖃᕐᓂᖏᑦ ᒪᓕᒃᑕᐅᓪᓗᑎᒃ 
ᖃᓄᐃᓕᖓᓪᓚᑖᕐᓂᖏᓐᓂᒃ. 

ᓴᓇᔭᐅᑎᑦᑎᖃᑦᑕᕐᒥᔪᖓ ᐃᑲᔫᑎᓂᒃ ᐃᓚᖃᖅᑐᓂᒃ 
ᓄᓇᖑᐊᕐᓂᒃ ᖃᕆᑕᐅᔭᒃᑰᖓᓂᐊᖅᑐᓂᒃ ᐅᕝᕙᓗᓐᓃᑦ 
ᐸᐃᑉᐹᓐᓂᓂᐊᖅᑐᓂᒃ ᐊᓕᓚᔪᕐᓂᒃ ᐱᔪᓐᓇᐅᑕᐅᓂᐊᖅᑐᓂᒃ 
ᐊᔾᔨᒌᖏᑦᑐᓂᒃ ᐱᓕᕆᕝᕕᖃᖅᑐᑦ ᑲᑐᔾᔨᖃᑎᒌᖕᓂᒃ 
ᐊᑐᕈᓐᓇᕐᓂᖅ ᐃᓕᓐᓂᐊᕈᑎᒃᓴᒥᓄᑦ ᓈᒪᓇᖅᓯᒪᓂᐊᖅᑐᓂᒃ 
ᖃᓄᐃᓕᐅᕈᒪᓂᖏᓐᓄᑦ. 

3. ᐱᓕᕆᖃᑦᑕᓕᐊᓂᖂᕋᕕᑦ ᓄᓕᖕᓂ 
ᖃᓄᐃᓕᐅᖅᑎᑦᑎᖃᑦᑕᕐᓂᒥᕐᒃ, ᖃᓄᐃᓕᐅᓪᓚᕆᖃᑦᑕᕋᕕᑦ?

ᐄ, ᑕᒪᓐᓇ ᓱᓕᔪᖅ. ᓄᓇᖓᓐᓂ ᔭᓗᐃᕝᒥ ᐱᓕᕆᖃᑦᑕᖅᑐᑦ. 
ᐃᓕᓐᓂᐊᖅᑎᑦᑎᖃᑦᑕᕐᕋᒪ ᐱᑎᒃᓯᒋᐅᖅᓴᑎᑦᑎᓂᕐᒥᒃ 
ᐃᓕᓐᓂᐊᖅᓂᑐᓂᒃ 3, 4, ᐊᒻᒪᓗ 5−ᒥᒃ ᐳᖅᑐᓂᓕᖕᓂᒃ 
ᖁᕙᓯᖕᓂᓕᖕᓂᒃ JH Sissons ᓴᓂᔅᓯᐅᑉ ᐃᓕᓐᓂᐊᕐᕕᖓᓂ. 

ᐊᐱᖅᓱᖅᑕᐅᓪᓗᓂ ᒫᔅᑕ ᑯᐊᐳᕈᓪ ᑖᒥ ᑰᑎ−ᐱᕈᐱ

ᒫᔅᑕ ᑯᐊᐳᕈᓪ ᑰᑎ−ᐱᕈᐱ ᐊᐅᓚᑦᑎᔪᖅ ᓄᓇᓕᕆᔾᔪᑎᓂᒃ ᓄᓇᖑᐊᑦ ᓴᓇᔭᐅᓂᖏᓐᓄᑦ ᑕᐃᑲᓂ ᐅᓇᑕᖅᑐᒃᓴᐃᑦ ᑲᑐᔾᔨᖃᑎᒌᖏᑦ (ᐅᑭᐅᖅᑕᖅᑐᒥ) ᐊᖓᔪᖄᖃᕐᕕᖕᒥ. 

ᑕᓕᒥᖅᑕᒫᒥᒃ, ᐊᖓᔪᖄᕋ ᐊᓂᓵᓕᑎᑦᑎᓲᖑᖕᒪᑕ 
ᐃᖃᓇᐃᔭᕐᕕᒋᔭᓐᓂᒃ, ᐃᓕᓐᓂᐊᖅᑎᑦᑎᔭᖅᑐᕈᓐᓇᕐᓂᐊᕋᒪ. 
ᓄᓕᐊᕋᓗ ᐃᓕᓐᓂᐊᖅᑎᑦᑎᓲᖑᒐᓐᓄᑦ ᐱᑎᒃᓯᓕᕆᓂᕐᒥᒃ 
ᑕᐃᒫᒃ ᐃᓚᒌᒃᑐᓕᒫᑦ ᓴᕿᐅᒪᑎᑦᑎᔪᓐᓇᕐᓂᐊᕐᒪᑕ 
ᐊᔪᖏᓐᓂᕐᒥᓂᒃ. 

ᐊᑎᓕᐅᖅᓯᒪᓗᑎᑦ ᐊᒥᓱᒐᓴᐃᑦ ᐃᓚᒌᒃᑐᑦ ᖃᑕᖑᑎᒌᑦ 
ᐅᓐᓄᒃᑯᑦ ᐊᔪᕈᓐᓃᖅᓴᑎᑕᐅᖃᑦᑕᕐᑐᑦ ᓵᓚᒃᓴᕋᓱᐊᕈᒫᖅᑐᓂ. 

4. ᓱᓇᒥᒃ ᐱᓪᓗᑎᑦ ᐊᑭᓕᖅᑐᖅᑕᐅᓇᑎᑦ 
ᐃᑲᔪᕈᒪᖃᑦᑕᖅᐱᓪᓕ?

ᐃᓛᖃᐃᑦ, ᖁᕕᐊᒋᒧᓪᓗ ᐱᑦᑎᒃᓯᓕᕋᑦᑕᕐᓂᖅ ...(ᐃᒡᓚᓯᔪᖅ)

ᐱᓕᕆᓐᓇᕆᐊᖅᑎᓗᑎᑦ ᐃᖃᓇᐃᔭᕐᕕᖕᓂᓗ ᐊᖏᕐᕋᒥᓪᓗ, 
ᖁᕕᐊᓇᖃᑦᑕᖅᑐᖅ ᐃᑲᔪᕈᓐᓇᕐᒪᖔᕐᒪᑕ ᐊᐱᕆᔭᐅᓂᖅ. 
ᐱᑦᑎᐊᕈᑕᐅᖃᑦᑕᕐᒪᑦ ᐊᔾᔨᐅᖏᑦᑐᒥᒃ ᐱᓕᕆᓪᓗᓂ, ᐊᒻᒪᓗ 
ᐃᖕᒥᓂᒃ ᐊᑐᐃᓐᓇᐅᑎᒋᐊᖅᓱᓂ. 

ᖁᕕᐊᓇᒻᒪᕆᒃᑐᖅ ᐅᕙᓐᓄᑦ ᐃᓕᓐᓂᐊᖅᑎᑦᑎᔪᓐᓇᕐᓂᖅ 
ᖁᕕᐊᒋᒻᒪᕆᒃᑕᕋᓂᒃ. 

5. ᖃᓄᐃᓕᓇᔭᖅᐱᑦ ᑭᓇᑐᐃᓐᓇᕐᒧᑦ ᔭᓗᓇᐃᒧᑦ 
ᓅᒍᒪᔪᖃᖅᑐᒧᑦ?

ᐃᓛᒃ...ᐅᖃᐅᑎᓇᔭᖅᑕᕋᖃᐃ ᐅᑭᐅᖅᑕᖅᑑᑉ ᓄᓇᖓ 
ᐊᒃᓱᐊᓗᒃ ᐱᐅᔪᒐᒥ, ᐊᒥᓱᓗᖕᓂᒡᓗ ᖃᓄᐃᓕᐅᒐᒃᓴᖃᖅᓱᓂ, 
ᐃᓄᐃᑦ ᑕᐃᒫᒃ ᐃᓱᒪᖃᑦᑕᖏᒃᑲᓗᐊᖅᑎᓪᓗᒋᑦ.

ᐱᓕᕆᕝᕕᒐᓂ, ᐃᕿᐊᖑᓇᖏᒻᒪᑦ, ᐱᔭᒃᓴᖃᐃᓐᓇᐅᔭᕋᓗᐊᕋᒥ 
ᐊᒃᓱᐊᓗᒃ ᓴᐃᒪᓇᕐᓂᖃᖅᑖᐅᕙᒃᑐᖅ ᐃᖃᓇᐃᔭᕆᓪᓚᕆᒃᓱᒍ. 

ᐃᖃᓗᓕᐊᓗᒃ, ᐊᖓᓇᓱᑦᑎᐊᕐᓇᖅᑐᐊᓗᒃ, ᓇᒧᑐᐃᓐᓇᖅ 
ᓄᓇᓕᖕᓄᑦ ᑕᑯᓂᐊᕐᓇᖅᑐᖅ, ᖁᕕᐊᓈᕈᑎᒋᕙᒃᐹ. 

ᐃᓅᓯᖃᕐᓇᕐᓂᖓ ᑕᒫᓂ ᐱᐅᔪᒻᒪᕆᐊᓗᒃ. ᐊᒥᓱᐊᓘᕙᖏᒻᒪᑕ 
ᐃᓄᐃᑦ ᓄᓇᒃᑰᕈᑎᒃᑯᑦ ᐃᖏᕐᕋᐃᓐᓇᖅᑐᑦ, ᑕᐃᒪᐃᓐᓂᖏᓄᓪᓗ 
ᐃᓚᒃᑲᓄᐊᑲᐅᑎᒋᔪᓐᓇᖃᑦᑕᖅᐳᖓ. ᐊᖏᔪᓗᐊᖏᑦᑐᒥᒃ 
ᓄᓇᓕᖕᒥᐅᑕᐅᓂᖅ ᐱᐅᔪᐊᓘᕙᒃᑐᖅ ᐊᒥᓱᓂᒃ. 

ᐃᓅᓯᓐᓂᒃ, ᑕᒪᓐᓇ ᐊᒃᓱᐊᓗᒃ ᐊᑐᕆᐊᖅᓯᒪᒐᒃᑯ ᖁᔭᓕᓯᒪᔪᖓ!

ᒫᔅᑕ ᑯᐊᐳᕈᓪ ᑰᑎ−ᐱᕈᐱ (ᑕᓕᖅᐱᐊᓃᑦᑐᖅ) ᐃᓕᓐᓂᐊᖅᑎᑦᑎᔪᑦ ᐱᑦᑎᒃᓯᒋᐅᖅᓴᓂᕐᒥᒃ ᐃᓐᓂᐊᖅᑎᓄᑦ ᓯᓴᓐᓯᑉ JH Sissons ᐃᓕᓐᓂᐊᕐᕕᖓᓐᓂ ᔭᓗᓇᐃᒥ.

ᑎᑎᕋᖅᑕᖏᑦ ᓗᑎᐊᓇᓐᑦ ᕌᐲᓐ ᓚᕙᑳᓐᑎ, ᔭᓗᓇᐃᒥ ᑲᒻᐸᓂᖓᑦ 
ᐃᐊᑦᒪᓐᑕᓐᒥᐅᑕᓂᖔᖅᑐᓂᒃ ᑐᓴᐅᒪᖃᑦᑕᐅᑎᓕᕆᔨᐅᓂᕐᒧᑦ 
ᑭᒡᒐᖅᑐᐃᔨᖓᑦ

ᑕᐃᒃᑯᐊᑐᐊᖑᓪᓗᑎᒃ ᐅᓇᑕᖅᑐᒃᓴᕆᔭᐅᓂᖏᓐᓂ 
ᐅᑭᐅᖅᑕᖅᑐᓃᕐᒥ, ᔭᓗᓇᐃᕝᒥᐅᑦ ᑲᒻᐸᓂᖓᑦ 
ᐃᐊᑦᒪᓐᑕᓐᒥᖔᖅᑐᓂᒃ ᐅᓇᑕᖅᑐᒃᓴᒃᑯᖏᓐᓂᒃ 
ᐆᒃᑐᕋᕆᐊᖅᑐᓲᖑᕗᑦ ᐊᔪᕐᓇᕈᓐᓃᑐᐊᕌᖓᑦ ᓂᒡᓚᓱᒃᑐᒥ 
ᓯᓚᖃᖅᑐᓂ. 

ᒫᔾᔨ 22, 2013−ᖑᑎᓪᓗᒍ, 24-ᖑᓚᐅᖅᑐᑦ ᐅᓇᑕᖅᑐᒃᓴᐃᑦ 
ᐃᓚᐅᓚᐅᖅᑐᑦ ᐆᒃᑐᕋᖅᑐᓂᒃ ᑕᐃᔭᐅᔪᒥᒃ ᖃᕝᕕᒃ 
ᖁᑭᕆᐅᖅᓴᑎᑕᐅᓂᕐᒥᒃ, ᐱᓇᓱᐊᕈᓯᐅᑉ ᐃᓱᐊᓂᒃ, 
ᖁᑭᐅᔭᕆᐅᖅᓴᑎᑕᐅᓚᐅᖅᑐᑦ ᕿᑭᖅᑕᒐᓴᖏᓐᓂᒃ ᔭᓗᓇᐃᕝ 
ᑕᓯᕐᔪᐊᖓᓂ, ᒎᕇᑦ ᓯᓚᐃᕝᕕᐅᑉ ᑕᓯᐊᓗᐊᓂ. ᑐᕌᒐᖃᓚᐅᖅᑐᑦ 
ᓇᓗᓇᐃᖅᑕᐅᑦᑎᐊᒃᑲᓐᓂᖁᔭᐅᓂᖏᓐᓄᑦ ᐅᑭᐅᒃᑯᑦ 
ᓯᕗᓪᓕᖅᐹᖅᓯᐅᑏᑦ ᐊᐅᓚᑦᑎᔾᔪᑎᐅᕙᒃᑐᑦ ᓂᒡᓚᓱᖕᓂᖃᖅᑐᒥᒃ 
0−ᒥᒃ ᐊᑖᓃᑦᑐᓂᒃ, ᐅᓗᕆᐊᓇᕐᓂᖃᖏᓪᓗᑎᒃ ᐊᒻᒪᓗ 
ᐋᕿᐅᒪᑦᑎᐊᕐᓗᑎᒃ ᓄᓇᒥ ᖁᑭᐅᔪᓐᓇᕐᓂᖏᓐᓂᒃ. 

ᑲᒻᐸᓂᖏᑦ ᑖᒃᑯᐊ ᓅᒋᐊᓚᐅᖅᑐᑦ ᑕᓪᓕᒥᕐᒥ, ᕗᕋᐃᑎᒥ, 
ᐊᒃᓴᓗᐊᓕᒃᑯᑦ ᓄᓇᒃᑰᕈᑎᑎᒍᑦ, ᑕᐃᑲᓐᖓᑦ ᑎᐊᑕᐅᓂᕋᖅᑕᐅᔪᒥᒃ 
ᓯᑯᒥᒃ ᐊᖅᑯᑎᒃᑯᑦ, ᑕᐃᑯᖓ ᑎᑭᓐᓇᒥᒃ ᓯᑭᑑᒃᑰᕆᐊᓕᓚᐅᖅᑐᑦ 
ᑕᓪᓕᒪᓂᒃ ᑭᓛᒥᑕᓕᖕᓂᒃ ᐅᖓᖅᑐᒧᒃ ᐅᖅᑯᐊᖃᕐᕕᐅᔪᓂᒃ 

ᓄᓇᒥᒃ. ᑕᐃᒃᑯᐊ ᐅᖅᑯᐊᖃᕐᕕᖏᑦ ᓴᓇᔭᐅᓚᐅᖅᑐᑦ ᑖᖅᑐᒥ 
ᑕᕿᖃᕐᓂᖓᓂᒃ, ᓇᑉᐸᖅᑎᖅᑕᐅᓪᓗᑎᒃ ᐱᖓᓱᑦ ᑐᐲᑦ 
ᖁᓕᓂᒃ ᐊᖑᑎᖃᕈᓐᓇᖅᑐᓂᒃ, ᖃᓂᒋᔭᖓᓂᒃ ᑎᑭᓴᕐᓂᐊᖅᑐᑦ 
ᐸᕐᓇᒡᕕᒋᓚᐅᖅᑕᖓᓂᒃ ᖁᑭᐊᔭᖅᑐᕐᕕᐅᓂᐊᖅᑐᒥᒃ 
ᐱᓇᓱᐊᕈᓯᕐᒥᒃ.  

ᓵᑕᑏᖑᓕᖅᑎᓪᓗᒍ  ᓯᕙᑖᕐᕕᖕᒥ, ᖁᑭᕆᐊᖃᑦᑕᓕᓚᐅᖅᐳᑦ 
ᐊᑐᖅᑕᐅᓪᓗᑎᒃ ᖁᑭᐅᑎᐊᓗᐃᑦ C6, ᑕᒪᐃᓂᖅᓯᐅᑎᓂᒃ 
ᖁᑭᐊᑲᐅᑎᒋᔪᓐᓇᖅᑐᓂᒃ ᐊᑐᓚᐅᖅᑐᑦ  
ᓄᖃᖅᑕᕐᕕᖃᖅᑎᑕᐅᔪᓂᒃ ᐊᒻᒪᓗ ᑲᔪᓰᓐᓇᕈᓐᓇᖅᑐᓂᒃ 
ᖁᑭᐊᔪᓐᓇᖅᑐᓂᒃ ᐊᒻᒪᓗ C9−ᓂᒃ, ᐅᖁᓐᓂᖅᓴᐅᔪᓂᒃ 
ᖁᑭᐅᑎᐊᓗᖕᓂᒃ. ᖁᑭᐊᖃᑦᑕᕈᓐᓃᓚᐅᖅᐳᑦ ᐅᓄᖑᓵᕐᓂᖓᓂ, 
ᐱᒋᐊᒃᑲᓐᓂᓕᕆᓪᓗᑎᒃ ᓇᑦᓰᖑᔭᕐᒥ ᐅᓪᓛᒃᑯᑦ ᓇᖕᒥᓂᖅ 
ᖁᑭᐅᑎᖏᓐᓂᒃ ᐆᒃᑐᕋᖅᑕᐅᑕᐅᓪᓗᑎᒃ ᓴᓚᒐᕐᓂᒃ ᐊᒻᒪᓗ 9mm 
ᐃᒡᓗᐃᓐᓇᖅᓯᐅᑎᓂᒃ ᖁᑭᐅᑎᐊᓛᓂᒃ . ᐊᑐᓂ ᐅᓇᑕᖅᑐᒃᓴᐃᑦ  
ᖁᑭᐊᔪᓐᓇᑦᑎᐊᓚᐅᖅᑐᑦ ᐊᒥᓱᓂᒃ ᐊᔾᔨᒌᖏᑦᑑᑎᓂᒃ 
ᐅᖓᓯᖕᓂᖃᖅᑐᓂᒃ ᖃᓄᐃᓕᖓᓪᓗᑎᒃ ᐊᔾᔨᒌᖏᑦᑐᓂᒃ 
ᖁᑭᐅᕕᖃᖃᑦᑕᓚᐅᖅᓱᑎᒃ. 

ᐃᓕᓐᓂᐊᖅᑎᑕᐅᓯᒪᔪᑦ ᑲᒻᐸᓂᖓᓐᓂᒃ ᑕᐅᕙᓃᖃᑕᐅᓪᓗᑎᒃ, 
ᓄᑕᐅᓂᖅᓴᐃᑦ ᐃᓚᐅᔪᑦ ᐃᓕᓐᓂᐊᖅᑎᑕᐅᓚᐅᖅᑐᑦ 
ᓇᒧᖓᐅᕙᓪᓕᐊᔪᓐᓇᕐᓂᕐᒥᒃ ᖃᐅᔨᒪᓂᕐᒥᒃ, 
ᑕᓕᖓᒋᐊᑦᑎᐊᒃᑲᓐᓂᕈᓐᓇᕐᓂᕐᒥᒃ ᐊᒻᒪᓗ ᓄᓇᒦᓐᓂᖏᓐᓂᒃ 
ᐊᔪᖏᓐᓂᖃᕆᐊᖃᕐᓂᖅ, ᐃᓚᒋᔭᐅᓪᓗᑎᒃ ᓯᕗᓪᓕᖅᐹᖅᓯᐅᑎᓂᒃ 

ᐅᓇᑕᖅᑐᒃᓴᐅᓂᖏᓐᓂᒃ 
ᐊᔪᖏᓐᓂᖃᕐᓂᕐᒧᑦ 
ᐃᓕᓐᓂᐊᖅᑎᑕᐅᔪᓂᒃ. 

 “ᑕᒪᑯᓂᖓ 
ᐱᓕᕆᔪᓐᓇᕋᔭᓚᐅᖏᑦᑐᒍᑦ 
ᐃᑲᔪᖅᑕᐅᓚᐅᖏᑯᑦᑕ 
ᓇᓗᓇᐃᔭᕐᕕᐅᓚᐅᖏᒃᑯᑕᓗ 
ᐊᕙᑎᓕᕆᔨᒃᑯᓐᓄᑦ ᑲᓇᑕᒥ, 
ᐃᖃᓇᐃᔭᕐᕕᖓᓐᓂᒃ ᐃᖃᓗᓕᕆᔨᒃᑯᑦ 
ᑕᕆᐅᕐᒥᐅᑕᓕᕆᔨᒃᑯᓪᓗ, ᐊᒻᒪᓗ 
ᓄᓇᖓᓐᓄᒃ ᔭᓗᓇᐃᕝᒥᐅᑦ,” 
ᐅᖃᓚᐅᖅᑐᖅ ᑲᐱᑕᓐ ᑏᕝ ᑳᓪᓐᔅ, 
ᑲᒻᐸᓂᖓᓐᓂᒃ ᐊᐅᓚᑕᐅᔪᓂᒃ 
ᑲᒪᔨᐅᔪᖅ ᐊᒻᒪᓗ ᖁᑭᐊᕝᕕᖕᒥᒃ 
ᐅᓗᕆᐊᓇᕐᓂᖃᖅᑎᑦᑎᑕᐃᓕᒪᓂᕐᒧᑦ 
ᑲᒪᔨᐅᔪᖅ ᐆᒃᑐᕋᕐᓂᖏᓐᓂ. 

ᓄᓇᓕᖕᒥᐅᑕᐃᑦ ᐃᓐᓇᑐᖃᐃᑦ 
ᐊᒻᒪᓗ ᑭᒡᒐᖅᑐᐃᔩᑦ ᔭᓗᓇᐃᕝᒥᒃ, 
ᑎᐊᑕᒥᐅᑕᓂᒃ, ᐊᒻᒪᓗ ᑏᓘᒥᐅᑕᓂᒃ 
ᖃᐅᔨᒪᑎᑕᐅᓚᐅᕐᒥᔪᑦ 
ᐆᒃᑐᕋᖅᑕᐅᓂᐊᖅᑐᓂᒃ ᓯᕗᓂᑐᕌᒍᑦ, 
ᐊᒻᒪᓗ ᐃᕿᐊᖑᐃᔭᐅᑎᖃᕐᓂᕐᒧᑦ 
ᐊᑐᖅᐸᒃᑐᑦ ᐊᒻᒪᓗ 
ᑮᓇᐅᔭᓕᐅᕈᑎᖃᕐᓂᕐᒥᓄᑦ 
ᐃᖃᓗᒃᓯᐅᖅᑎᖏᑦ. ᓇᓗᓇᐃᒃᑯᑕᐃᑦ 
ᐃᓕᐅᖃᖅᑕᐅᓯᒪᓚᐅᖅᑐᑦ 
ᑕᒪᕐᒥᒃ ᖁᑭᐊᕕᐅᓂᐊᖅᑐᑦ 
ᓇᐅᑦᑎᖅᑐᖅᑕᐅᑦᑎᐊᕈᓐᓇᕐᓂᐊᕐᒪᑕ 
ᐃᓄᖕᓄᑦ ᐅᓗᕆᐊᓇᖅᑐᖃᖁᓇᒋᑦ. ᔭᓗᓇᐃᒥ ᑲᒻᐸᓂᒃᑯᑦ ᐃᓚᒋᔭᖏᑦ ᖁᑭᐊᔪᑦ ᐊᑐᖅᓱᑎᒃ C9−ᒥᒃ ᐅᕿᓐᓂᖅᓴᓂᒃ 

ᖁᑭᐊᖏᓐᓇᕈᓐᓇᖅᑐᓂᒃ ᖁᑭᐅᑎᐊᓗᖕᓂᒃ ᓵᑕᑎᒥ, ᓯᕙᑖᕐᕕᖕᒥ, ᒫᔾᔨ 23, 2013−ᒥ. 

ᔭᓗᓇᐃᕝᒥᐅᑕᓄᑦ ᑲᒻᐸᓂᐅᔪᓄᑦ ᓯᑯᒧᐊᕈᔾᔭᐅᔪᑦ − 
ᖁᑭᐊᒋᐅᖅᓴᑎᑕᐅᓚᐅᖅᑐᑦ ᑲᔪᓯᓯᒪᑦᑎᐊᖅᑐᑦ



28

ᐊᐅᓚᑦᑎᔨᕐᔪᐊᖓᑦ ᐊᕕᒃᑐᖅᓯᒪᓂᖏᓐᓂ ᐅᓇᑕᖅᑐᒃᓴᐃᑦ 
ᑕᐃᔭᐅᔪᑦ 41-ᒥᒃ ᑲᓇᑕᒥ ᐅᓇᑕᖅᑐᒃᓴᐅᓂᖏᑦ, ᑰᓄᓪᖓᑦ 
ᕈᐃ ᐴᓕ ᐊᒻᒪᓗ ᐴᕇᒌᑦ ᓵᔾᔭᓐ ᒪᐃᔾᔭᖓᑦ, ᐊᒻᒪᓗ ᐊᖓᔪᖄᖅ 
ᑲᒪᔨᐅᖃᑕᖅ ᐃᒪᑦ ᑭᐊᓕ, ᑎᑭᑦᑐᐃᓐᓇᐅᓚᐅᖅᑐᑦ ᑕᑯᓂᐊᖅᓱᑎᒃ 

ᑕᐅᕙᓃᑦᑐᓂᒃ ᓵᑕᑎᒥ, ᓯᕙᑖᕐᕕᖕᒥ. “ᖁᕕᐊᓇᒻᒪᕆᒃᑐᖅ 
ᑕᑯᓂᖅ ᖁᕕᐊᒋᔭᖃᖅᑐᓂᒃ ᐊᒻᒪᓗ ᐱᓕᕆᑦᑎᐊᖅᑐᓂᒃ 
ᑲᒻᐸᓂᒃᑯᓐᓄᑦ ᐃᓚᒋᔭᐅᔪᓂᒃ,” ᐅᖃᓚᐅᖅᑐᖅ ᐊᖓᔪᖄᖓᖅ 
ᐅᐊᕋᓐᑦ ᑲᒪᔨᐅᔪᖅ ᑭᐊᓕ. “ᐃᓚᒋᔭᖏᑦ ᔭᓗᓇᐃᕝ ᑲᒻᐸᓂᖓᓂᒃ 

ᐊᒃᓱᐊᓗᒃ ᐱᓕᕆᑦᑎᐊᕐᒪᑕ 
ᐊᑐᖅᑎᐊᖅᓱᑎᒃ ᑕᒫᓂ 
ᐊᕙᑎᒦᖏᓐᓂᒃ ᐊᔾᔨᐅᖏᑦᑐᓂᒃ 
ᐃᓕᓐᓂᐊᖅᑎᑕᐅᓂᖏᓐᓂᒃ” 
ᐅᖃᓚᐅᖅᑐᖅ ᑰᓄᓪ ᐴᓕ. 

ᓴᓇᑦᑕᐃᓕᒥ, ᓇᑦᑏᖑᔭᕐᓂ 
ᖁᓛᓄᐊᖅᒪᑦ, ᑕᒪᕐᒥᒃ 
ᖁᑭᐅᓚᐅᖅᑐᑦ ᐱᔭᕇᕋᒥᒃ, 
ᓴᓗᒻᒪᖅᓴᐃᑦᑎᐊᓚᐅᖅᐳᑦ 
ᐅᑎᕆᐊᓚᐅᖏᓐᓂᕐᒥᓂᒃ 
ᓄᓇᒧᑦ, ᑭᖑᓪᓕᖅᐹᖅᓯᐅᑎᓂᒃ 
ᐆᒃᑐᕋᕆᐊᖃᓚᐅᕐᒪᑕ ᐊᒻᒪᓗ 
ᐅᓂᒃᑳᕐᕕᐅᑦᑎᐊᕆᐊᖃᕐᓂᖏᑦ 
ᐱᔭᕇᖅᑕᐅᓪᓗᑎᒃ. 

“ᑕᒪᓐᓇ ᐆᒃᑐᕋᐅᑕᐅᓚᐅᖅᑐᖅ 
ᐱᔭᕆᐊᑐᔪᐊᓘᓚᐅᖅᐳᖅ 
ᐱᖑᖅᑎᒐᓱᐊᖅᓱᒍᑦ, ᑭᓯᐊᓂ 
ᓈᒻᒪᑦᑎᐊᓚᐅᖅᑐᖅ,” 
ᐅᖃᓚᐅᖅᑐᖅ ᑲᒻᐸᓂᖓᓂᒃ 
ᓴᔾᔭᓐᑦ ᒪᐃᔾᔭᖓᑦ ᐱᓕᐊᕐ ᓃᑦᐱ. 

ᐱᒋᐊᓕᓵᖅᑐᖅ ᐳᕋᐃᕕᑦ ᑎᐊᕙᓐ ᐊᓗᓘ, ᐃᓚᒋᔭᐅᔪᖅ ᔭᓗᓇᐃᒥ ᑲᒻᐸᓂᒃᑯᓐᓄᑦ, ᑐᕌᖅᑎᑦᑎᑦᑎᐊᕆᐊᖅᐳᖅ ᑕᐅᑐᒃᑕᐅᓂᖓᓂ ᒫᔅᑕ ᑯᐊᐳᕈᓪ ᑕᐃᓗ 
ᑕᓐᕕᒧᑦ, ᓵᑕᑎᒥ, ᓯᕙᑖᕐᕕᖕᒥ ᒫᔾᔨ 23, 2013−ᒥ .

ᖁᑭᐊᕕᖓᑕ ᑐᓄᐊᓂᒃ ᐊᒻᒪᓗ ᐅᖅᑯᐊᖃᕐᕕᖕᒥ ᐊᐅᓚᑕᐅᓚᐅᖅᑐᖅ ᑲᒻᐸᓂᒃᑯᓐᓄᑦ ᐃᓚᒋᔭᐅᔪᑦ 
ᐅᑎᕿᓚᐅᖅᑐᑦ ᓯᕗᒻᒧᐊᒋᐊᕈᓐᓇᕐᓂᖅ ᖁᑭᐊᕕᐅᓂᐊᖅᑐᒧᑦ, ᓵᑕᑏᒥ, ᓯᕙᑕᕐᕕᖕᒥ, ᒫᔾᔨ 23, 2013−ᒥ. 

